
የ2017 በጀት አንድ  ... ወደ ገጽ 4 ዞሯል ጉብኝቱ ስኬታማ  ... ወደ ገጽ 4 ዞሯል

የፍቺው መዘዝ መጥፎ ስሜትን ማሸነፍ!በቆዳ ኢንዱስትሪ አራት አስርት 
ዓመታትን የተሻገሩ ባለራዕይ

የ2017 በጀት አንድ ትሪሊዮን ብር  
ገደማ እንዲሆን ውሳኔ ተላለፈ

በጋዜጣው ሪፖርተር

አዲስ አበባ፡- የፌዴራል መንግሥት የ2017 በጀት አንድ 
ትሪሊዮን ብር ገደማ ሆኖ  ወደ ሕዝብ ተወካዮች ምክር ቤት 

እንዲተላለፍ የሚኒስትሮች ምክር ቤት ወሰነ። 
የሚኒስትሮች ምክር ቤት ትናንት ባካሄደው 34ኛ 

መደበኛ ስብሰባ በተለያዩ ሀገራዊ ጉዳዮች ላይ ተወያይቶ 
ውሳኔ አሳልፏል።

ምክር ቤቱ በቅድሚያ የ2017 በጀት ዓመት የፌዴራል 
መንግሥት ረቂቅ የበጀት አዋጅ ላይ መወያየቱ ተገልጿል። 

በክልሉ 188 ሺህ 631 ሔክታር መሬት በሩዝ 
ሰብል ለመሸፈን ዕቅድ ተይዟል

-  ሰሜን ሸዋና ደቡብ ወሎ ዞኖች ሩዝ ማልማት ይጀምራሉ

ኢያሱ መሰለ

ጂግጂጋ፡- ከለውጡ በኋላ ባሉት ስድስት ዓመታት 
ብቻ በክልሉ ከ230 በላይ አነስተኛ፣ መካከለኛ እና 
ከፍተኛ ፋብሪካዎች መከፈታቸውን የሶማሌ ክልል 
ፕሬዚዳንት አቶ ሙስጠፌ መሃመድ  ገለጹ። 

የሶማሌ ክልል ፕሬዚዳንት አቶ ሙስጠፌ መሃመድ 
በክልሉ ለተሠማራው የጋዜጠኛ  ቡድን እንደገለጹት ፤ 
ክልሉ ያገኘውን ሰላም ተከትሎ  የኢንቨስተሮች ቁጥር 
እያደገ መጥቷል።   ከለውጡ በኋላ ባሉት ስድስት 
ዓመታት ብቻ በክልሉ ከ230 በላይ አነስተኛ፣ መካከለኛ 
እና ከፍተኛ ፋብሪካዎች ተከፍተዋል። 

ቀደም ሲል  በክልሉ በኢንቨስትመንት ዘርፍ ይህ 
ነው የሚባል ሥራ እንዳልነበር የጠቀሱት ፕሬዚዳንት 
ሙስጠፌ ፤ ለዚህም ምክንያቶቹ፣ የሰላም እጦት ፣ 
የኢንቨስተሩ ዋስትና ማጣት 
እንዲሁም የነበረው መንግሥት 
ለኢንቨስትመንት ትኩረት

በሶማሌ ክልል ከለውጡ በኋላ ብቻ  ከ230 በላይ 
አዳዲስ ፋብሪካዎች ሥራ ጀምረዋል

አቶ ሙስጠፌ መሃመድ
ገጽ  4

አዲሱ ገረመው

አዲስ አበባ፡- ጠቅላይ ሚኒስትር ዐቢይ 
አሕመድ (ዶ/ር) በደቡብ ኮሪያ እና ሲንጋፖር 
ያደረጉት ጉብኝት ስኬታማ የኢኮኖሚ 
ዲፕሎማሲ የተመዘገበበት መሆኑን የውጭ 
ጉዳይ ሚኒስቴር አስታወቀ።

የውጭ ጉዳይ ሚኒስቴር ቃል አቀባይ 
አቶ ነብዩ ተድላ ሳምንታዊ ዲፕሎማሲያዊ 
እንቅስቃሴዎችን አስመልክተው ትናንት 
በሰጡት መግለጫ፣ ጠቅላይ ሚኒስትር ዐቢይ 
አሕመድ (ዶ/ር) ሰሞኑን በደቡብ ኮሪያ 
እና በሲንጋፖር ያደረጉት ጉብኝት ጠንካራ 
የኢኮኖሚ ትብብር በማሳደግ  ረገድ ስኬታማ 
የኢኮኖሚ ዲፕሎማሲ የተመዘገበበት ነው 
ብለዋል።

የጠቅላይ ሚኒስትር ዐቢይ አሕመድ 
(ዶ/ር) የደቡብ ኮሪያ ጉብኝት የሁለቱን ሀገሮች 
ከ60 ዓመታት በላይ የዘለቀውን ዲፕሎማሲያዊ 
ግንኙነት የበለጠ የሚያጠናክርና ዘርፈ ብዙ 
የሁለትዮሽ ግንኙነትን በጠበቀ መልኩ ወደፊት 
ለማስቀጠል በመሪዎች ደረጃ መግባባት ላይ 
የተደረሰበት እንደሆነ ተናግረዋል። 

ሁለቱ ሀገሮች በተለይ በኢኮኖሚ ዘርፍ 

ጉብኝቱ ስኬታማ 
የኢኮኖሚ ዲፕሎማሲ 

የተመዘገበበት ነው

ዜና

ተቋማትን በመልካም አስተዳደር የመመዘን 
ሥራ ቀጣይነት ያለው ነው

ዮርዳኖስ ፍቅሩ

አዲስ አበባ፡- ተቋማትን በመልካም አስተዳደር 
የመመዘን ሥራ ተጠናክሮ እንደሚቀጥል ተገለጸ።

የኢትዮጵያ ሕዝብ እንባ ጠባቂ ተቋም በመልካም 
አስተዳደር አፈጻጸም ምዘና የተሻለ ውጤት ላስመዘገቡ 
ሚኒስቴር መሥሪያ ቤቶች ከትናንት በስቲያ እውቅና 
ሰጥቷል።  በእውቅና አሰጣጥ ሥነ ሥርዓቱ ላይ የተገኙት 
በሕዝብ ተወካዮች ምክር ቤት የዴሞክራሲ ጉዳዮች 
ቋሚ ኮሚቴ አቶ እውነቱ አለነ፣ መልካም አስተዳደርን 
ለማስፈን ተከታታይነትና ወጥነት ያለው የተጠያቂነት 
ሥርዓትን መዘርጋት ያስፈልጋል ብለዋል።

የሚኒስቴር መሥሪያ ቤቶችን ጨምሮ ሌሎችንም 
ተቋማት በመልካም አስተዳደር አፈጻጸማቸው የመመዘኑ 
ሥራ በቀጣይም ተጠናክሮ የሚቀጥል መሆኑንም 
ተናግረዋል።

መልካም አስተዳደር በአንድ ሀገር አስተዳደር ውስጥ 
ቅድሚያ ሊሰጣቸው ከሚገባቸው ጉዳዮች መካከል 
አንዱና ቀዳሚው ነው ያሉት አቶ እውነቱ፣ መንግሥትና 
ሕዝብን ሆድና ጀርባ የሚያደርጉት ከመልካም አስተዳደር 
ጋር ተይይዘው ያሉ ችግሮች መሆናቸውን አንስተዋል።

እርሳቸው እንደተናገሩት፤ እንደ ሀገር ያለብን ትልቁ 
ችግር ሁሉንም ተቋማት በጅምላ መናገር ነው። የተሻለውን 
ከደከመው መለየት ባለመቻላችን ጠንካራ ተቋማትን 
መፍጠር አልቻልንም። ለመጀመሪያ ጊዜ የተካሄደው 
ምዘናም ይህንን ችግራችንን መቅረፍ የሚያስችል ነው።

ምዘናው ራሱ እንባ ጠባቂ ተቋም በአዘጋጀው 
መመዘኛ መሠረት የተካሄደ ሳይሆን፣ ገለልተኛ በሆኑና 
ከፍ ያለ አቅም ባላቸው ምሁራን የተዘጋጀ መሆኑን ያነሱት 
ሰብሳቢው፣ ምዘናው ረጅም ጊዜ የወሰደና በከፍተኛ 
ጥንቃቄ የተሠራ መሆኑንም ጨምረው ተናግረዋል። 

በምዘናው አነስ ያለ ውጤት ያሳዩ ሚኒስቴር መሥሪያ 
ቤቶች በቀጣይ ለተሻለ መልካም አስዳደር ተግተው 
እንዲሠሩም አሳስበዋል። የሕዝብ እንባ ጠባቂ ተቋም 
ዋና እንባ ጠባቂ አቶ እንዳለ ኃይሌ በበኩላቸው፣  ተቋሙ 
ከተቋቋመበት ጊዜ አንስቶ መልካም የሕዝብ አስተዳደር 
እንዲሰፍን፣ የተጠያቂነት አሠራሮችን ለማዳበርና 

የሕዝቡን ሉዓላዊ የሥልጣን ባለቤትነት እና ተሳትፎ 
ለማረጋገጥ የራሱን ዐሻራ በማሳረፍ ላይ የሚገኝ ተቋም 
መሆኑን ገልጸዋል።

መልካም አስተዳደር በየዓመቱ እያነሳን የምንጥለው 
ጉዳይ ሳይሆን ማኅበረሰብ የሚገነባበት መሠረት ነው 
ብለዋል። 

መሪዎች ለሚያገለግሉት ሕዝብ ተጠያቂ 
የሚሆኑበትና በሚወስኑት ውሳኔ እና በሚመድቡት ሀብት 
ሁሉንም ዜጎች በፍትሓዊነትና በእኩልነት ማገልግላቸውን 
የሚያረጋግጡበት ሕገ መንግሥታዊና ዓለም አቀፋዊ 
ሥርዓት እንደሆነም አስረድተዋል።

መልካም አስተዳደር በሕዝብና በመንግሥት 
መካከል ጠንካራ መተማመን እንዲኖር ያደርጋል ያሉት 
ዋና እንባ ጠባቂው፣ በተቋሙ አማካኝነት የተካሄደው 
ምዘና ለመልካም አስተዳደር መሻሻል ትልቅ አስተዋጽኦ 
እንደሚኖረውም ተናግረዋል። 

15 መሥሪያ ቤቶች በተካተቱበት ምዘና፣ ገንዘብ 
ሚኒስቴር፣ የትምህርት ሚኒስቴር እና  ኢንዱስትሪ 
ሚኒስቴር ከአንደኛ እስከ ሶስተኛ ደረጃን ይዘው 
የሰርተፊኬትና የዋንጫ ተሸላሚ ሆነዋል። 

የግብርና ሚኒስቴር፣ የጤና ሚኒስቴርና የፍትህ 
ሚኒስቴር ከአራተኛ እስከ ስድስተኛ ደረጃን አግኝተው 
የሰርተፊኬት ተበርክቶላቸዋል።  በተመሳሳይም፣ 
በሸገር 102.1 ራዲዮ ጣቢያ የሚተላለፈው ማንን ምን 
እንጠይቅልዎ ፕሮግራም እውቅና አግኝቷል።

የፕሮግራሙ አዘጋጅ ጋዜጠኛ ግርማ ፍስሃም 
የምስጋና ሰርተፊኬት ተበርክቶለታል። በአይነቱ 
የመጀመሪያ በሆነው የእውቅናና የምስጋና መርሐ ግብር 
የሕዝብ ተወካዮች ምክር ቤት የዴሞክራሲ ጉዳዮች 
ቋሚ ኮሚቴ አባላት፣ የተቋማት ከፍተኛ ኃላፊዎች፣ ጥሪ 
የተደረገላቸው እንግዶችና የመገናኛ ብዙኃን ባለሙያዎች 
ተገኝተዋል። 

መስከረም ሰይፉ

አዳማ፦ ዐውደ ርዕዩ  አዳዲስ ኢንተርፕራይዞችን 
ለማስተዋወቅ ያስቻለ መሆኑን የኦሮሚያ ክልል ሥራና 
ክህሎት ቢሮ አስታወቀ።

በኦሮሚያ ክልል የሚገኙ ፖሊ ቴክኒክ ኮሌጆች 
እንዲሁም ኢንተርፕራይዞች በአዳማ ከተማ በተዘጋጀ 
ዐውደ ርዕይ የተለያዩ የፈጠራ ሥራዎችን  አሳይተዋል። 

የኦሮሚያ ክልል ሥራና ክህሎት ቢሮ ኃላፊ ኤባ ገርባ 
(ኢ/ር) ፤  ዐውደ ርዕዩ  ፖሊ ቴክኒክ ኮሌጆች እንዲሁም 
ኢንተርፕራይዞች የሠሯቸውን አዳዲስ የፈጠራ ሥራዎች 
የማስተዋወቅ ዓላማ ይዞ መዘጋጀቱን ገልጸዋል። 

በዐውደ ርዕዩ  የሚቀርቡ የፈጠራ ሥራዎች በርካታ 
ችግሮችን የሚፈቱና የሀገሪቱን ኢኮኖሚ ለማሳደግ እንዲሁም 

የሥራ እድል ለመፍጠር የሚያስችሉ መሆናቸውን ገልጸዋል።
በዐውደ ርዕዩ የፈጠራ ውጤቶችን ከማስተዋወቅ 

ባለፈም በ11 የሙያ ዘርፎች ውድድር የሚካሄድ ሲሆን፤ 
ይህም አዳዲስ ኢንተርፕራይዞችን ለማስተዋወቅና 
ለማፍራት ያግዛል ብለዋል።

በዐውደ ርዕዩ  የተሳተፉትና ከአዶላ ፖሊ ቴክኒክ 
ኮሌጅ የተዘጋጁ የተለያዩ የፈጠራ ውጤቶችን ይዘው 
የቀረቡት ሳሙኤል ኃይለመለኮት፤ በዐውደ ርዕዩ  የአርሶ 
አደሩን ድካምና ጊዜ  መቀነስ የሚችል ትራክተር፣ የመኖ 
ማቀነባበሪያ እንዲሁም የወርቅ መከትከቻ መሣሪያ ይዘው 
መቅረባቸውን ተናግረዋል።

ዐውደ ርዕዩ  መዘጋጀቱ በርካታ ግብዓቶችን ለማግኘት ፣ 
ምርቶችን ለማሳየት ፣  አዳዲስ የፈጠራ ሃሳቦችን ለመጠቀም 
እንዲሁም ልምድ በመለዋወጥ ሥራዎቻቸውን ለማሻሻል 

እንደሚያግዛቸዉ ገልጸዋል።
ሌላኛው ከባቱ ከተማ   ፖሊ ቴክኒክ ኮሌጅ የመጡት 

አቶ ወሰን ግርማ በበኩላቸው፤ በኮሌጁ  አማካኝነት 
የተሠሩ ቴራዞ የሚያመርት  ፣ የመኖ ማቀነባበሪያና የሸክላ 
ውጤቶችን መሥራት የሚያስችል ማሽኖችን ይዘው 
መቅረባቸውን አስረድተዋል። 

ኮሌጁ የተወሰኑ የፈጠራ ውጤቶችን ለገበያ እያቀረበ 
እንደሚገኝ ጠቁመው፤ ዐውደ ርዕዩ  መዘጋጀቱ ይበልጥ 
ምርቶቹን ለማስተዋወቅ፣ ሥራቸውን ለመመዘን  እንዲሁም 
ከሌሎች ኮሌጆች ጋር የልምድ ልውውጥ ለማድረግ 
እንዳገዛቸው አስታውቀዋል።

የተለያዩ ኢንተርፕራይዞች፣ ኢንዱስትሪዎች፣ 
እንዲሁም ኮሌጆች የተሳተፉበትና  ለሶስት ቀናት የቆየው 
ዐውደ ርዕይ ትናንትና ተጠናቋል።

ዐውደ ርዕዩ አዳዲስ ኢንተርፕራይዞችን ለማስተዋወቅ ያስቻለ ነው

አመለወርቅ ከበደ

አዲስ አበባ፡- በደቡብ ኢትዮጵያ ክልል በወላይታ 
ዞን ከሚያዚያ ወር ጀምሮ አራት ሚሊዮን 953 ሺህ 
የቡና ችግኞች መተከላቸውን የዞኑ ቡናና ቅመማ 
ቅመም ጽህፈት ቤት አስታወቀ። በዘንድሮ ዓመት 
በዞኑ በአጠቃላይ ስድስት ነጥብ ዘጠኝ ሚሊዮን የቡና 
ችግኞች ይተከላሉ።

የጽህፈት ቤቱ ኃላፊ አቶ ክፍሌ ካዉሌ ለኢፕድ 
እንደገለጹት፤ በዘንድሮ ዓመት የቡና ችግኝ ዝግጅት 
ስድስት ነጥብ ዘጠኝ ሚሊዮን ችግኞች ለመትከል 
ታቅዷል። ከዚህ ውስጥ ከሚያዚያ ወር ጀምሮ  የግንቦት 
መጨረሻ ሳምንት ድረስ አራት ሚሊዮን 953 ሺህ የቡና 
ችግኞች መተከላቸውንና በሐምሌ ወር በተጨማሪ አንድ 
ሚሊዮን የቡና ችግኞች እንደሚተከሉ አመላክተዋል።  

የቡና ተከላው በተለያዩ ወቅቶች ተከፋፍሎ 
እየተሠራ መሆኑንና ከጥር ወር ጀምሮ ጉድጓድ 
የማዘጋጀት ሥራ ሲከናወን መቆየቱን አስታውሰው፤ 
ህብረተሰቡን ያሳተፈ የአረንጓዴ ልማት ሥራ እየተከናወነ 
እንደሚገኝ ጠቁመዋል።  

በዘንድሮ ዓመት የዝናብ ሁኔታው የተሻለ 
እንደመሆኑ ከሚያዚያ ወር ጀምሮ የችግኝ ተከላው 
በተቀመጠው እቅድ መሠረት እየሄደ ነው፤ በሐምሌ ወር 
ለሚደረገው የችግኝ ተከላ ከወዲሁ የቅድመ ዝግጅት 
ሥራዎች ተከናውነዋል ሲሉ አስረድተዋል።

ለቡና ችግኝ ተከላው የሚሆን 209 ቶን የተፈጥሮ 
ማዳበሪያ መዘጋጀቱን የጽህፈት ቤቱ ኃላፊ ጨምረው 
ገልጸዋል።

በዘንድሮ ዓመት ስድስት ነጥብ ዘጠኝ ሚሊዮን 
የቡና ችግኝ ለማዘጋጀት ታቅዶ ከምርምር ማዕከላት ዘር 
የማምጣትና ችግኝ የማፍላት ሥራ ተሠርቷል ብለዋል። 
በዚህም በዘንድሮ ዓመት የቡና ችግኝ ዝግጀት ዕቅዱን 
ሙሉ ለሙሉ ማሳካት እንደተቻለ አስረድተዋል።

የወላይታ ቡና በራሱ ስያሜ ለዓለም ገበያ መቅረብ 
ከጀመረ ዘንድሮ ሶስተኛ ዓመቱ መሆኑን የገለጹት አቶ 
ክፍሌ፤ ይህን በዘላቂነት ማስቀጠል የሚቻለው ያለውን 
የቡና ማሳ ሽፋን በማሳደግና ማሳ ላይ ያለውን ቡና 
በጥራት በማቅረብ እንደሆነ አቅጣጫ ተቀምጧል 
ብለዋል።

የማሳ ሽፋን ለማሳደግ  የተቀመጠውን አቅጣጫ 
ለማሳካት የቡና ችግኝ በስፋት እየተዘጋጀ መሆኑን 
ጠቁመው፤ በዚህም በአካባቢው ያለውን ምርጥ ዘር 
ጨምሮ  ከጅማ፣ ከቦንጋ የአርሶ አደር ማህበራት የተሻሉ 
ዝርያዎችን በማምጣት የችግኝ ዝግጅቱ እቅድ በጥሩ 
ሁኔታ ተከናውኗል ሲሉ ገልጸዋል።

በችግኝ ጣቢያዎች እስከ 120 ሺህ የቡና ችግኞች 
እንዲዘጋጁ መደረጉን አስረድተው፤ አርሶአደሩም ከዚህ 
በፊት 20ና 30 ችግኝ ሲተክል የነበረ ሲሆን፤ አሁን  250 
የቡና ችግኝ እንዲተክል መደረጉን አመላክተዋል።

ኃላፊው እንዳሉት፤ አሁን ላይ በዞኑ 42 ሺህ 
ሄክታር መሬት የቡና ማሳ ይገኛል። በአምስት ዓመታት 
ውስጥ የቡና ማሳዎችን ወደ 70 ሺህ ሄክታር በማሳደግ 
18 ሺህ ቶን ቡና ለዓለም ገበያ ለመላክ ታቅዶ እየተሠራ 
ነው።

አርሶ አደሩ የደረሰውን ቡና አግባብ በሆነ መንገድ 
እንዲለቅምና ህጋዊ በሆነ ገበያ በመሸጥ እራሱንም 
መንግሥትንም ተጠቃሚ እንዲያደርግ ጥሪ አቅርበዋል።

በወላይታ ዞን አራት 
ሚሊዮን 953 ሺህ 

የቡና ችግኞች ተተከሉ

እንሰትን ዋና የምግብ ሰብል የማድረግ ጥረት
ዮርዳኖስ ፍቅሩ

በአፈጣጠሩ የሙዝ ተክል የሚመስለው “እንሰት” 
በኢትዮጵያ ብቻ ለምግብነት የሚውል ሰብል 
ነው። ከእንሰት ስር የሚወጣው ቆጮ በዳቦ መልክ 
ሲዘጋጅ፣ ቡላው በገንፎ መልክ ለምግብነት ይውላል። 
የእንሰት ተረፈ ምርት የሆነው ቃጫም ለግንባታና 
ለኢንዱስትሪዎች ግብዓትነት የሚውል ነው። እንሰት 
በንጥረ ነገር ይዘቱ የበለጸገ መሆኑንም በሰብሉ ላይ 
ምርምር ያካሄዱ ምሁራን ይናገራሉ። 

የአየር ንብረት ለውጥን በመቋቋም ዓመቱን ሙሉ 
አረንጓዴ ሆኖ በመቆየት አቅሙም ከሌሎች ሰብሎች 
የተለየ ባህሪው መሆኑ ይነገርለታል። በአመዛኙ 
በሀገራችን ደቡባዊ አካባቢዎችና በኦሮሚያ የተወሰኑ 
አካባቢዎች የሚዘወተረው እንሰት በርካታ የጤና 
ጥቅም ያለው፣ ብዙ ቁጥር ባለው ማኅበረሰብ ዘንድም 
የሚዘወተር ሰብል ትልቅ ሥፍራ ያለው ተክል ቢሆንም፣ 
የሚገባውን ያህል ትኩረት አለማግኘቱን በዘርፉ ምሁራን 
ዘንድ ሲነገር ይሰማል። 

የአዘገጃጀቱ ሂደት የእናቶችና ሴቶች አቅም 
የሚፈትን መሆኑም ሰብሉ በስፋት እንዳይመረት 
ተግዳሮት መሆኑም ይነሳል።   ወይዘሮ ታሪኳ ተገኝ፣ 
ከጉራጌ ዞን የመጣች እናት ስትሆን እንሰት በተለይም 
በደቡብ የህብረተሰብ ክፍል ዘንድ ተወዳጅ የሰብል 
አይነት መሆኑን ትናገራለች። 

የእንሰት ውጤቶችን ተመጋቢ የሆኑ ሰዎች በአካላዊ 
በጥንካሬያቸው ይለያሉም ትላለች። ወይዘሮ ታሪኳ 
እንደምትለው ቆጮና ቡላ በብዙ ማኅበረሰብ ዘንድ 
ተወዳጅና ተፈላጊ የምግብ አይነቶች ቢሆኑም የአዘገጃጀት 
ሂደታቸው ግን እጅግ አድካሚ ነው ትላለች። 

ዛሬም የእኔ እናት እንሰትን በጣም አስቸጋሪና 
አድካሚ በሆነ ሂደት እያዘጋጀት ኑሮዋን ትገፋለች 
ያለችው ወይዘሮ ታሪኳ፤ እንሰት የእናቶችና ሴቶችን 
ሳያደክም በቀላሉ መዘጋጀት የሚቻልበት ሁኔታ 
ቢመቻች፣ ቆጮና ቡላ በከተማና በሌሎችም አካባቢዎች 
የተለመደ ምግብ እንዲሆን ምኞት እንዳላት ገልጻለች።

በኢትዮጵያ ግብርና ምርምር ኢንስቲትዩት፣ የሰብል 
ምርምር ዳይሬክተር  ፍቃዱ ጉርሙ (ዶ/ር) እንሰት 

በሀገራችን ትልቅ ስፍራ ያለው ሰብል መሆኑን ይናገራሉ። 
እንደ እርሳቸው ገለጻ እንሰት ከምግብ ይዘቱ 

አንጻር፣ በጣም በርካታ ጥቅም ያለው፣ ብዙ ሕዝብም 
የሚጠቀምበት የሰብል አይነት ነው። የእንሰት ተክል 
በተለያዩ ሀገራት ያለ ቢሆንም ለምግብነት የሚውለው 
ግን በሀገራችን ኢትዮጵያ ብቻ ነው። ይህ በምግብ ይዘቱ 
የበለጸገ ሰብል በሀገራችን የክፉ ቀን ደራሽ ተብሎም 
ይጠራል። 

የታሪክ መጻፍት እንደሚጠቁሙት፣ ሀገራችን 
ድርቅና ረሀብ በገጠሟት ጊዜያቶች በተለይ በደቡብና 
በአንዳንድ የኦሮሚያ አካባቢዎች እንሰትን በመመገብ 
እነዚያን ጊዜያቶች አሳልፈዋል። 

ከዓመታት በፊት እንሰት 25 ሚሊዮን ሕዝብ 
እየመገበ እንደሚገኝ የሚገልፁ መረጃዎች መኖራቸውን 
ያነሱት  ፍቃዱ (ዶ/ር)፣ አሁን ላይ ግን ይህ ቁጥር ወደ 
40 ሚሊዮን ያድጋል የሚል እሳቤ መኖሩን ይጠቅሳሉ። 

እንሰትን “ከምግብነትም በላይ ነው” በማለት 
የገለጹት ዶ/ሩ፣ ሰብሉ ማኅበረሰብን በማስተሳሰርም 
ጭምር ትልቅ የማኅበረሰብ ዋልታ ነው ብለዋል። 
በአንዳንድ አርብቶ አደር አካባቢዎች የከብት ብዛት የኑሮ 
ደረጃ መለኪያ እንደሆነው ሁሉ ወደ ደቡብ፣ ደቡብ 
ምዕራብና ኦሮሚያ የተወሰኑ አካባቢዎች “ስንት እንሰት 
አለው?” የሚለው ነው ትልቅ ዋጋ ስለሚሰጠው የኑሮ 
ደረጃ መለኪያ መሆኑን አንስተዋል።  

ፍቃዱ (ዶ/ር) እንዳብራሩት፣ ሰብሉ ይህን ያህል 
ቦታ ያለው ሆኖ እያለ፣ እስካሁን ድረስ ግን የሚገባውን 
ያህል ትኩረት ያገኘ አልነበረም። እንሰትን ስትራቴጂክ 
ሰብል የማድረግ እንቅስቃሴ የተጀመረው በቅርብ ጊዜ 
ነው። በዚህ ሂደት እንሰትን በስፋትና በተሻለ የአዘገጃጀት 
ሂደት ለማምረት ተግዳሮት የሆኑ ጉዳዮች ተለይተዋል። 

ከእነዚህ ተግዳሮቶች መካከል የእንሰት አጠውልግ 
በሽታ አንዱና ለረጅም ጊዜ የቆየው ችግር ነው። 
ለዚህም መፍትሔ ይሆን ዘንድ በሽታን መቋቋም 
የሚችሉ ዝርያዎችን የማውጣት ጥረት እየተደረገ ነው። 
በተጨማሪም  አርሶ አደሩ ራሱ በለመደው መንገድ 
በሽታው ከአንዱ ወደ ሌላ እንዳይተላለፍ ጥንቃቄን 
እንዲያደርግ በተሻለ ሁኔታ የማስተማር እንዲሁም 
አርሶ አደሩ በበሽታው የተጠቁ እንሰቶችን በመቅበር 

ወይም በማቃጠል እንዲያስወግድ ትልቅ የህብረተሰብ 
ንቅናቄዎች ተካሂደዋል ይላሉ። 

ዳይሬክተሩ ከጠቀሷቸው ችግሮች መካከል የእንሰት 
አዘገጃጀት አስቸጋሪ መሆኑ አንዱ ነው። እናቶችና 
ሴቶችን ለወገብ ህመም የሚዳርገውን የእንሰት አዘገጃጀት 
በማሽን በመተካት የእናቶችን ድካም ለማስቀረትም 
እንዲሁ የተለያዩ ሥራዎች እየተሠሩ ናቸው።

ከአዘገጃጀቱ ጋር በተያያዘ ያለውን አስቸጋሪ ሂደት 
ለመቀየር፣ አዘገጃጀቱን ዘመናዊ ማድረግ፣ የተሻለ 
አይነት የእንሰት አፋፋቅ ልምድ ካላቸው የህብረተሰብ 
ክፍሎች ጋር እርስ በእርስ ልምድ እንዲካፈሉ ማድረግ 
ከመፍትሔዎቹ መካከል ይጠቀሳሉ። 

ዘመናዊ ማሽነሪዎችን ከማምረት አንጻር፣ በሀገራችን 
በሚገኙ የቴክኒክና ሙያ ተቋማትና ምርምር ማዕከላት 
የሚገኙ ተማሪዎች ቆጮ መፋቅ፣ ቡላ መጭመቅና ቃጫ 
ማውጣት የሚችሉ ማሽኖችን እየሠሩ መሆናቸውን 
አንስተዋል። በዚህ መስክ እየተሠሩ ያሉ የምርምር 
ሥራዎች ጥሩ ውጤት እያሳዩ ናቸው ያሉት ፍቃዱ 
(ዶ/ር ) የተሻለውን መርጦ ወደ ማስፋፋት ለመግባት 
ከማዕከላቱ ጋር እየሠራን ነው ብለዋል።  

ከዚህ ጋር በተያያዘ ያነጋገርነው ወጣት ዲንቃ ተሾመ 
በየካ ኢንዱስትሪያል ኮሌጅ ከጓደኞቹ ጋር በመሆን 
የእንሰት መፋቂያ ወይም እንሰት ፕሮሰሲንግ ማሽን 
ሠርተዋል። ማሽኑ ሙሉ በሙሉ በመንግሥት በቀረቡ 
መሣሪያዎች የተዘጋጀ መሆኑን ገልጾ፣ እናቶች ከእንሠት 
የሚዘጋጁ ምግቦችን ለማዘጋጀት የሚያወጡትን ድካም 
የሚያቃልል እንደሆነ ተናግሯል። ማሽኑ ቆጮ፣ ቡላ እና 
ቃጫን ለየብቻ ለይቶ ማውጣት የሚያስችል መሆኑን 
የተናገረው ወጣቱ፤ ከ75 ሺ ብር እስከ 90 ሺህ ብር 
የዋጋ ተመን እንደወጣለትና ክፍያውን በሶስት ጊዜ ከፍሎ 
መጨረስ የሚያስችል እንደሆነ አስታውቋል።

ፍቃዱ (ዶ/ር)፣ ምንም የሚጣል ነገር የሌለው 
እንሰትን ስትራቴጂክ ሰብል ለማድረግ ምን እናድርግ? 
በሚል ከግብርና ሚኒስቴር ጋር በመተባበር፣ አንድ 
ዓመት ተኩል የሆነው ሰነድ ብሔራዊ የእንሰት 
ፈላግሺፕ ፕሮግራም እያዘጋጁ በመሆናቸው የሚገባውን 
ትኩረት እንዲያገኝ እንቅስቃሴ ላይ መሆናቸውንም 
አስታውቀዋል።   

ሳሙኤል ወንደሰን

አዲስ አበባ፦ የሀገሪቱን የሥነ ሕዝብ ፖሊሲ 
ለማሻሻል እና አዲስ “የሥነ ሕዝብ አወቃቀር ፍኖተ 
ካርታ” ለማዘጋጀት ማቀዱን ፕላንና ልማት ሚኒስቴር 
አስታወቀ። 

የፕላንና ልማት ሚኒስትር ዴኤታ ስዩም መኮንን 
(ዶ/ር)የ2024 የዓለም ሕዝብ ሪፖርት በኢትዮጵያ 
ከትናንት በስቲያ ይፋ ሲሆን በወቅቱ እንደገለጹት፤ 
ሚኒስቴር መሥሪያ ቤቱ የሀገሪቱን የሥነ ሕዝብ ፖሊሲ 
ለማሻሻል እና አዲስ “የሥነ ሕዝብ አወቃቀር ፍኖተ 
ካርታ” ለማዘጋጀት አቅዷል። ይህንንም እውን ለማድረግ 
የዝግጅት ሥራዎች እየተሠሩ ነው። 

ሚኒስቴሩ ኢትዮጵያ እያስመዘገበች ያለችውን 
የለውጥ እንቅስቃሴ የሚመጥን ፖሊሲ እና ተቋማዊ 
ድጋፍ እንደሚያስፈልግ አምኗል ያሉት ስዩም መኮንን 
(ዶ/ር)፤ ሚኒስቴሩ የሕዝብ ቁጥርን እንደ ልማት ማዕከል 
በመቁጠር ለሕዝብ እና ለልማት ጉዳዮች በቂ ትኩረት 
ሰጥቷል። ይህም የአስር ዓመት የልማት እቅድ አካል ነው 
ብለዋል።  

መንግሥት የሀገሪቱን የሥነ-ሕዝብ ለውጥ የኢኮኖሚ 
እና የማህበራዊ ልማት አንቀሳቃሽ ለማድረግ ከፍተኛ 
ትኩረት ሰጥቷል ያሉት ስዩም መኮንን (ዶ/ር)፤ ይህም 
ኢትዮጵያ በቀጣዮቹ ዓመታት የምታደርገውን የሥነ-
ሕዝብ ሽግግር በአግባቡ እንድትጠቀም ለማድረግ ወሳኝ 
መሆኑን ገልጸዋል። 

የሥነ ሕዝብ ፖሊሲን ለማሻሻል እና የሥነ-ሕዝብ 
አወቃቀር ፍኖተ ካርታ ለማዘጋጀት የዝግጅት ሥራ 
እየተሠራ መሆኑን የገለጹት ስዩም መኮንን (ዶ/ር)፤ 

የኢትዮጵያን የሥነ ሕዝብ ፖሊሲ ለማሻሻል ዕቅድ ተይዟል

አጋር ድርጅቶች በኢትዮጵያ የሕዝብ ቁጥር እና ልማትን 
ለማሳደግ የሚደረገውን ጥረት እንዲተባበሩ ጠይቀዋል።

የሴቶችና ማህበራዊ ጉዳይ  ሚኒስትር ዴኤታ ሙና 
አህመድ በበኩላቸው፤ በኢትዮጵያ ያለው የሕዝብ ቁጥር 
ዕድገትም ሴቶችና ወጣቶችን ለማብቃት ከሚደረገው 
ጥረት ጋር የሚመጣጠን አይደለም ብለዋል። 

ኢትዮጵያ የሥርዓተ ፆታ እኩልነትን ለማጎልበትና 
ሴቶችን ለማብቃት በፖሊሲና በፕሮግራም ጣልቃገብነት 
ተጨባጭ ዕርምጃዎችን በመውሰዷ የሴቶችን መብት 

በማስከበር ረገድ ተጨባጭ መሻሻሎች መገኘቱንና ሙሉ 
አቅማቸው ላይ እንዲደርሱ ማስቻሉን ተናግረዋል። 

ይህም በሴቶች እና ልጃገረዶች ላይ በፆታ ላይ 
የተመሠረተ የጥቃት መጠን በመቀነስ፣ የሴቶችን መብት 
ሲጥሱ የቆዩ ጎጂ ድርጊቶችን በማስቀረት እንዲሁም ሴቶች 
እና ልጃገረዶች አቅማቸውን በተሻለ ሁኔታ እንዲሟሉ 
በማድረግ የመጣ ውጤት ነው ያሉት ሙና አህመድ፤ 
እነዚህ ተስፋ ሰጪ እመርታዎችን እኤአ ከ2024 የዓለም 
ሕዝብ ጋር በማዋሃድ ስልታዊ እቅድ ለማውጣት 

እንደሚሞከር ገልጸዋል። 
በመድረኩ የዘረኝነት፣ የፆታ ስሜት እና ሌሎች 

የመድልዎ ዓይነቶች የሚያሳድሩት ተጽዕኖዎች፣ 
ከእርግዝና እና ከወሊድ ጋር በተገናኘ በተለይም በግጭት 
ቀጣናዎች ሊከሰቱ የሚችሉ ሞትን መቀነስ የሚቻልባቸው 
መንገዶች፣ እና ሌሎች ጉዳዮች ላይ ሃሳብ ተነስቷል። 

በመድረኩ የአፍሪካ ህብረት እና የተባበሩት 
መንግሥታት ሥነ ሕዝብ ፈንድ ኃላፊዎች እና ሚኒስትሮች 
ተገኝተዋል።  



አዲስ ዘመን   ቅዳሜ ሰኔ 1 ቀን 2016 ዓ.ም

ከ1ናው  ገጽ  የዞረ

ከ1ናው  ገጽ  የዞረ

ከ1ናው  ገጽ  የዞረ

አሳሳቢው የምግብ ወለድ በሽታ ልዩ ትኩረት ይፈልጋል 

ዜና

ገጽ 4

ክፍለዮሐንስ አንበርብር

አዳማ፡- ምግብ ወለድ በሽታ አሳሳቢ ከመሆኑ ባሻገር 
የሚያስከትለው ማህበራዊና ምጣኔ ሀብታዊ  ቀውስ ከፍተኛ 
በመሆኑ ልዩ ትኩረት ሊሰጠው እንደሚገባ ተገለፀ። የዓለም 
የምግብ ደህንነት ቀን አስመልክቶ፤ ‹‹ለምግብ ደህንነት፤ 
ለማይጠበቀው ነገር እንዘጋጅ›› በሚል መሪ ሃሳብ የባለድርሻ 
አካላት የውይይት መድረክ ትናንት  ተካሂዷል።

የንግድና ቀጣናዊ ትስስር ሚኒስትር ዴኤታ አቶ 
እንዳለው መኮንን በመርሐ ግብሩ  እንደተናገሩት፤ 
የምግብ ወለድ በሽታ  ዓለም አቀፋዊ ይዘት ያለውና ሁሉን 
የሚመለከት ድንበር ዘለል ጉዳይ ነው። የዓለም የምግብ 
ደህንነት ቀን ሲከበር በምግብ ምርትና ስርጭት ላይ ግልጽነት 
እንዲኖር ግንዛቤ ለመፍጠር ነው። እንዲሁም የግለሰቦች 
ምርጫ በመረጃ ላይ የተመሠረተ እንዲሆን ለማሳወቅ 
ጭምርም ነው። 

የምግብ ወለድ በሽታ ጉዳይ ማህበራዊ ቀውስንም 
የሚያስከትል በመሆኑ መንግሥት ጠንካራ የቴክኒካልና 
ሬጉላቶሪ ሥርዓት በመገንባት በዘርፉ ለውጥ ለማምጣት 
እየሠራ ይገኛል ያሉት ሚኒስትር ዴኤታው፤  ምግብ ወለድ 
በሽታ ለመከላከል ጠንካራ የምግብ ስርጭትና አመራረት 
ሥርዓት እንዲኖርም  ሁሉም አካላት በየደረጃቸው ሊተጉ 

እንደሚገባም አሳስበዋል።
የምግብና መድሃኒት ባለሥልጣን ምክትል ዋና 

ዳይሬክተር አቶ ነጋሽ ስሜ በበኩላቸው ጥናቶች ዋቢ 
አድርገው እንደተናገሩትም፤ 600 ሚሊዮን የሚደርሰው 
የዓለም ሕዝብ በምግብ ወለድ በሽታ ይጋለጣሉ። ከዚህ 
ውስጥ ደግሞ 91 ሚሊዮን የሚሆኑት አፍሪካውያን ናቸው። 
ከዚህ አኳያም ደህንነቱ ያልተጠበቀ ምግብ እንደምግብም 
ሊቆጠር አይገባም።  

በየዓመቱ በዓለም ላይ ከ420ሺ ሰዎች በምግብ ወለድ 
የሚሞቱ መሆናቸውን ገልጸው፤ 30 ከመቶ  ደግሞ ከአፍሪካ 
ነው። ከሟቾቹ ደግሞ ከአምስት ዓመት በታች ያሉ ህፃናት 
በእጅጉ ይጠቃሉ ብለዋል። 

ችግሩ በዚህ ደረጃ አሳሳቢ በመሆኑም በምግብና 
መድሃኒት ቁጥጥር ባለሥልጣን በልዩ ትኩረት እየሠራ 
እንደሆነ አመልክተዋል። 

በግብርና ሚኒስቴር የሚኒስትሩ ፅህፈት ቤት ኃላፊ አቶ 
ግርማ በቀለ እንዳሉት፤  ኢትዮጵያ ምግብ ራሷን ለመቻል 
በምደታርገው ጥረት ምርትና ምርታማነት እያደገ ነው።  
ሚኒስቴሩ የምግብ ዋስትናን ብቻ ሳይሆን የሥርዓተ ምግብ 
ዋስትናን ጭምር ለማረጋገጥ እየሠራ ነው። 

ከምግብ ምርታማናት ባሻገር ጤናማነቱ የተረጋገጠና 
የጥራት ደረጃውን የጠበቀ ስለመሆኑ ትኩረት የተሰጠው 

መሆኑን አስገንዝበዋል። ይህንንም ክልሎች ጭምር 
እንዲተገብሩት እየተሠራ ነው። 

የኢትዮጵያ ደረጃዎች ኢንስቲትዩት ዋና ዳይሬክተር 
ዶክተር መሠረት በቀለ፤ ኢንስቲትዩቱ ደረጃዎችን ሲያዘጋጅ 
ዋነኛ ዓላማው ዜጎች ጤናማ ምግብ እንዲያገኙ ማድረግ 
ነው። ምግቦችም ደረጃቸውን ጠብቀው እንዲዘጋጁ 
ማድረግንም ያካትታል። ከዚህ መነሻነት ኢንስቲትዩቱ 
የሸማቹንና የህብረተሰቡን ጤና ለመጠበቅ እየተንቀሳቀሰ 
ነው። በምግብ ዘርፎች ላይ ብቻ ሳይሆንም ሰዎች 
በሚጠቀሟቸው በአልባሳት ጭምርም ላይ እየሠራ ነው። 

የቁጥጥርና የክትትል ሥራውን ውጤታማ ለማድረግም 
አገልግሎት አሰጣጡን በቴክኖሎጂ የታገዘ ለማድረግ  
በሰፊው እየሠራ መሆኑን አመልክተዋል።

ደረጃዎች ሲዘጋጁ በተግባር ካልተሠራበት ከወረቀት 
ላይ ያረፈ ፅሁፍ ብቻ ይሆናል ያሉት ዳይሬክተሯ፤ በተለይም 
ምግብና ምግብ ነክ ነገሮች ደህንነት የተጠበቀ እንዲሆን 
በጥናትና በእውቀት ላይ የተመሠረተ ብሎም በየጊዜው 
ክትትልን የሚፈልግ መሆኑን በመገንዘብ ኢንስቲትዩቱ 
በትኩረት እየሠራበት እንደሆነ አመልክተዋል። 

ምግብ ከማሸግ ጀምሮ ደረጃዎች እየወጡና ከባለድርሻ 
አካላት ጋር በመናበብና ቅንጅታዊ አሠራር በመዘርጋት 
እየሠራ መሆኑን አስረድተዋል።

- 600 ሚሊዮን የሚደርሰው የዓለም ሕዝብ በምግብ ወለድ በሽታ ይጠቃል 

በዚህም የ2017 የፌዴራል መንግሥት በጀት የ10 
ዓመቱ መሪ የልማት ዕቅድ አካል የሆነውን የ2016 እስከ 
2018 የልማትና ኢንቨስትመንት እቅድ ላይ የተቀመጡ 
ግቦችን እና የ2017 እስከ 2021 የመካከለኛ ዘመን 
የማክሮ ኢኮኖሚና የፊስካል ማዕቀፍን ማስፈጸም 
እንዲቻል በሚያደርግ መልኩ መዘጋጀቱ ተመላክቷል።

በተጨማሪም የ2016 የፌዴራል መንግሥትን 
የፕሮግራም በጀት አፈጻጸም መነሻ በማድረግ፤ 
የመንግሥት የፋይናንስ አቅም እና ተጠባቂ ገቢዎችን 
ታሳቢ በማድረግ እንዲሁም አስፈጻሚ መሥሪያ 
ቤቶች የተሰጣቸውን ተልዕኮና ኃላፊነት ለመወጣት 
የሚያስፈልጋቸውን ወጪ በመገምገም እንዲዘጋጅ 
መደረጉ ተጠቁሟል።

በዚሁ መሠረት ለፌዴራል መንግሥት መደበኛ 
ወጪዎች፣ ለካፒታል ወጪዎች፣ ለክልሎች የሚሰጥ 
ድጋፍ፣ ለዘላቂ የልማት ግቦች ማስፈጸሚያ ድጋፍ 
እና ተጠባባቂ ወጪን ጨምሮ ወደ አንድ ትሪሊዮን 
የሚጠጋ በጀት ለምክር ቤቱ ቀርቧል። 

ምክር ቤቱም በቀረበው የፌዴራል መንግሥት 
የ2017 ረቂቅ በጀት አዋጅ ላይ ከተወያየ በኋላ 
ግብዓቶችን በማከል ወደ ሕዝብ ተወካዮች ምክር 
ቤት እንዲተላለፍ በሙሉ ድምጽ መወሰኑን የጠቅላይ 
ሚኒስትር ጽህፈት ቤት መረጃ ያመለክታል። 

በተያያዘ የሚኒስትሮች ምር ቤት በአረንጓዴ ዐሻራ፣ 
የተጎሳቆለ መሬት ማገገሚያ ልዩ ፈንድን ማቋቋሚያና 
አስተዳደሩን ለመወሰን ረቂቅ አዋጅ ላይ ከተወያየ በኋላ 

ረቂቁ ወደ ሕዝብ ተወካዮች ምክር ቤት እንዲተላለፍ 
ውሳኔ አሳልፏል።

ሌላው የሚኒስትሮች ምር ቤት የነዳጅ እና 
ኢነርጂ ባለሥልጣን እንዲሁም የኢትዮጵያ ቡናና 
ሻይ ባለሥልጣን ተቋማት ለሚሰጧቸው ልዩ ልዩ 
አገልግሎቶች የሚከፈሉ የአገልግሎት ክፍያዎችን 
ለመወሰን በቀረቡ ረቂቅ ደንቦች ተወያይቷል።

ምክር ቤቱም በረቂቅ ደንቦቹ ላይ በሰፊው 
ከተወያየ በኋላ ግብዓቶችን በማከል በነጋሪት ጋዜጣ 
ታትመው ከወጡበት ቀን ጀምሮ በሥራ ላይ እንዲውሉ 
ወስኗል።

የፌዴራል መንግሥት የ2016 ዓመት በጀት 801 
ነጥብ 65 ቢሊዮን ቢሊዮን ብር እንደሆነ ይታወቃል።

የ2017 በጀት አንድ ትሪሊዮን ብር ...

አመለወርቅ ከበደ

አዲስ አበባ፡-በአማራ ክልል በዘንድሮ የምርት ዘመን 
188 ሺህ 631 ሔክታር መሬት በሩዝ ሰብል ለመሸፈን ታቅዶ 
እየተሠራ መሆኑን የክልሉ ግብርና ቢሮ አስታወቀ። ዘንድሮ 
ሰሜን ሸዋና በደቡብ ወሎ ቃሉ አካባቢ የሚገኙ አርሶ አደሮች 
ወደ ሩዝ ምርት እንዲገቡ  የመሬት ልየታና የዘር ዝግጅት 
እየተደረገ መሆኑ ተጠቁሟል።

የቢሮው ምክትል ኃላፊ አቶ ቃልኪዳን ሽፈራው ለኢፕድ 
እንደገለጹት፤ በዘንድሮ የምርት ዘመን የክልሉን የሩዝ ማሳ 
ሽፋን ወደ 188 ሺህ 631 ሄክታር መሬት ለማድረስ ታቅዷል።

የሩዝ ምርት እንደ ክልል የተሻለ ልምድ አለ ያሉት 
ያሉት  ምክትል ኃላፊው፤ በሀገር አቀፍ ደረጃ የሩዝ ምርትን 
ለማሳደግ የተጀመረውን ንቅናቄ በመጠቀም ምርቱን 
ለማሳደግ ጥረት እየተደረገ ነው ብለዋል።

አቶ ቃልኪዳን እንዳስታወቁት፤ በክልሉ ባለፈው 
የምርት ዘመን 82 ሺህ 279 ሔክታር መሬት በሩዝ ምርት 
መሸፈን ተችሏል። ዘንድሮ ወደ 188 ሺህ 631 ሄክታር 
ለማሳደግና በአንድ ሄክታር  53 ኩንታል የሩዝ ምርት 
ለማግኘት ታቅዷል።

በክልሉ በሚገኙ አምስት ዞኖች በተለይም በደቡብ፣ 
ሰሜን፣ ማዕከላዊ እና ምዕራብ ጎንደር ዞኖች በሩዝ ምርት 
የተሻለ ውጤታማነት ያላቸው አካባቢዎች መሆናቸውን 
ጠቁመው፤ አርሶ አደሩ አዳዲስ አሠራሮችን እንዲላመድ 
በማድረግ የተሻለ ምርት ለማግኘት መታቀዱን አስረድተዋል።

የማሳ ሽፋኑን በማሳደግ ሂደት ከዚህ በፊት ሲሰራባቸው 
በነበሩ  አካባቢዎች አዳዲስ መሬት ለማልማትና ከዚህ በፊት 
የሩዝ ምርት ወደሌለባቸው አካባቢዎች ልማቱን ለማስፋፋት 
እየተሠራ ነው ብለዋል።

ከዚህ በፊት በምስራቅ አማራ አንዳንድ አካባቢዎች 
የነበረው የአየር ሁኔታው ለሩዝ ምርት ምቹ መሆኑን ተከትሎ 
ሙከራ ሲደረግበት መቆየቱን ገልጸዋል። 

ዘንድሮ በሰሜን ሸዋ አካባቢ እንዲሁም በደቡብ 
ወሎ ቃሉ አካባቢ የሚገኙ አርሶ አደሮች ወደ ሩዝ ምርት 
እንዲገቡ  የመሬት ልየታና የዘር ዝግጅት እየተደረገ መሆኑን 
አስታውሰዋል።

በክልሉ የሩዝ ሰብል በሁለት ዓይነት መልኩ እንደሚዘራ 
የተናገሩት አቶ ቃልኪዳን፤ አንደኛው በመደበኛ አሠራር  
በውሃማ አካባቢዎች የሚለማ ሲሆን፤ በሌላ በኩል ደግሞ 
በክልሉ 86 በመቶ የማሳ ሽፋን ካላቸው 10 አይነት የእህል 
አይነቶች ጋር በማካተት የሚለማበት ሁኔታ እንዳለ 
አስረድተዋል።

በተለያዩ አካባቢዎች የሩዝ መፈልፈያ ማሽን እጥረት፤ 
ሩዝ ሰፊ ውሃ ባለበት አካባቢ የሚዘራ ሰብል እንደመሆኑ 
የባለሙያ ክህሎች ችግርና በተለይም የመጀመሪያ ትውልድ 
የሚባለው የሩዝ ምርጥ ዘር እጥረት ምርታማነቱን እየፈተኑ 
ያሉ ችገሮች መሆናቸውን አንስተዋል።

በክልሉ ከሩዝ ምርት ጋር ተያይዞ ሰፊ ምርምር መደረጉ፣ 
አዳዲስ ማሽኖችን በማስገባት የምርት ሂደቱን ለማዘመን 
የተሠራው ሥራና ሰፊ ውሃ ያለባቸውን አካባቢዎች ለምርቱ 
መጠቀም መቻሉ እንደተሞክሮ የሚወሰዱ ውጤታማ 
ልምዶች  መሆናቸውን ጠቁመዋል። 

በመጨረሻም በሜቲዎሮሎጂ ጥቆማ መሠረት በክልሉ 
በቀጣይ የተሻለ ዝናብ ይኖራል ተብሎ ስለሚታሰብ 
በግብርና ዘርፍ በቀጥታም ሆነ በተዘዋዋሪ የሚሳተፉ አካላት 
ምርታማነትን ለማሳደግ የጀመሩትን ጥረት እንዲያጠናክሩ  
ጥሪ አቅርበዋል።

በክልሉ 188 ሺህ 631 
ሔክታር መሬት በሩዝ 
ሰብል ለመሸፈን ዕቅድ 

ተይዟል

-  ሰሜን ሸዋና ደቡብ ወሎ ዞኖች 
ሩዝ ማልማት ይጀምራሉ

ጠንካራ ግንኙነት አላቸው ያሉት ቃል አቀባዩ፤ ይህንን 
ጠንካራ ትብብር ለማሳደግ የጠቅላይ ሚኒስትሩ ጉብኝት 
አይነተኛ ሚና እንዳለው ገልጸዋል። በጉብኝቱ በቀጣይ 
አራት ዓመታት ለሚተገበሩ ፕሮጀክቶች የአንድ ቢሊዮን 
ዶላር የፋይናንስ ማዕቀፍ ስምምነት፤ እንዲሁም በኢትዮጵያ 
የሥነ ምግባርና ጸረ ሙስና ኮሚሽንና በደቡብ ኮሪያ አቻቸው 
መካከል የመግባቢያ ሰነድ መፈረሙን አስታውቀዋል። 

በተጨማሪም ጠቅላይ ሚኒስትሩና ልዑካቸው 
በሲንጋፖር ጉብኝት ማድረጋቸውን፤ ይኸውም ሁለቱን 
ሀገራት የተመለከተ የተለያዩ ውይይቶች የተካሄዱበት 
እንደሆነ ገልጸው፤ ጉብኝቱም ኢትዮጵያ ተጨባጭ 
እንቅስቃሴዎችን እያስመዘገበችባቸው ባሉ በተለይ የዘመናዊ 
ከተማ ልማት፣ ዘመናዊ ግብርና እንዲሁም አረንጓዴ 
ኢኮኖሚና ቱሪዝም አገልግሎት ላይ ተጨማሪ ልምድ 
የተቀሰመበት ነው ብለዋል። 

የሲንጋፖር ባለሀብቶች በእነዚህ ዘርፎች ላይ መዋዕለ 
ነዋያቸውን እንዲያፈሱ ማግባባት የተቻለበት እንደሆነ 
ተናግረዋል። 

79 አባላትን ያቀፈው የሳዑዲ አረቢያ ከፍተኛ የንግድና 

ኢንቨስትመንት ልዑክ በአዲስ አበባ ባደረገው ጉብኝት 
ለኢንቨስትመንትና ንግድ ግንኙነት የሚያግዙ ሥራዎች 
መከናወናቸውንም ቃል አቀባዩ በመግለጫቸው አንስተዋል። 

እንደ ቃል አቀባዩ ገለጻ፤ ኢትዮጵያና ሳዑዲ አረቢያ 
በዲፕሎማሲው ግንንኙነት ከ70 ዓመታት በላይ ያስቆጠረ 
ታሪክ አላቸው። ጉብኝቱ እያደገ የመጣውን የሁለቱን ሀገሮች 
ጠንካራና ዘላቂ የንግድና ኢንቨስትመንት ትስስር ወደ ላቀ 
ደረጃ ለማድረስ የተካሄደ ነው። ኢኮኖሚያዊ፣ ፖለቲካዊና 
የጸጥታ ትብብር ከማስጠበቅ አኳያም ትልቅ ፋይዳ ያለው 
ነው።

ጉብኝቱ በኢትዮጵያ ስላሉት ምቹ ኢንቨስትመንትና 
የንግድ አማራጮች ላይ ያተኮረ የቢዝነስ ምክክር የተካሄደበት 
እንደሆነ በመጥቀስ፤ የልዑካን ቡድኑ መሪዎች በኢትዮጵያ 
ያሉ የንግድና የኢንቨስትመንት እድሎችን እንዲገነዘቡ 
ሁኔታዎች የተመቻቹበት እንደነበር አንስተዋል።  

በኢንዱስትሪ ፓርኮችና በተመረጡ የቱሪስት መስህብ 
ሥፍራዎች ያደረጉት ጉብኝትም ውጤታማ እንደነበር 
ገልጸዋል። በተለይ በግብርና፣ በማዕድን፣ በቱሪዝም፣ 
በትራንስፖርትና ሎጀስቲክስ እንዲሁም በሌሎች ቁልፍ  

ኢኮኖሚያዊ ዘርፎች ላይ ያተኮሩ ዕድሎችን ለመገንዘብ 
የሚያስችል ውይይት የተካሄደበት እንደነበር ተናግረዋል። 

በሳዑዲ የንግድ ቻምበርና በኢትዮጵያ የንግድ ዘርፍና 
ማህበራት ምክር ቤት መካከል የመግባቢያ ሰምምነት 
መፈረሙን ጠቅሰዋል። 

ቃል አቀባዩ ፤ ለደቡብ ሱዳን ዲፕሎማቶች በአዲስ አበባ  
የክህሎት ሥልጠና መሰጠቱን፤ የውጭ ጉዳይ ሚኒስትር 
ዴኤታ አምባሳደር ምስጋኑ አርጋ በተገኙበት የኢትዮ-
ተርክዬ የንግድና ኢንቨስትመንት የምክክር መድረክና 
ኤክስፖ በኢስታንቡል መካሄዱን፤ የውጭ ጉዳይ ሚኒስትር 
አምባሳደር ታዬ አጽቀስላሴ ከሳዑዲ አረቢያ የውጭ ጉዳይ 
ሚኒስትር ጋር በሁለትዮሽ ጉዳዮች ስኬታማ ውይይት 
ማድረጋቸውን፤ ተቀማጭነታቸውን አዲስ አበባ ካደረጉ 
የተመድ ረዳት ዋና ጸሀፊና የሠብዓዊ እርዳታ አስተባባሪ ጋር 
መወያየታቸውን ጠቅሰዋል። 

በኢትዮጵያ የስፔን እና ኳታር አምባሳደሮችን በጽሕፈት 
ቤታቸው ተቀብለው  ማነጋገራቸውንም አንስተው፤ ይህም 
የስኬታማ የኢኮኖሚ ዲፕሎማሲ ማሳያ አንዱ አካል መሆኑን 
አስታውቀዋል።

ጉብኝቱ ስኬታማ የኢኮኖሚ ...

አለመስጠቱ  እንደሆኑ ጠቅሰዋል።  በዚህም ምክንያት 
ከለውጡ በፊት በክልሉ    አጠቃላይ የነበሩት  ፋብሪካዎች 
ብዛት ከ85 የማይበልጥ እንደነበር ብለዋል።  

ከለውጡ በኋላ በጂግጂጋ ከተማ እና በተቀሩት 
ዞኖች ከ230 በላይ   የአግሮ ፕሮሰሲንግ (የወተትና የመኖ 
ማቀናባበሪያዎች)  የመጠጥ  ውሃ ፣ የቆርቆሮ ማምረቻ፣  
የመኪና መገጣጠሚያ፣  የአምነበረድ ፋብሪካ፣ የሮቶ ፣ 
የፍራሽና ሌሎች  በርካታ ፋብሪካዎችም መከፈታቸውን 
አስረድተዋል። 

በአሁኑ ሰዓት በአጠቃላይ ከ 318 በላይ ፋብሪካዎች 
በሥራ ላይ እንደሚገኙ ገልጸው   በሺዎች ለሚቆጠሩ 
ሰዎች በተለይም ለወጣቶች የሥራ ዕድል መፍጠራቸውን 

አክለዋል። 
የግሉ ዘርፍ ከፍተኛ ኢኮኖሚ በማንቀሳቀስ ፣ 

ምርታማነትን በማሳደግና የሥራ እድል በመፍጠር  ለክልሉ 
እድገት የራሱን አስተዋጽኦ እያበረከተ ይገኛልም ብለዋል። 

በቅርቡ በጂግጂጋ ከተማ ተመርቆ ወደ ሥራ 
የገባው “Suweyas Motors Company” ክልሉ አሁንም 
በኢንቨስትመንት ዘርፍ ያለውን መነቃቃት የሚያሳይ 
መሆኑን እንደ አብነት ጠቅሰዋል። 

የሲዌስ ሞተር ካምፓኒ ምክትል ሥራ አስኪያጅ አቶ 
አብዲ ኢብራሂም በበኩላቸው ፋብሪካውን ለመገንባት 
ብቻ 250 ሚሊዮን ብር እንደፈጀ ተናግረዋል።  ሥራ 
ከጀመረ የሁለት ሳምንት ዕድሜ  ያስቆጠረው  ፋበሪካው   

በቀን አምስት መኪኖችን እየገጣጠመ ለሀገር ውስጥ ገበያ 
የሚያቀርብ መሆኑንም  ገልጸዋል። እስከ አሁንም  40 JE-
TOUR እና 12 SUZUKI DIZIRE መኪኖችን ገጣጥሞ 
ለገበያ እንዳዋለ ገልጸዋል።

ከፍተኛ የግዢ ፍላጎት እንዳለ የተናገሩት ምክትል ሥራ 
አስኪያጁ  ቅድመ ክፍያ ፈጽመው ለመግዛት ወረፋ የያዙ 
ሰዎች በርካታ ስለመሆናቸውም አንስቷል። ካምፓኒው  
የሀገር ውስጥ የመኪና አቅርቦት ፍላጎትን ማሟላት ብቻ 
ሳይሆን መኪኖችን ወደ ጎረቤት ሀገራት ኤክስፖርት 
የማድረግ ራዕይ ይዞ እየሠራ እንደሚገኝም ገልጸዋል። 
ከፍተኛ ኢኮኖሚ የሚንቀሳቀስበትና ለሦስት መቶ ሰዎችም 
ቋሚ የሥራ እድል መፍጠሩን አስረድተዋል።

‹‹ሳሂድ ሜታል ኢንዱስትሪ ኢንጂነሪንግ›› ሌላው 
በጂግጂጋ ከተማ የተመለከትነው የከባድ መኪኖች ቦዲ 
ማምረቻ እና መገጣጠሚያ ካምፓኒ ነው። አቶ ነስር ያሲን  
የካምፓኒው ማርኬቲንግ ክፍል ሃላፊ እንደሚያስረዱት፤ 
ካምፓኒው በራሱ ቅርጽ ማውጫ ማሽኖች ተጠቅሞ  የካባድ 
መኪኖችን ቦዲ፣ ቦቴና የነዳጅ ማደያ ታንከሮችን ይሠራል። 
ሞተር እና ገቢና ብቻ ይዘው  ከውጭ የሚመጡ ከባድ 
መኪኖች የቀረው አካላቸው እዚሁ ተሰርቶና ተገጣጥሞ  
ሙሉ ሆነው ይወጣሉ ብለዋል። ካምፓኒው ለ270 ሰዎች 
የሥራ መፍጠሩንም ጠቅሰዋል።  በካምፓኒው ውስጥ ከዜሮ 
ተነስተው ሥራ የጀመሩ ሠራተኞች ዛሬ ሙያ አካብተው 
ከፍተኛ ተከፋይ እስከ መሆን መብቃታቸውንም ገልጸዋል።

በሶማሌ ክልል ከለውጡ በኋላ ብቻ ...

ነፃ ሃሳብ
   አዲስ ዘመን    ቅዳሜ ሰኔ 1   ቀን 2016 ዓ.ም

ፖለቲካ እና ልዩ ልዩ 

ቴልጌልቴልፌልሶር (የኩሽ አሸክታብ)

ውይይት የትኛውንም ችግር የሚፈታ ቁልፍ 
የተግባቦት አማራጭ ነው:: ከሀይልና ከሰጣ ገባ በበለጠ 
ለትውልዱ ሰላምን፣ ለሕዝቡ ደግሞ መረጋጋትን የሚሰጥ 
የበላጭና የአዋጪ ምክረ ሀሳብ መገኛ ነው:: በኢኮኖሚ፣ 
በፖለቲካ፣ በእርስ በርስ ግንኙነት በኩልም የነበረውን 
አጥርቶ ያለውን የሚያቀና ነገን አሻቅቦ በማየት ረገድም 
ሀገርን ከማጥ የሚያወጣ የመፍትሄ አቅጣጫም ነው:: 
የመጣንበት የፖለቲካና የእርስ በርስ ግፊያ ግን ይሄን 
በሁለንተናው የሰመረ የእርቅና የምክክር እውነታን 
እንድናይ እድል አልሰጠንም::

የመጣንበት የፉክክር ፖለቲካ እድፎቻችንን 
ሳናጠራ እንደቆሸሽን ወደነገ እንድንሄድ ከማድረግ 
ባለፈ ኢትዮጵያዊነትን እየሰጠን አይደለም:: ተወያይተን 
የምንስማማባቸው ልዩነቶቻችን ወደመገፋፋት እየወሰዱን 
በጠላትነት እንድንተያይ ከማድረግ ባለፈ 
ያብሮነትን ሰርጥ እየቀደዱልን አይደለም:: 
በአንድ ታሪክ በቅለን፣ በአንድ ቀለም ደምቀን 
በአንድ ስም እየተጠራን ለብዙሀነት በማይበጅ 
አቅም በሌለው ከለላ ስር መሸሸጋችን ለምን? 
የሚል ጥያቄን ከማስነሳቱ ባለፈ ትዝብት ላይ 
የሚጥለን ነው::

ውቅያኖስ በወንዞች የሚጠራ ነው::  
ውቅያኖስ ያማረውና የገዘፈው፣ የጠለቀውና 
ያስፈራው ከዚም ከዛም መንጭተው ባጠጡት 
ወንዞችና ምንጮች ነው:: ልክ ከዛም ከዚም 
መንጭተው ትልቁን ውቅያኖስ እንደሚያጠጡ 
ገባር ወንዞች ሀገርም እንዲሁ ናት:: እኔና 
እናንተ ከዚም ከዛም ተነስተን፣ በተለያየ 
ባህል፣ በተለያየ ስርዐት፣ በተለያያ ቋንቋና ወግ 
ኢትዮጵያን ያገዘፍን ገባሮቿ ነን:: ከዚህ ውስጥ 
አንዳችን ብንጎል ሀገራችን ትወይባለች:: 
አንዳችን መሄጃ አጥተን አቅጣጫ ብንስት፣ 
ከሙላታችን ብንጎድል ሀገር የሚሏት የጋራ 
ስማችን ትጠይማለች::

የሀገር ስንካሌ የታሪክ ሽርፈት፣ 
የሉአላዊነት መደፈር ነው:: ሀገራችን ጸንታ 
እንድትቆም እኛ ጸንተን መቆም አለብን:: የእኛ 
ጸንቶ መቆም ደግሞ ሰላምን መሰረት ባደረገ 
የእርቅና የተግባቦት መድረክ በኩል የሚገለጥ 
ነው:: ዛሬ ላይ ተነጋግረንና ተወያይተን ሰላም 
ማውረድ ያልቻልንባቸው ጉዳዮች ፋፍተውና 
በልጽገው ነገ ላይ ሌላ ቁርሾ እንደሚወልዱ 
የሚታወቅ ነው:: “ሳይቃጠል በቅጠል “ 
እንዲሉ ያለፈውን በይቅርታ የአሁኑን ደግሞ 
በእርቅ ፈትቶ ሰላማዊ ኢትዮጵያን መፍጠር 
እንደሀገር ለመቀጠል አንዱና ብቸኛው 
አማራጫችን ሆኖ ከፊት የሚመጣ ነው::

በወቅቱ ያልተገቱ በትላንት ስም የሚጠሩ 
ፖለቲካዊና ዘር ተኮር እሳቤዎች ዛሬ ላይ በብርቱ 
ሸርፈውናል:: የሽርፈታችንን መጠን ለማወቅ የነበርንበትን 
የኢትጵያዊነት ሞገስ ካለንበት አሁናዊ የአብሮነት ሁኔታ 
ጋር ማስተያየት በቂ ነው:: ባልገቡን፣ ባልተረዳናቸው፣ 
በማን፣ ለምንና እንዴት እንደተረጩ በማናውቃቸው 
መርዞች፣ ማን፣ መቼና በምን ዓላማ እንደለኮሳቸው 
በማናውቃቸው እሳቶች ብዙ ቦታ ላይ ጠውልገናል:: 

ዛሬ ላይ ዋጋ እያስከፈለን ያለው የትላንት ሰደድ 
እሳት ነው:: ነገ ላይ አንካሳ ትውልድ ላለመፍጠር ዛሬ 
ላይ ስለፍቅር መሸነፍ አለብን:: ስለኢትዮጵያዊነት፣ 
ስለወንድማማችነት ስንል በይቅርታ መተቃቀፍ 
ግዴታችን ይሆናል:: ስለሀገር፣ ስለሕዝብ፣  ስለአብሮነት 
ስንል ውይይት መር ንቅናቄ ያስፈልገናል::

በእልህ፣ ባለመተማመን፣ በራስ ወዳድነት እኛው 
በእኛ ተሸርፈናል:: ባለመደማመጥ፣ ባለመነጋገር እኛው 
ለእኛ ቁርሾ አስቀምጠናል:: በኃይል፣ በትዕቢት፣ 
በይዋጣልን እኛው በእኛ ተዋርደናል:: በማንአለብኝነት፣ 
ባለመከባበር፣ በበቀል፣ በጥላቻ ለማንም የማትበጅ ሀገር 
እየፈጠርን ነው:: እኚህ ለማንም የማይበጁ አክሳሪና 
አድካሚ ልምምዶች በውይይት እንዲሽሩ፣ በምክክር 
እንዲታቀሙ እንደብሄራዊ ምክክር ያሉ ሁሉን አቃፊ 
የሰላም መድረኮች ያስፈልጉናል::

ብሄራዊ ምክክር በሀሳብ ደልቦ ኢትዮጵያዊነትን 
በማስቀጠል መርህ ውስጥ ከሁላችን ለሁላችን በሆነ የእርቅ 
ሀሳብ በኩል መሀከላችን ይገኛል:: እርቅ ደም ያድርቅ፣ 

ከፉክክር ወደምክክር ስንል የነበረው ሀገር የማዳን 
እንቅስቃሴ ከቃል ባለፈ በዚህ መድረክ በኩል በተግባር 
የሚገለጥ ነው:: የተግባሩ ባለቤት ደግሞ እኛ ሁላችንም 
ነን:: ላለፉት ሁለትና ሶስት ዓመታት መንደርደሪያ 
የሚሆነውን ዝግጅት ሲያደርግ ሰንብቶ በአንቂና አብቂ 
አጀንዳዎች ወደሕዝብ ወርዶ፣ ገለልተኛና አሳታፊ በሆነ  
ውይይት ስለሀገር ሊያወጋ በራፉን ከፍቷል::

ከአዲስ አበባ ጀምሮ መላውን የሀገራችን ክፍል 
የሚያደርሰው ይሄ የሰላምና የአብሮነት ተልዕኮ በሀሳብ 
ነቅቶ በሀሳብ የሚያንቀላፋ የሁላችን የተስፋ ምስራቅ 
ነው:: በዚህ ምስራቅ በኩል የእርቅና የአብሮነት፣ 
የሰላምና ፍቅር፣ የኢትዮጵያዊነትና የወንድማማችነት 
ጸሀይ  እንዲፈነጥቅልን     አቅንተን የተስፋችንን ውጋጋን 
የምንጠብቅ  ብዙዎች ነን። ተወያይተንና ተመካክረን 
ከጦርነት ወደሰላም፣ ከዘረኝነት ወደኢትዮጵያዊነት፣ 
ከጥላቻ ወደፍቅር ለመሸጋገር በጽኑ መሻት ስር ነን ::  

ውይይት ሀገር የምትታከምበት 
ሆስፒታል ነው:: እኛ ደግሞ ስፔሻሊስቶች 
ነን:: በቀደመው  ጊዜ በማይሆን መርዛማ 
መድሃኒት ሀገራችንን አሳምመናታል:: 
ሕዝባችንን ባልተገባ መንገድ ዋጋ 
አስከፍለናል:: ትውልዱ ሀገር አልባ 
እንዲሆን ከየት ነህ? ምንድነህ? በሚል 
አጉል ፈሊጥ  አኮራምተነዋል:: እኚህ ሁሉ 
ህመመሞች ሕክምና ያስፈልጋቸዋል::  

ሕክምናቸው ደግሞ በሀሳብ 
የዳበረ ምክክርና ውይይት ነው:: አሁን 
ባለው የውይይት መድረክ   ለሀገራችን 
ባለተስፋዎች  ነን::  ከሕመሟ 
የምታገግምበትን ሁነኛ መድሀኒት ሰጥተን 
ለአንዴና ለመጨረሻ ጊዜ ከበሽታዋ 
የምትፈወስበትን መላ መፍጠር  ግዴታችን 
ብቻ ሳይሆን ለራሳችን የምንውለው 
ውለታ ጭምር ነው::

አሁን ባለው ሀገራዊ ውጥንቅጥ 
ብሄራዊ ምክክር ብሄራዊ ድላችን 
ነው:: እንደሰጋር በቅሎ ተደናብረን 
ያደናበርናቸው ብዙ ናቸው:: በኃይል 
ፖለቲካ፣ ባለመግባባት፣ በመበላለጥ 
እሽቅድምድም፣ ሰላም በታጣበት 
የበላይነት ግፊያ ከማጡ ወደድጡ 
እያደረግን ያለነው ጉዞ ዛሬ ላይ ዋጋ 
ቢስ አድርጎን በብዙ ክስረት ውስጥ 
አስቀምጦናል:: 

ያለፈውን እንተወውና ስለመጪው 
እናውራ ካልን ግን እንደመፍትሄ ከፊት 
የሚመጣው የሀሳብ መዋጮ ነው:: ሀሳብ 
አዋጥተን በበረታና አቃፊ በሆነ የተግባቦት 
መንፈስ ስር ነገን መሳል ሀገር ከማሻገር 
እኩል ትውልዱን መታደግ ጭምር ነው:: 

አሁን ባለው ፖለቲካዊ ትኩሳት፣ የብሄር ግጭት፣ የወሰንና 
የማንነት ጥያቄዎች እንዲሁም ግፊያና ጦርነቶች እንደሀገር 
ለመቀጠል አንድ የመጨረሻ እድል ቢኖረን ውይይት ብቻ 
ነው:: 

ከውይይት ውጪ ዓለም ነውሯን የምትሽርበት ሌላ 
እድል አልተሰጣትም:: ከመነጋገር ሌላ የሰው ልጅ ራሱን 
ነጻ የሚያወጣበት መተማመኛ የለውም:: ዘመናዊነትና 
ስልጣኔ እንኳን ሀሳብ የሚሉትን የልዕለሰብ ዳና 
ተንተርሰው ነፍስ የዘሩ ናቸው::እንደአለመታደል ሆኖ 
ሰላም ለማምጣት ከውይይት ውጪ ያለውን ሁሉንም 
አይነት ሙከራ አድርገናል:: ሰላም ግን አላመጣንም:: 

ሰላም ማምጣት አይደለም በባሰና በከፋ ሀገራዊ 
ቀውስ ውስጥ ወድቀናል:: አብዛኞቹ ታሪኮቻችን 
እንዳለመታደል ሆኖ በሚል የመግቢያ ሀረጎች የሚጀምሩ 
ናቸው:: ማነው እድለ ቢስ ያደረገን? ማነው ሰላምን በገሎ 
መሞት ውስጥ እንድንሻ የፈረደብን?  ለሁላችንም ግልጽ 
የሆነ አንድ እውነት ቢኖር ጀብደኝነት ነው:: ጀብድ ሰላም 
ውስጥ እንጂ ጦርነት ውስጥ የለም:: ከእንግዲህ ባለው 
ታሪካችን፣ ከእንግዲህ በሚፈጠረው ትውልድ ልብ 
ውስጥ፣ ከእንግዲህ በምትጸነሰው ሀገራችን በኩል ሰላም 
በውይይት በኩል ያለ እና የሚኖር እንደሆነ መረዳት 
ያስፈልጋል::

እስኪ ካለመታደል ወደመታደል እንመለስ:: 
እንደአለመታደል ሆኖ ብሎ ወሬ መጀመር ያለፈ 
ታሪካችን ሆኖ እንዲቀር ጦርነትን በሰላም፣ ጥላቻን 

በፍቅር፣ ዘረኝነትን በወንድማማችነት፣ ጭካኔን በርህራሄ፣ 
እንቢተኝነትን በእሺታ፣ ክፋትን በደግነት፣ መለያየትን 
በአብሮነት፣ ጥበትን በስፋት፣ እኔነትን በብዙሀነት፣ 
ጭቅጭቅን በውይይት ድል እንሳው:: ያኔ ሁሉም ነገር 
መልካም ይሆናል:: የእኛ የአቅጣጫ ዝንፈት ነው ሁሉንም 
ከነበረበት የጣለው:: እኛ ስንስተካከልና ስንቃና ሁሉም 
ነገር ወደተፈጥሮው እንዲመለስ ሆኖ የተበጀ ነው:: 

በማወቅም ሆነ ባለማወቅ ትላንትና ተገዳድለናል፣ 
ዛሬም እየተገዳደልን ነው:: ትላንትና በጦርነት ውስጥ 
ነበርን ዛሬም እንደዛው ሞቶ በመግደል ውስጥ ነን:: 
ትላንት ኢትዮጵያዊ ነበርን ዛሬ ብሄርተኞች ሆነናል:: 
አምና ወንድማማቾች ነበርን ዘንድሮ ጎጠኞች ወጥቶናል..
ለምን? መልሱ መነጋገር አልቻልንም የሚል ነው:: 
የሚያዋጣና ሁላችንንም ሚዛን ላይ አስቀምጦ በእኩል 
የሚዳኝ፣ የሚክስ፣ የሚያስታርቅ፣ የሚያስተቃቅፍ፣ 
ጉልበት የሚስም፣ ተረከዝ የሚይዝ፣ ልብ የሚያስገዛ፣ 
ድሮነትን የሚመልስ፣ የሚያደምጥ፣ በቃ የሚል የመንፈስ 
ከፍታ ስለሰላም ግዴታችን ነው:: ይሄ የሚሆነው ደግሞ 
በውይይትና በሀገራዊ ምክክር በኩል ብቻ ነው::

ብሄራዊ የምክክር መድረክ የሀገራችን ነባርና ወቅታዊ 
ችግሮች በውይይት የሚፈቱበት መድረክ ነው:: በሌላ 
መንገድ ካየነው ደግሞ የሀገርና ሕዝብ የትውልድም 
የማገገሚያና ጥንተ ወዛችንን የምንመለስበት የክትትል 
ክፍላችን ነው:: ሀገራችንን እንደበሽተኛ ብንወስዳት 
አሁን ያለችበትን ሁኔታ እንደ ጽኑ ታማሚ ልንቆጥረው 
እንችላለን:: ብሄራዊ ምክክርን ደግሞ እንደጤና ጣቢያ፣ 
እንደሀኪም፣ እንደጽኑ ህሙማን ክፍል ልንወስደው 
እንችላለን:: በሌላ ስም እንግለጸው ካልን ደግሞ ሀገር 
የምትታከምበት፣ ትውልድ የሚሽርበት፣ የጋራ ትርክቶች 
የሚዳብሩበት መድረክ ይሆናል::

ሀገር የደም ስር ናት:: የእኛ አብሮነት ለሀገራችን 
ውበትና ድምቀት የማይሻር ሚና እንዳለው ቢታወቅም 
መለያየታችንም የዚያኑ ያክል ጉዳት የሚያደርስ ነው:: 
ባለፍንባቸው ጊዜአቶች ዋጋ ለማስከፈል አቅም በሌላቸው 
ትናንሽ የልዩነት አጀንዳዎች ትልቅ ዋጋ ከፍለናል:: አሁንም 
በተመሳሳይ ሁኔታ ውስጥ ካለፈው ባለመማር ዋጋ 
ለመክፈል የይዋጣልን ፉከራ ላይ እንገኛለን:: ልዩነትን 
በውይይት እየፈታ በእርቅና በጋራ መርህ ለሰላም በሰላም 
መራመድ ነው ካለንበት አረንቋ የሚያወጣን::

ስልጣኔ ከሀሳብ መንጭቶ የሚፈስ ተደራሽነቱንም 
ሀገርና ሕዝብ ያደረገ የብዙሀን ውህደት ውጤት ነው:: 
ዓለም የሰለጠነበት የውይይትና የምክክር ፖለቲካ፣ 
ስልጣኔ የሰመረበት ከሕዝብ ለሕዝብ መርህ  እኛ ጋ 
ሲደርስ ለምን እንደሚፈርስ ባላውቅም  ማንንም ተጠያቂ 
ባለማድረግ ወደራሳችን እና ወደፖለቲካው ጣት የሚቀስር 
ነኝ:: ከታወቀን መልካም ካልታወቀን ግን በኃይል አሰላለፍ 
ሸራፋና ገባጣ ትውልድ እያፈራን ነው:: እንነጋገር፣ 
እንወያይ፣ እንተቃቀፍ::

በጠበበ ፖለቲካ ውስጥ የገዘፈች ሀገር የለችም:: 
ሀሳብና ማሰብን መርሁ ላላደረገ አእምሮ ታሪክና ትውልድ 
ምኑም ናቸው:: አሸናፊ በሌለው በወንድማማቾች ግፊያ 
ፖለቲካ ስር ያሸለብን እንቅልፋሞች ነበርን፣ ዛሬም 
ከእንቅልፋችን አልባነንም::  ያለፈው ሳያስተምረን በአዲስ 
ቡዳኔ በእኔ እበልጥ ሽኩቻ ገሎ ለመሞት አልሸነፍ 
ባይነታችንን እያሳየን ነው:: እንነጋገር የምንለው ከዚህ 
ሽርፈት ለመጠገን፣ ኃይል ከለበሰ ድባቴአችን ለመንቃት 
ነው:: ስለሀገር መነጋገር፣ ስለሰላም መወያየት ስለአብሮነት 
ቀጣይ እጣ ፈንታችን ሆኖ እጃችን ላይ የወደቀ፣ 
ፖለቲካችን ላይ ያሸለበ ጉዳይ ነው:: 

የሀገራችን አሁናዊ የፖለቲካ ችግር፣ ማኅበራዊ 
ቀውስ፣ እዚም እዛ የሚሰሙ ግጭቶች በውይይት ካልሆነ 
በምንም እንዳይፈቱ ሆነው የጠበቁ ናቸው:: እዛና እዚህ 
ሆኖ መሳብ ቋጠሮውን ማጥበቅ ካልሆነ በስተቀር ምንም 
ሊሆን አይችልም:: አልተጠጋገንም፣ ለመጠጋጋትም 
አልሞከርንም:: እንደእውነቱ እዛና እዚህ ቆመን በእልህ 
ቋጠሮ አጥባቂዎች እንጂ ተጠጋግተን ቋጠሮውን 
ለማመላላት ስንሞክር አንታይም::

ቋጠሮው ከትላንት ወደዛሬ በመጡ ፖለቲካዊ 
ቀውሶች፣ የዘር እሳቤዎች፣ የብቻ ትርክት፣ የእኔ እበልጥ 
እኔ ፉክክር እንዳይላላ ሆኖ የጠበቀ ነው:: አሁን ላይ 
የምናደርጋቸው ውይይት የሌለባቸው የትኛውም 
እንቅስቃዎች ቋጠሮውን ይበልጥ ከማጥበቅ ባለፈ ፋይዳ 
የሌላቸው ሆነው የተገለጡ ናቸው:: በመሆኑም ተጠጋግቶ 
መነጋገር ቋጠሮውን የሚያላላ፣ መፍትሄ የሚያመጣ፣ 
ሰላም የሚያወርድ እውነታ ነው:: ቸር ሰንብቱ::

በመነጋገር ራስን እና ሀገርን ማትረፍ 

ሀገር የደም ስር ናት:: 
የእኛ አብሮነት ለሀገራችን 

ውበትና ድምቀት የማይሻር 
ሚና እንዳለው ቢታወቅም 

መለያየታችንም የዚያኑ 
ያክል ጉዳት የሚያደርስ ነው

አዲስ ዘመን ፡- የሶማሌ ክልል ከለውጡ በፊትና 
በኋላ ያለበትን የሰላም፤ የልማትና የዴሞክራሲ 
ገጽታ እያነጻጸሩ በአጭሩ ቢነግሩን ? 

ፕሬዘዳንት ሙስጠፌ ፡- በክልላችን በአብዛኛውን 
ጊዜ የፖለቲካ ሽኩቻዎች፣ ጎሳን መሰረት ያደረጉ ሽኩቻዎች 
የተለመዱ ነበሩ:: ብዙ ጊዜ የክልሉ አመራር ወደ ልማት 
ሳይሆን ወደ እርስ በእርስ ሽኩቻ የማድላት ባህሪ ነበረው:: 

 ባለፉት ስድስት ዓመታት ይህን ችግር ቀርፈን 
የክልሉን አንድነት ባስጠበቀና እና  ሕዝቡን ባስተሳሳረ 
መልኩ  ሰላማችንን አስፍነን ወደ ልማት ገብተናል:: ለዚህም 
ነው ታች ድረስ ወርደን ለሕዝቡ አገልግሎት መስጠት  
የቻልነው:: ያም ሆኖ አሁንም በርካታ መሻሻል ያለባቸው 
ጉዳዮች እንዳሉ እናምናለን:: ዋናው የሰላም መሠረት ልማት 
ነው:: ስለዚህ በእኛ እምነት ልማትን ማቀላጠፍና ማሳደግ 
ከቻልን፤ የሕዝብ ጥያቄዎችን  ከመለስን፤ የአመራሩን 
አንድነት ከጠበቅን፤ የሀገር ሽማግሌዎችን እና የሃይማኖት 
መሪዎችን ሚና እና ተሳትፎ ካሳደግን አሁን ያለው የሰላም  
ሁኔታ እየተሻሻለ ይሄዳል እንጂ ወደኋላ ይመለሳል የሚል 
ሀሳብ የለንም::

 በክልላችን ከፖለቲካ ፓርቲዎች ጋር ያለን ቅርርብም 
እያደገ መጥቷል::  ከፖለቲካ ፓርቲዎች ጋር ጥሩ ውይይትና 
መቀራረብ አለ:: ስለዚህ በክልላችን የሰለጠነ ፖለቲካ 
እንዲለመድ፣ ነገሮች በውይይት እንዲፈቱ መሰረት እየጣልን 
ነው፤ የክልሉ ሰላም የጸና ነው፤ ጸንቶ እንደሚቀጥልም 
እምነት አለኝ::  የፉክክር መንፈስ ያላቸውም ጊዜውን 
ጠብቀው በምርጫ  እንዲወዳደሩ መድረኩ ክፍት ነው::  
እነዚህ ጉዳዮች በሙሉ ከለውጡ በፊት የሚታሰቡ 
አልነበሩም:: ለውጡ በሁሉም ረገድ ተስፋ ይዞ መጥቷል 
ማለት ይቻላል::

አዲስ ዘዲስ ዘመን፡- ክልሉ በመሰረተ-ልማት 
ግንባታ አሁን ያለበት ሁኔታ እንዴት ይገለጻል?

ፕሬዚዳንት ሙስጠፌ ፡- እንደሚታወቀው ክልላችን  
ከሰላም እጦት ባሻገር ለረዥም ጊዜ የመሰረተ ልማት 
ሥራዎች  ብዙም ያልተሰሩበት ስለነበር ከፍተኛ የሕዝብ 
ሮሮ የነበረበት ክልል  ነው::  ከለውጡ በኋላ በተገኘው 
ሰላም እና በፌደራልም ይሁን  በክልል ደረጃ  መንግሥት 
ከበጀት አቅርቦት ጀምሮ  በሰጠው ትኩረት በተለያዩ 
ሴክተሮች በርካታ የልማት ሥራዎችን መሥራት ተችሏል:: 
ለምሳሌ መንገድን በተመለከተ፤ ክልሉ በጣም ሰፊ እንደሆነ 
ቢታወቅም የዚያን ያህል በአስፋልትም ይሁን በጠጠር 
መንገድ የተሸፈነ አልነበረም:: በአንዳንድ  ክልሎች በወረዳ 
ደረጃ የአስፋልት መንገድ ተደራሽነት ሲነገር በእኛ ክልል 
በዞን ደረጃ እያሉ አስፋልት ያልደረሰባቸው ቦታዎች ነበሩ:: 
ይህን መሰረት በማድረግ የፌደራል መንግሥት ለሶማሌ 
ክልል ትኩረት በመሰጠቱ  ተደማምረው ከ2ሺ ኪሎ ሜትር 
በላይ የሚሆኑ ከ17 በላይ የአስፋልት መንገዶችን  መገንባት  
ተችሏል::  

በእርግጥ በበጀት እጥረት እና በኮንትራክተሮች 
ድክመት  ምክንያት በአንዳንድ ቦታዎች መጓተት 
የታየባቸው መንገዶችም አሉ:: ነገር ግን እነዚህ መንገዶች  
ሙሉ ለሙሉ ቢያልቁ  የክልሉን የንግድ እንቅስቃሴና 
የሕዝብ   አገልግሎት በከፍተኛ ደረጃ የሚያሳድጉ ናቸው 
ብለን እናምናለን::  ከዚህ በተጨማሪ በክልሉ በጀት የገጠር 

መንገድ ሥራ ተሠርቷል:: 
ክልሉ አጠቃላይ በነበረው  1ሺ 200 የሚገመት  የገጠር 

መንገድ ላይ  ሌላ 1ሺ ኪሎ ሜትር በመጨመር እስከ 2ሺ 
200 ኪሎ ሜትር የጠጠር መንገድ ተሠርቷል:: እነዚህም 
ቢሆኑ ሁሉም ተጠናቀዋል ማለት አይቻልም:: መንገድ 
በጣም ብዙ ገንዘብ ይፈልጋል:: በዚህ ምክንያት ቢያንስ 
በተያዘው በጀት ዓመት ሙሉ ለሙሉ እንዲጠናቀቁ እቅድ 
ተይዟል:: እስከ አሁን ግን ከ70 እስከ 80 በመቶ የጠጠር 
መንገዶች አልቀው አገልግሎት እየሠጡ ይገኛሉ:: 

የክልሉን ዋና ከተማ ጅግጅጋን ጨምሮ በከተሞች 
አካባቢ በጣም ከፍተኛ የመንገድ ችግር ነበር፤ ከከተማ 
ልማት አንጻር መንገዶች ወሳኝ መሆናቸው  ስለታመነበት 
በአጠቃላይ ከ50  ኪሎ ሜትር በላይ አስፋልት 
ያስፈልጋቸዋል በተባሉ አራት ትላልቅ ከተሞች ማለትም 
በጂግጂጋ፣ በደጋሃቡር፣ በቀብሪደሃርና  በጎዴ የውስጥ 
ለውስጥ የአስፋልት መንገዶች ተሠርተዋል::  

የጂግጂጋ ከተማ ከለውጡ በፊት የነበረው መንገድ  
ከስምንትና ዘጠኝ ኪሎ ሜትር ያልበለጠ ነበር፤ በአሁኑ 
ጊዜ ወደ አርባ ኪሎ ሜትር ተሠርቷል::  ጎዴ  እስከ 16 ኪሎ 
ሜትር የአስፋልት መንገድ ተሠርቶ ግማሹ ለአገልግሎት 
ክፍት ሲሆን ግማሹም በመጠናቀቅ ላይ ይገኛል:: 
በቀብሪደሃርና ደጋሃቡርም ከ5 እስከ 6 ኪሎ ሜትር በላይ 
ተሠርቷል:: እነዚህ በቂ ናቸው ማለት አይደለም፤  ነገር ግን 
ከነበረው በጀት  አንጻር በጣም ጥሩ ጅምር እንደሆኑና  
ሕዝብና መንግሥትን ያቀራረቡ ሥራዎች እንደሆኑ  
እናምናለን፤ የክልላችንንም ገጽታ የቀየሩ ናቸው:: 

ወደ ንጹህ ውሃ አቅርቦት ስንመጣ በክልላችን 
ከለውጡ በፊት በአጠቃላይ የንጹህ ውሃ አቅርቦት ሽፋን 
የገጠሩም የከተማውም ተደምሮ  በአማካይ 19 በመቶ 
ነበር:: በአሁኑ ሰዓት ይህንን ምጣኔ ወደ 47 በመቶ ማሳደግ 
ተችሏል:: በዚህ ሂደት ከ309 በላይ የጥልቅና መካከለኛ 
ጉድጓዶች ቁፋሮ ተከናውኗል፤ 15 መለስተኛ የውሃ ጋኖች 
ተሠርተዋል፤  ከ15 በላይ ደግሞ የበርካታ መንደሮች ውሃ 
አቅርቦት ሥራዎች ተሠርተዋል:: በእነዚህና በከተሞችም 
ጂግጂጋን ጨምሮ ጎዴ፣ ቀብሪደሃር ፣ ደጋሃቡር ፣ፊቅ ፣ 
ዋርዴር እና ሌሎችም  የዞን ከተሞች የውሃ አቅርቦታቸው 
አድጓል::  ይህ በቂ አይደለም፤ በቀጣይም ከ47 በመቶ 
በላይ ለማድረስ ሥራዎች እየተሠሩ ይገኛሉ:: 

ጤናን በተመለከተ በክልሉ ከለውጡ በፊት ሥራ ላይ 
የነበሩ ሆስፒታሎች ዘጠኝ ብቻ ነበሩ:: ከለውጡ በኋላ 
አሁን በጎዴና በጂግጂጋ እየተጠናቀቁ ያሉ የእናቶችና 
ሕጻናት ሆስፒታሎችን ጨምሮ  በአጠቃላይ 14 ተጨማሪ 
ሆስፒታሎች የተገነቡ ሲሆን ከነዚህም ውስጥ 12 የሚሆኑት 
ተጠናቀው ወደ ሥራ ገብተዋል:: በዚህም ከለውጡ በፊት 
በነበሩ ሆስፒታሎች ላይ ከመቶ ፐርሰንት በላይ አዳዲስ 
ሆስፒታሎችን በመገንባት  ወደ ሥራ እንዲገቡ ማድረግ  
ተችሏል ማለት ነው::  

በተለያዩ አካባቢዎች ባለፈው ዓመት እንዲሠሩ  
ታስበው በበጀት ምክንያት  የቆሙ አሥር ሆስፒታሎችም 
ሥራቸው ይጀመራል ብለን እናምናለን:: ይሄ ሲሆን 
የዛሬ ሁለት ዓመት ክልሉ ከነበሩት ዘጠኝ ሆስፒታሎች  
ተጨማሪ 24  ተገንብተው አጠቃላይ የሆስፒታሎችን 
ቁጥር ወደ 33 ለማሳደግ እቅድ ተይዞ እየተሠራ ይገኛል:: 

ዓመት ሥራቸውን ይጀምራሉ ብለን እናስባለን፤ ሌሎቹም 
በሂደት ወደ ሥራ እንዲገቡ በጀት እያመቻቸን ነው::

ከመማሪያ ክፍሎችና ከተማሪዎች ምጣኔ አንጻር  
ከለውጡ በፊት በሁለተኛ ደረጃ ትምህርት ቤቶች በአንድ 
ክፍል  እስከ 107 ተማሪዎች ይማሩ ነበር:: በአሁኑ ሰዓት 
በተሠሩት አዳዲስ የመማሪያ ክፍሎች ምክንያት ጫናውን 
በመቀነስ  በአንድ ክፍል ውስጥ የነበረውን የተማሪዎች 
ምጣኔ ወደ 70 ማውረድ ተችሏል::  

የ1ኛ ደረጃ ትምህርት ቤቶችን ያየን እንደሆነ፤  በአንድ 
ክፍል ውስጥ በአማካይ ወደ 99 ተማሪ ነበር የሚማረው፤  
በተሠሩ ሥራዎች ይህንንም ወደ 70 ማውረድ ተችሏል:: 
አሁንም በቂ ነው ማለት አይደለም፤ በስታንዳርዱ መሰረት  
ወደ 50 እና 40 ማውረድ ያስፈልጋል:: ነገር ግን ጥሩ ጅምር 
አለ ማለት ይቻላል:: 

በከፍተኛ ደረጃ ትምህርት ላይ ለውጥ መጥቷል 
የምንለው ከጥራት አንጻር ኩረጃን ማስቀረት በመቻሉ 
ነው:: የትምህርት ጥራትን በተመለከት በተለይም በ12ኛ 
ክፍል እና በ8ተኛ ክፍል ፈተና ላይ በክልላችን ኩረጃ 
በመንግሥት ደረጃ የሚበረታታ እንደነበር ይታወቃል:: 
ወላጆችም፣ የትምህርት ሥርዓት ውስጥ ያሉ አመራሮችም፣ 
የፖለቲካ አመራሩም፣ ተማሪዎችን በገፍ ወደ ዩኒቨርሲቲዎች 
ማሻገር ጥሩ ነው ብለው ስለሚያምኑ  ኩረጃን ያበረታቱ 
ነበር:: ኩረጃ በከፍተኛ ደረጃ ተማሪዎች እንዳያጠኑ፣ 
እንዳይማሩ፣ የሚያልፍና የሚወድቅ ስለማይታወቅና 
በጥራት ላይ የተመረኮዘ ስላልሆነ  ስንፍናን አብዝቶ ነበር:: 
ይህንን በማስቀረት ትምህርት ዋጋ እንዲኖረው፤ አመራሮች 
የተማሩ መሆናቸውን በማረጋገጥ፤ ሀሰተኛ የትምህርት 
ማስረጃ ያላቸውን ከሥራ በማሰናበት፣ አንድ ሰው የእድገቴ 
መሰረት ትምህርት ነው ብሎ እንዲያምን በከፍተኛ ደረጃ 
ሥራ ተሠርቷል::  በተሠራው ሥራም በወጣቱ ዘንድ ለውጥ 
እየታየ መጥቷል::

ክልሉ በኤሌክትሪክ አቅርቦት እና ሽፋን ደረጃ ዝቅተኛ 
ነበር ማለት ይቻላል:: ከለውጡ 	 “በፊት በፌዴሬሽን 
ምክር ቤት በተደረገ ጥናት የክልላችን የመብራት አቅርቦት 

ይህ ትልቅ እምርታ ነው:: 
ከዚህ በተጨማሪ ከ50 የማያንሱ ዘመናዊ የጤና 

ማዕከሎችም   ተሠርተው  በሆስፒታሎች አካባቢ 
የሚኖረውን ጫና ለመቀነስ እያገዙ ይገኛሉ:: አብዛኛውን 
ሰው መጀመሪያ ላይ በአካባቢው በሚገኘው ክሊኒክ 
የሚታከም ስለሆነ ወደ ሆስፒታል ሊመጣ የሚችለውን 
ሰው  እዚያው  እያስተናገዱ ይገኛሉ:: ከነዚህም መካከል 
አስር የሚሆኑት ዘመናዊ የጤና ኬላዎች  በተለይም 
የወላድ እናቶችን  ቀዶ ጥገናን ያከናውናሉ:: በገጠር 
አካባቢ የሚገኙ እናቶች ለመውለድ ሆስፒታል ድረስ 
መምጣት ሳይጠበቅባቸው፤ በጤና ኬላዎች የኦፕሬሽን 
ክፍል ተዘጋጅቶላቸውና ባለሙያ ተመድቦላቸው  በቀዶ 
ጥገና እንዲወልዱ ተመቻችቷል::   በዚህም ምክንያት  ይህ 
ተግባራዊ በሆነባቸው አካባቢዎች የእናቶችና ሕጻናት ሞት 
በከፍተኛ ደረጃ  ቀንሶ ዜሮ በሚባል ደረጃ ላይ ደርሷል:: 
ይህንን ተሞክሮ  በማስፋፋትና  ሌሎችም ክሊኒኮች 
ተመሳሳይ ሥራ እንዲሠሩ በማድረግ በጤናው ዘርፍ 
ከፍተኛ ለውጥ ለማስመዝገብ እየተሠራ ይገኛል::   

የማህበረሰብ አቀፍ የጤና መድኅን ሥርዓትን 
በተመለከተም ከለውጡ በፊት ክልላችን ምንም 
አልበረውም ማለት ይቻላል:: በአሁኑ ሰዓት ከ30 በላይ 
ወረዳዎች የማህበረሰብ አቀፍ ጤና መድኅን አገልግሎትን 
ለሕዝቡ እንዲሰጡ ከጤና ሚኒስቴር ጋር ተዋውለን 
እየሠራን እንገኛለን::  ያም ሆኖ ከሀገር አቀፍ ስታንዳርድ  
እና ከሌሎች ክልሎች አፈጻጸም አንጻር ሲታይ ዝቅተኛ 
ነው::  

ይህ ማለት ከ30 በመቶ በላይ በወረዳዎች እና በከተማ 
አስተዳደሮች የሚገኘው ሕዝብ  የጤና ሽፋን እያገኘ ነው 
ማለት ነው:: በሚቀጥለው ዓመት ሽፋኑን 60 በመቶ 
ለማድረስም እየተሠራ ይገኛል:: 

የትምህርት ሴክተሩን በተመለከተ ከለውጡ በኋላ 
በተለያዩ አካባቢዎች  ከ576 በላይ  የ1ኛ ደረጃ ትምህርት 
ቤቶች፣ ከ90  በላይ 2ኛ ደረጃ ትምህርት ቤቶች እንዲሁም 
12 የአዳሪ ትምህርት ቤቶች ተሠርተዋል:: የአዳሪ ትምህርት 
ቤቶቹ ገና ወደ አገልግሎት አልገቡም፤ አምስቱ በዘንድሮው 

‹‹በክልላችን የሰለጠነ ፖለቲካ እንዲለመድና 
ችግሮች በውይይት እንዲፈቱ መሰረት 

እየጣልን ነው››  
- ፕሬዚዳንት ሙስጠፌ መሃመድ  

ኢያሱ መሰለ

የሶማሌ ብሄራዊ ክልላዊ መንግሥት ከለውጡ በፊት የልማት እና የዲሞክራሲ ጥያቄ የሚነሳበት፤ 
የሰላም እና የጸጥታ ችግር የሚስተዋልበት ክልል ነበር፡፡  ክልሉ ሊታረስ የሚችል ሰፊ መሬት፣ ከፍተኛ 
መጠን ያለው  የገጸ-ምድርና የከርሰ-ምድር ውሃ፣ የእንስሳት ሃበትና ማዕድናትን የያዘ ቢሆንም ይህን 
እምቅ ሃበት ወደ ኢኮኖሚ መንዝሮ የሕዝቡን ተጠቃሚነት የሚያረጋግጥ ሥርዓት ባለመዘርጋቱ ክልሉ 
እያለው እንደሌለው ሆኖ፤ በልማትና እድገት ወደ ኋላ ተጎትቶ ዘመናትን አሳልፏል፡፡ 

ዛሬ ግን ሁኔታዎች ተለውጠዋል፡፡ እንደሀገር የመጣው ለውጥ ለሶማሌ ክልልም ተርፏል፡፡ የሶማሌ 
ክልል በሰላም፣ በዲሞክራሲና በልማት ፋና ወጊ ሆኗል፡፡ የኢትዮጵያ ፕሬስ ድርጅት ጋዜጠኞችም  በመስክ 
ጉብኝታቸው  ይህንኑ አረጋግጠዋል፡፡  

በዋናነት ከክልሉ ፕሬዚዳንት ክቡር አቶ ሙስጠፌ መሃመድ ጋር ስለ ክልሉ  ሰላምና ጸጥታ፣ አጠቃላይ 
በክልሉ ስለሚደረጉ የልማትና ሀገር በቀል የኢኮኖሚ ማሻሻያ መርሃ-ግብሮች ያደረግነውን ቃለ ምልልስ 
እንደሚከተለው አጠናቅረን አቅርበንላችኋል፡፡ መልካም ንባብ፡፡

የዘመን እንግዳ
ወቅታዊ እና ቃለ ምልልሶች

ከ7ኛው ገጽ የዞረ

ከሁሉም ክልሎች በጣም ዝቅተኛ ነው::  ያን መሠረት 
በማድረግ ጥሩ ሥራ ከሠሩ ተቋማት መካከል መብራት 
ኃይል አንዱ ነው:: ከለውጡ በኋላ በክልሉ ወደ 20 
የሚሆኑ ወረዳዎች  የ24 ሰዓት መብራት አግኝተዋል:: 
በነዚህ ወረዳዎች ውስጥ የሚገኙ በጠቅላላው ሲደመሩ 
ከሰባ የማያንሱና በተለያየ ደረጃ ያሉ ከተሞችም የመብራት 
አገልግሎት አግኝተዋል:: ይህ ደግሞ ለኢንዱስትሪዎች 
መስፋፋት፣ ለሕዝቡ ኑሮ መሻሻል፤ ለእርሻ እና ለተለያዩ 
ተጓዳኝ  ሥራዎች እድል ፈጥሯል::  

አዲስ ዘመን፡- ክልሉ ከግብርና አንጻር  ምን 
ምን ተግባራትን አከናውኗል?  በተለይም የሀገር 
በቀል የኢኮኖሚ ማሻሻያ መርሃ- ግብሩን ለማሳካት 
ግብርናው የሚጠበቅበትን ሚና እንዴት እየተወጣ 
ነው?    

ፕሬዚዳንት ሙስጠፌ ፡-ግብርናን ያየን እንደሆነ፤ 
ክልሉ ካለው የመሬት ስፋት አንጻር ብዙ አልተሠራም ነበር፤ 
ክልላችን ከ10 ሚሊየን ሄክታር የማያንስ  ሊታረስ የሚችል 
መሬት አለው፤ ከዚህ ውስጥ ከለውጡ በፊት ሲታረስ 
የነበረው ወደ 400ሺ ሄክታር ነበር::  በአሁኑ ጊዜ ወደ 900 
ሺ ሄክታር  ማልማት ተችሏል::  

በሀገር አቀፍ ደረጃ በተያዘው በምግብ ራስን የመቻል 
መርሃ-ግብር  ተጨማሪ 50ሺ ሄክታር በማልማት 
በአጠቃላይ  ወደ 1 ሚሊዮን  ሄክታር ለማሳደግ እየሠራን 
እንገኛለን::  

በአጠቃላይ በክልላችን ይመረት የነበረው ምርት 
የተለያዩ ሰብል አይነቶችን ጨምሮ በዓመት ከ10 ሚሊዮን 
ኩንታል የማይበልጥ  ነበር:: ከለውጡ በኋላ በተሠራው 
ሥራ በመካናይዜሽን፣ በመስኖ ተጨማሪ መሬት በማረስ 
ሕብረተሰቡ ወደ እርሻ እንዲገባ በማበረታታት በአሁኑ 
ጊዜ ወደ 26 ሚሊዮን ኩንታል የተለያዩ ምርቶችን ማምረት 
ተችሏል:: ከነዚህ ውስጥ ስንዴ፣ በቆሎ፣ ማሽላ የሚጠቀሱ 
ሲሆን  ክልሉ ኤክስፖርት የሚያደርገው  ሽንኩርት 
እንዲሁም በበቂ ደረጃ የሚያመርተው   ቲማቲምም 
ይገኙበታል::

ግብርና ሴክተሩ በዚህ ብቻ እንዳይታጠር ከ300 
የማያንሱ ትራክተሮችና በሺዎች የሚቆጠሩ የውሃ 
ፓንፖች  ተገዝተው ለኅብረተሰቡ ከተከፋፋሉ በኋላ 
ምርትና ምርታማነትን ከማሳደግ አንጻር የራሳቸውን የጎላ 
አስተዋጽኦ እያደረጉ ይገኛሉ:: 

በዘንድሮ ዓመት በጎዴና ሲቲ ዞኖች  በ3 ሺ ሄክታር 
ላይ  የሩዝ ምርት ለማምረት በሙከራ ደረጃ እየተሠራ ነው::  
ይህ እቅድ ከተሳካ በሀገር አቀፍ ደረጃ ድጋፍ እየተደረገልን 
ስለሆነ ከዚህም በላይ እስከ 20 እና 30ሺ ሄክታር መሬት  
በሩዝ የማንሸፍንብት ምክንያት አይኖርም:: ስለዚህ 
በግብርናው ዘርፍ እንዲህ አይነት እምርታዎች እየታዩ 
ይገኛሉ:: 

ከምንም በላይ የሚያስደስተው ግን ሕዝቡ ከአሁን 
በፊት  በሰላም እጦት ምክንያት የማያርሰውን መሬት 
ማረስ መጀመሩ ነው:: በምግብ እርዳታ ላይ የተመረኮዘውን 
አስተሳሰብ ትቶ ኑሮው ከመሬት እንደሚገኝ በማመን 
ወደመሬት አጎንብሶ ሥራ እየሠራ ይገኛል:: የአስተሳሳብ 
ለውጥም አሳይቷል::  

አዲስ ዘመን፡- በክልሉ የመስኖ ልማት እንቅስቃሴ  
በምን ደረጃ ላይ ይገኛል?  ምን ያህል ትኩረት  
ተሰጥቶት እየተሠራ ነው?

ፕሬዚዳንት ሙስጠፌ ፡-  ክልሉ ካለው ሀብት አንጻር  
በመስኖ ልማት የሚፈለገውን ያህል ተሠርቷል ባይባልም 
ጥሩ ጅምር አለ:: ዋቤ ሸበሌ፣ ገናሌ፣ ዳዋ፣ ወይብን የመሳሳሉ 
አራት ትልልቅ ወንዞች በክልሉ ይገኛሉ::  ከእነዚህም 
በተጨማሪ በሲቲ ዞን አካባቢ በጣም በርካታ ክምችት 
ያለው የከርሰ ምድር ውሃ አለ:: ካለው ሀብት አንጻር ገና ብዙ 
መሥራትን ቢጠይቅም በመስኖ ልማት ጥሩ የሚባል ጅምር 
አለ::  ለምሳሌ በዘንድሮው ዓመት በፌደራል መስኖ እና 
ቆላማ ሚኒስቴር  ድጋፍ ከስምንት ቢሊየን ብር በላይ  የመስኖ 
ፕሮጀክቶች ተጀምረው እየተሠሩ ነው::  እነዚህ ተጠናቀው 
ወደ ሥራ ሲገቡ በክልሉ ምርታማነት ላይ ከፍተኛ ለውጥ 
ያመጣሉ፤ ለሀገሪቱ የሚተርፍ ምርት ይመረታል ብለን 
እንጠብቃለን::  ለምሳሌ በጎዴ አካባቢ ሊታረስ ከሚችለው 
መሬት አብዛኛው እየታረሰ አይደለም፤ ይህ የአቅም ጉዳይ 
ነው፤ ካፒታል ወይም ገንዘብ ይፈልጋል:: በዚህ ምክንያት 
ያልተሠሩ ሥራዎች አሉ:: ነገር ግን ቀደም ሲል ከነበረው 
ሁኔታ አንጻር በአሁኑ ሰዓት ከፍተኛ መነቃቃት እና ጥሩ 
ጅምር እንዳለ ይሰማናል::

ከግብርናው ጋር  ተያይዞ በእንስሳት ሃብትም  በጣም 
ጥሩ እምርታ እየታየ ይገኛል:: በክልሉ ከ50 ሚሊዮን በላይ  

የተለያዩ እንስሳት እንዳሉ ይገመታል::  ያልዳበረ የእንስሳት 
ገበያ  አሁንም ማነቆ በመሆኑ  ከውጭ ገበያ አቅርቦት አንጻር 
የሚቀሩ ሥራዎች አሉ::  ክልሉ በእንስሳት ሃበት የታወቀ 
ቢሆንም   የእንስሳት ኳራንቲን ማዕከላትን ሠርቶ እንስሳት 
ጤናቸው ተጠብቆ  ለውጭ ገበያ እንዲቀርቡ  ከማድረግ 
አንጻር አሁንም ተግዳሮቶች አሉ:: 

አዲስ ዘመን፡- ክልሉ በርካታ የእንስሳት ሃበት 
እንዳሉት ይታወቃል፤ ድርቅ በሚከሰት ጊዜ እንስሳት 
የመኖ እጥረት እንዳይገጥማቸው  ምን የተሠሩ 
ሥራዎች አሉ ?

ፕሬዚዳንት  ሙስጠፌ፡- የእንስሳት ልማትን 
በተመለከተ  ጥሩ ለውጥ እየታየበት ካለው አንዱ የመኖ 
አቅርቦት ላይ እየተሠራ ያለው ሥራ ነው::  በተለይም 
በመስኖ እና በመደበኛ ዝናብ ወቅት የእንስሳት መኖን 
እያመረቱ በማከማቸት በድርቅ ጊዜ ለእንሳስት በመስጠት፣ 
በድርቅ ለተጎዱ ለሌሎች ክልሎች ድጋፍ በማድርግና 
ለጎረቤት ሀገራትም በመሸጥ  ከፍተኛ ለውጥ ማምጣት 
ይቻላል::  ይህን ልምድ እያሳደግን ክልሉ ያለውን ሰፊ 
መሬትና የውሃ ሀብት በመጠቀም በመካከለኛው ምስራቅ 
ሀገራት ለሚገኙ ጎረቤት ሀገራት ጭምር የእንሰሳት መኖ 
ለማቅረብ  እየሠራን ነው::        

አዲስ ዘመን፡ ከሌማት ትሩፋት መርሃ-ግብር 
አንጻር ክልሉ ምን ይመስላል?

ፕሬዚዳንት ሙስጠፌ፡-በሌማት ትሩፋት ፕሮግራም 
የእንስሳት ሃብትን ለማዘመን እና ምርታማነትን ለማሳደግ  
በርካታ ሥራዎች ተሠርተዋል:: በተለይ ከአሁን በፊት 
ሕዝባችን ከግመል፣ ከቀንድ ከብት፣ ከፍየል እና በግ ውጭ 
ከሌሎች እንስሳት የሚገኘውን ምርት ትኩረት አያደርግም 
ነበር:: በአሁኑ ሰዓት በዶሮ እርባታ፣ በንብ እርባታ እና በዓሳ 
እርባታ ላይ በማህበር ተደራጅቶ ከፍተኛ ሥራዎችን እየሠራ 
በምግብ ራስን ከመቻልም አልፎ ሕዝቡ የተመጣጠነ ምግብ 
የማግኘት እድል እንዲኖረው እየተደረገ ነው:: 

አዲስ ዘመን፡- በክልሉ የተገኘው ሰላምና 
መረጋጋት ኢንቨስትመንትን እንዴት እያነቃቃው 

ሲጀምር ክልላችን ቁርጠኛ አቋም ይዞ ሠርቶበታል:: የአካባቢ 
ጥበቃ እና የአየር ንብረት ለውጥን በተመለከተ በካቢኔ ደረጃ 
ቡድን አዋቅረን ሥራዎችን እየሠራን እንገኛለን:: ባላፉት 
ሶስት ዓመታት ከ11 ሚሊዮን በላይ ችግኞች ተተክለዋል:: 
በአንዳንድ ቦታዎች  በመጽደቅ ላይ ችግሮች እንዳሉም  
ገምግመናል::  ስለዚህ በአሁኑ ሰዓት እንደስትራቴጂ 
የወስድነው በከተሞች አካባቢ ትኩረት ለማድረግ ነው፤ 
በዋናነት ችግሩ ያለው ሕዝብ በተሰበሰበባቸው  ከተሞች 
አካባቢ ስለሆነና ለቁጥጥርም ስለሚያመች  ከተሞች አካባቢ 
ላይ ትኩረት እናድርግ የሚል አቅጣጫ ይዘናል:: 

በገጠር አካባቢ ደግሞ ያለውን እንዳናጣ ጥረት ማድረግ  
የሚል አቅጣጫ ተይዟል:: ምክንያቱም  ክልላችን ሰፊ ነው፤ 
በአብዛኛው የተለያዩ አካባቢዎች  የቆላ ዛፎች አሉ፤ ያለንን 
ደን ጠብቀን በከተሞችና ሕዝብ በሰፈረባቸው አካባቢዎች 
ደግሞ ብንተክል  አካባቢን መጠበቅ እንችላለን ብለን 
ስላመንን በዚህ ደረጃ ብዙ ሥራዎች ተሠርተዋል::  በእኛ 
እምነት ከዚህም በላይ መሥራት እንችላለን ብለን እናምናለን፤ 
ጅምሩም ጥሩ ነው:: ከዚህ አንጻር  በጎዴ፣ በጂግጂጋ፣ 
በደጋሃቡር፣ በቀብሪደሃር እና በሌሎችም ከተሞች አበረታች 
የሆኑ የአረንጓዴ ዐሻራ  ሥራዎች  ተሠርተዋል:: እነዚህ 
አካባቢዎች በአሁኑ ሰዓት ያላቸው የደን ሽፈን ከምን 
ጊዜውም  የተሻለ ነው:: 

አዲስ ዘመን፡- በከተሞች አካባቢ የመኖሪያ ቤት 
ችግርን ለመፍታት የተሠሩ የጋራ መኖሪያ ቤቶችን 
አይተናል፤ እስከ አሁን የተሠሩት ምን ያህል አጥጋቢ 
ናቸው? በቀጣይስ ምን ለመሥራት ታቅዷል? 

ፕሬዘዳንት ሙስጠፌ፡-  በክልላችን የመኖሪ ቤት 
አቅርቦት ችግር በመኖሩ አቅመ ደካሞችን ወይም አነስተኛ 
ገቢ ያላቸውን ሰዎች  ለማገዝ  ከመጀመሪያው ዓመት 
ጀምሮ ትኩረት ሰጥተን በሁሉም ዞኖች ብዙ ገቢ ለሌላቸው 
የህብረተሰብ ክፍሎች በጥሩ ስታንዳርድ ቤቶች እንዲሠሩ  
እንቅስቃሴ ተደርጓል::

 በዚህም ምክንያት በአሥራ አንዱም የዞን ከተሞች   
በአጠቃላይ ከ1ሺ 200 በላይ የመኖሪያ ቤቶች ተገንብተዋል:: 
ይህንን በየዓመቱ ማስቀጠል ቢታሰብም የበጀት እጥረት 
በመኖሩ ምክንያት አልተቻለም:: ነገር ግን አሁን ከባንኮች 
ጋር በመተባባር በአዲስ መልክ  ተጨማሪ ቤቶች መገንባት 
አለባቸው ብለን እናምናለን:: በክልሉ ኮንዶሚኒየምና 
አፓርታማዎች የሉም፤ የሕዝቡ ቁጥር እየጨመረ በመጣ 
ቁጥር  የመኖሪያ ቤት ችግር ይስተዋላል:: በከተሞች አካባቢ 
መጨናነቅና የቤት ኪራይ በከፍተኛ ደረጃ ሕዝብን እያማረረ 
ስለሆነ ትኩረት ሰጥተን የቤት አቅርቦትን ለማሳደግ እየሠራን 
እንገኛለን:: ካለው ፍላጎት አንጻር እስከ አሁን የተሠሩት 
ሥራዎች በቂ ናቸው ማለት ባይቻልም ፤ ጥሩ ጅምር ናቸው 
ብለን እናምናለን:: 

አዲስ ዘመን ፡- ክልሉ ችግሮችን በውይይት ፈትቶ 
ወደ ልማት ገብቷል፤ ቀሪው የኢትዮጵያ ሕዝብም 
ሰላሙን አረጋግጦ ወደ ልማት እንዲገባ ስለተጀመረው 
ሀገራዊ ምክክር ምን መልዕክት ያስተላልፋሉ? 

ፕሬዚዳንት ሙስጠፌ፡- እንደሚታወቀው 
በሀገራችን ፖለቲካ ብዙ ጊዜ ችግሮችን የምንፈታው 
በጠመንጃ ነው::  የባለፉት መቶ ዓመታት የሀገራችን ታሪክ 
እንደሚያሳየው መንግሥታት የሚመጡት በጠመንጃ ነው፤ 
ስልጣን ላይ ያሉት የሚወርዱት በጠመንጃ ነው፤ ስልጣን 
ላይ የሚወጡትም በጠመንጃ ነው:: እንዲህ አይነት የፖለቲካ 
ባህል ለረዥም ዘመን አብሮን ኖሯል:: ይህን የፖቲካ ባህል 
ለመለወጥ መመካከርና መወያየት ያስፈልጋል::

 የሚያከራክሩ ሀገራዊ ጉዳዮችን በውይይት መፍታት 
እንችላለን ተብሎ የተቀመጠው አቅጣጫ በጣም አበረታች 
ነው::  የተጀመረው ሀገራዊ የምክክር ሂደትም ይንን ባህል 
ይለውጣል ብዬ አምናለሁ:: በሁሉም ሀገራት ግጭቶች 
ይኖራሉ፤ ከጎረቤት ሀገራት አንጻር ሲታይ የእኛን ሀገር 
ትንሽ ለየት የሚያደርገው መብዛቱ ነው፤    ለሀገራችን 
እድገት ዋናው ማነቆ የሰላም እጦት ነው::  ረዥም ጊዜን 
በግጭት አሳልፈናል፤ ይህ መቆም አለበት::

ሕዝቡ በጣም ጨዋ ሕዝብ ነው፤ ምንም ችግር 
የለበትም:: በፈለግነው የሀገራችን አካባቢዎች ብንሄድ 
በጥሩ ሁኔታ ነው የምናስተናግደው:: ሀገራችን ሀብታም 
ነች፤ እዚህ ክልል ብቻ ያለው መሬትና መአድን ለሀገሪቱ 
ይበቃል:: በሁሉም ክልል ተመሳሳይ ሀብት አለ፤ የተማረ 
የሰው ኃይል አለ፤ እነዚህ ሁሉ ነገሮች እያሉን ይህቺ ሀገር 
የማትለወጠው  ወደ ግጭት ስለምንገባ ነው:: ሰለዚህ 
ይህንን ለማስቀረት አሁን የተጀመረው የውይይትና 
የምክክር መድረክ  የምናተርፍበት እንጂ የምንጎዳበት 
ባለመሆኑ ለሀገራዊ ምክክሩ መሳካት ሁላችንም 
የድርሻችንን እንድንሰጥ በዚሁ አጋጣሚ መልዕክቴን 
ማስተላለፍ እፈልጋለሁ::  አመሰግናለሁ !    

 
            

                                           

‹‹በክልላችን የሰለጠነ ፖለቲካ እንዲለመድና ...

እንደሆነ ቢያብራሩልን?
ፕሬዚዳንት ሙስጠፌ ፡- ሰላም የሁሉ መሰረት ነው፤ 

ቀደም ሲል  በክልላችን በኢንቨስትመንት ደረጃ ይህ ነው 
የሚባል ሥራ አልነበረም:: ለዚህም ምክንያቱ አንደኛ የሰላም 
እጦት ነበር፤ ሁለተኛ ኢንቨስተሩም ዋስትና ስለሌለው 
መምጣት አይፈልግም ነበር፤  በተጨማሪም የነበረው 
ሥርዓት ኢንቨስትመንትን የሚያበረታታ አልነበረም፤ በነዚህ 
ምክንያቶች ብዙ ኢንቨስትመንት  አልነበረም:: 

ከለውጡ በኋላ ግን እንዳያችሁት ከጂግጂጋ ከተማ 
ጀምሮ  በአገልግሎት ዘርፍ ሆቴሎች፣ ሬስቶራንቶች፤ 
በኢንዱስትሪው ዘርፍ  የተለያዩ አይነት ፋብሪካዎች  (የአግሮ 
ፕሮሰሲንግ፣ የቆርቆሮ ፋብሪካ፣  የመኪና መገጣጠሚያ፣  
የእምነበረድ ፋብሪካና ሌሎችም በርካታ ፋብሪካዎች  
ተከፍተዋል:: 

ከለውጡ በፊት ክልላችን ወደ 85 የሚደርሱ አነስተኛ፣ 
መካከለኛ እና ከፍተኛ ፋብሪካዎች ብቻ ነበሩት:: ከለውጡ 
በኋላ ግን ከ230  በላይ አዳዲስ ፋብሪካዎች ተከፍተዋል::  
በአሁኑ ሰዓት በአጠቃላይ ከ318 በላይ ፋብሪካዎች በሥራ 
ላይ ይገኛሉ::  በሺዎች ለሚቆጠሩ ሰዎች በተለይም 
ወጣቶችም የሥራ እድል ፈጥረዋል:: በርካታ ካፒታልም 
ይንቀሳቀስባቸዋል:: ስለዚህ በክልላችን ከታዩት እምርታዎች 
በዋናነት መጠቀስ ያለበት የግል ሴክተሩ አስተዋጽኦ ነው:: 
የግል ሴክተሩ በከፍተኛ ደረጃ ኢኮኖሚ እያንቀሳቀሰ፣ የሥራ 
እድል እየፈጠረ፣ ምርት እያመረተ ይገኛል::

አዲስ ዘመን ፡- በክልሉ የአረንጓዴ ዐሻራ ልማት 
መርሃ-ግብር እንዴት እየተከናወነ  ይገኛል? 

ፕሬዚዳንት  ሙስጠፌ፡-  አረንጓዴ   ዐሻራ 
ለሀገራችን  ያለው አስፈላጊነት እንደተጠበቀ ሆኖ  በእኔ 
እምነት ከየትኛውም አካባቢ በላይ ለሶማሌ ክልልና ለቆላማ 
አካባቢዎች ወሳኝ ነው ብዬ አምናለሁ::  ምክንያቱም 
በአየር ንብረት ለውጥ ምክንያት በከፍትኛ ደረጃ ሕዝብ 
እየተጎዳ ይገኛል:: የእንስሳት ሀብቱ እየጠፋ ይገኛል፤ ድርቅ 
እየተመላለሰ ይገኛል::  

በዚህም ምክንያት የአረንጓዴ ዐሻራ መርሃ-ግብር 

ማህደረ ጤና  
ማህበራዊ

አስናቀ ፀጋዬ

በሕይወት ውጣውረድ ውስጥ ቤተሰብ በብዙ መልኩ 
ይፈተናል:: ገንዘብ አጥቶ የሚልሰው፤ የሚቀምሰው 
ያጣል:: መጠለያ ተቸግሮ ጎዳና ላይ ይወጣል:: ችግሮች 
ይበልጥ ከበረቱ ደግሞ እስከመበተንም ይደርሳል::  
ጤናው ሲቃወስም እንደዛው:: የወይዘሮ ትዕግስት መርሻ  
ቤተሰብም በልጃቸው ጤና መታወክ ምክንያት በብርቱ 
ተፈትኗል:: ግራ ተጋብቷል:: የሚይዘው የሚጨብጠውን 
አጥቷል:: 

ወይዘሮ ትዕግስት መርሻ የሚኖሩት በቢሾፍቱ 
ከተማ ነው:: ልጃቸው ተወልዶ አንድ ወር እንደሞላው 
ነበር ጉንፋን ይዞት ወደ ክሊኒክ የወሰዱት:: ሀኪሞች 
ሲመረምሩት የሳምባ ምች ነው ብለው ወደ ጥቁር አንበሳ 
ሆስፒታል ሪፈር ፃፉላቸው:: ወደሆስፒታሉ መጥተው 
ልጃቸውን ሲያስመረምሩ የሳምባ ምች መሆኑን ሃኪሞች 
በድጋሚ አረጋግጠውላቸው፣ መድሃኒት እንዲጀምርም 
አዘዙ:: መድሃኒቱን ቢወስድም የልጃቸው ጤና ግን 
ሊመለስ አልቻለም:: እንደገና ተጨማሪ ምርመራ 
ሲደረግለት የልብ ታማሚ መሆኑ ተረጋገጠ::  

ጥቁር አንበሳ ሆስፒታል ሪፈር ፅፎለት ወደ 
ኢትዮጵያ የልብ ሕሙማን ህፃናት መርጃ ማእከል 
እንዲመጣ ተደረገ:: ከዛም በየሶስት ወሩ ክትትል ማድረግ 
ጀመረ:: በመጨረሻም መስከረም 2015 ዓ.ም የልብ ቀዶ 
ሕክምና እንዲያደርግ ከማእከሉ ተደውሎ ተጠራ:: 
የቀዶ ሕክምናውንም በተሳካ ሁኔታ አደረገ:: አሁን 
ልጃቸው  የጤና ሁኔታው በከፍተኛ ደረጃ ተሻሽሏል:: 
የጤና ሁኔታውንም በየግዜው ወደ ማእከሉ እየመጣ 
ይከታተላል:: በዚህም ወይዘሮ ትዕግስት ደስተኛ ሆነዋል:: 
ለኢትዮጵያ የልብ ሕሙማን ሕፃናት መርጃ የሚደረገው 
ድጋፍ መጠናከር  እንዳለበትም ነው ወይዘሮ ትዕግስት 
በዚህ አጋጣሚ መልእክታቸውን የሚያስተላልፉት:: 

ወይዘሮ ትዕግስት ልጃቸውን ሊያሳክሙ የቻሉት 
ለበርካታ ግዜ ወረፋ ሲጠባበቁ ከቆዩ በኋላ  ነው:: 
እርሳቸው በጣም እድለኛ ናቸው:: ምክንያቱም ወረፋ 
እየተጠባበቁ የልብ ቀዶ ሕክምና አገልግሎት ሳያገኙ 
ልጆቻቸው ያረፉባቸው  ወላጆች ጥቂት አይደሉምና::  

በኢትዮጵያ እንደልብ ካልተስፋፉና ከፍተኛ ችግር 
ከሚታይባቸው የሕክምና ዘርፎች ውስጥ አንዱ የሕፃናት 
የልብ ቀዶ ሕክምና ነው:: የኢትዮጵያ የልብ  ሕሙማን 
ሕፃናት መርጃ ከተቋቋመ ሰላሳ አምስት ዓመት ያስቆጠረ 
ቢሆንም በእነዚህ ጊዚያት ውስጥ ከዚህ ማእከል ውጪ 
የቀዶ ሕክምና አገልግሎት  የሚሰጡና ማእከሉን 
የሚደግፉ ሌሎች ጤና ተቋማት አልበቀሉም:: በዚህም 
ምክንያት ይህ ማእከል የብዙ ኢትዮያውያንን ጫና 
ተሸክሞ ላለፉት ሰላሳ አምስት  ዓመታት የልብ ቀዶ 
ሕክምና አገልግሎት ሲሰጥ ቆይቷል:: በዚህም በርካታ  
ሕፃናትን የመኖር ተስፋና ጤና አለምልሟል:: 

አሁንም ማእከሉ የልብ ቀዶ ሕክምና አገልግሎት 
ለማግኘት የሚጠባበቁ በርካታ  ሕፃናትን ተቀብሎ 
ለማስተናገድ እየተፍጨረጨረ ነው:: ማእከሉ በተቻለው 
አቅም  ሁሉ ለሕፃናቱ የልብ ቀዶ ሕክምና አገልግሎት 
እየሰጠ ቢሆንም ታዲያ  አገልግሎቱን ከሚፈልጉ ሕፃናት 
ቁጥር ጋር በሚመጣጠን መልኩ ባለመስፋቱ፣  አስፈላጊ 
የሕክምና ግብዓቶችን በየግዜው በቶሎ ባለማግኘቱና 
በበቂ ሁኔታ ድጋፍ  እያገኘ ባለመሆኑ የልብ የቀዶ 
ሕክምና አገልግሎቱን በሚፈለገው ልክ ለፈላጊዎች  
ተደራሽ ማድረግ ተስኖታል:: እንዲያም ሆኖ ግን በብዙ 
ደጋግ ኢትዮጵያውያን በየግዜው በሚደረግለት ድጋፍ 
እስካሁን ድረስ አገልግሎቱን ማስቀጠል ችሏል:: 

አቶ ንጉሴ ቦጋለ የእዮብ ተስፋ ለልጆችና ለወጣቶች 
ተራድኦ ድርጅት የኢትዮጵያ ተወካይ ናቸው:: እርሳቸው 
እንደሚሉት ድርጅቱ ከ25 ሺ ዶላር በላይ ዋጋ 
ያላቸው የልብ ሕክምና አገልግሎት የሚውሉ የሕክምና 
ግብዓቶችን ለልብ  ሕሙማን ሕፃናት መርጃ በቅርቡ 
ድጋፍ አድርጓል:: በዚህ ድጋፍ የተካተቱ  የሕክምና 
ግብዓቶች ለልብ ቀዶ ሕክምና አገልግሎት እጅግ 
አስፈላጊ ሲሆኑ  በዋናነት የልብ ክፍተት ችግር ያለባቸው 
40 ወረፋ በመጠበቅ ላይ ያሉ ሕፃናት በድጋፍ የሕክምና 
አገልግሎት እንዲያገኙ ያስችላቸዋል:: ከዚህ በፊትም 
ድርጅቱ  20 ሺ ዶላር ዋጋ ያላቸው ተመሳሳይ የሕክምና 
ቁሳቁሶችን ድጋፍ አድርጎ 32 ሕፃናት የቀዶ ሕክምና 

አገልግሎት እንዲያገኙ አደርጓል:: ከልብ ሕሙማን 
ሕፃናት መርጃ በተጨማሪ በቅዱስ ጳውሎስ ሆስፒታል 
ተመሳሳይ የሕክምና ግብዓቶች ድጋፎችን አድርጓል:: 

አቶ ንጉሴ እንደሚያብራሩት፣ ድርጅቱ ይህን 
ድጋፍ ለማበርከት የተነሳሳበት ዋነኛ ዓላማ የጓደኛቸው 
ልጅ እዮብ ቅርጫት ኳስ በመጫወት ላይ እያለ 
ባጋጠመው የልብ ሕመም ምክንያት በአሜሪካን ሀገር 
ሕይወቱ በማለፉና የእርሱን ሕይወት ማለፍ ተከትሎ 
በርካታ ሕፃናትና ታዳጊዎች በልብ ሕመም ምክንያት 
ሕይወታቸው  እንዳይቀጠፍና ተገቢውን የልብ ሕክምና 
አገልግሎት እንዲያገኙ ለሚያደርጉና  የኢትጵያ የልብ 
ሕሙማን ሕፃናት መርጃ የመሰሉ ማእከላትን በእርሱ 
ስም ለመደገፍና ለማበረታታት ነው::  

ድርጅቱ እንዲህ አይነቱን ድጋፍ የሚያደርገው 
በውጪና በሀገር ውስጥ ካሉ የእዮብ ቤተሰቦችና 
ዘመዶችን ገንዘብ በማሰባሰብ ሲሆን በዚህ የእርዳታ 
ማሰባሰብ ሌሎችንም ኢትዮያውያንን አካቶ እርዳታውን 
ከዚህም በላይ ማሳደግ ይፈልጋል:: ለኢትዮጵያ የልብ 
ሕሙማን ሕፃናት መርጃ እየተደረገ ያለው ድጋፍ 
በተጠናከረ  መልኩ ቀጥሏል:: ነገር ግን እዮብ ተስፋ 

ለልጆችና ለወጣቶች ተራድኦ ድርጅትና ሌሎችም 
ለማእከሉ የሚያደርጉትን ድጋፍ እውቅና ከመስጠት 
አኳያ በመንግስት በኩል ክፍተት ይታያል:: እንዲህ ያለው 
ድጋፍ እውቅና ቢሰጠው ግን ሌሎችም መንግስታዊና 
መንግስታዊ ያልሆኑ ድርጅቶች ድጋፍ እንዲያደርጉ 
ያነቃቃቸዋል::

ድርጅቱ ምንም እንኳን የእዮብ ቤተሰቦችንና 
አንዳንድ ደጋግ ኢትዮጵያውያንን በማስተባበር ድጋፍ 
እያሰባሰበ የሚገኝ ቢሆንም በአዲስ አበባም የሚገኙ 
ኢትዮጵያውያንንም በማሳተፍ ለኢትዮጵያ የልብ 
ሕሙማን ሕፃናት መርጃ ድጋፍ ማሰባሰብ ይፈልጋል:: 
ይህንን ለማድረግ ደግሞ ድርጅቱ ከመንግስት በኩል 
እውቅና እንዲሰጠው ይፈልጋል:: በዚህም ምክንያት 
በኢትዮጵያ ሊረዱ የሚገቡ ሕፃናት ተገቢውን እርዳታ 
እያገኙ አይደሉም:: የልብ ቀዶ ሕክምና አገልግሎት  
ለማግኘት አሁንም በርካታ ሕፃናት ወረፋ እየተጠባበቁ 
ይገኛሉ:: ከዚህ አንፃር ድርጅቱ ከመንግስት በኩል 
እውቅና አግኝቶና ተመዝግቦ በኢትዮጵያ ስራውን 
ቢጀመር ወረፋ እየተጠባበቁ የሚገኙ በርካታ ሕፃናት 
በአንድ ግዜ የሚታከሙበትን  ሁኔታ ያመቻቻል:: 
ለዚህም ድርጅቱ በራሱ በኩል የተለያዩ ጥረቶችን 
እያደረገ ይገኛል:: አንዳንድ የመንግስት መስሪያ ቤቶችም 
ለድርጅቱ ቀና ትብብር እያደረጉ ይገኛሉ:: 

በቀጣይም በአሜሪካን ሀገር አትላንታ ላይ 
በሚደረገው የኢትዮጵያውያን ዓመታዊ የእግር ኳስ 
ጨዋታ በርካታ ኢትዮጵያውያን ስለሚገኙ ይህን 
አጋጣሚ በመጠቀም እርዳታ ለማሰባሰብ ድርጅቱ እቅድ 
ይዞ እየተንቀሳቀሰ ይገኛል:: ይህም ከዚህ ቀደም ድርጅቱ 
ከእዮብ ቤተሰቦች ብቻ ሲያሰባስብ የነበረውን እርዳታ 
ከመላው ኢትዮጵያውያን በማሰባሰብ ለልብ ሕሙማን 
መርጃ ማእከሉ የሚያደርገውን ድጋፍ  ለማሳደግ 
ያግዘዋል:: 

የኢትዮጵያ የልብ ሕሙማን ሕህፃናት መርጃ 
ዋና ስራ አስፈፃሚ አቶ ህሩይ አሊ  እንደሚናገሩት፣ 
በኢትዮጵያ የልብ ቀዶ ሕክምና የሚሰራ የሕክምና ተቋም 
ይኸው  የኢትዮጵያ የልብ ሕሙማን ሕፃናት መርጃ ብቻ 
ነው:: ከ120 ሚሊዮን ሕዝብ በላይ ላላት ሀገር ግን ይህ 
መርጃ ማእከል  በቂ አይደለም:: በሌላ በኩል ደግሞ 
በአንድ ድርጅት እርዳታ ብቻ መርጃ ማእከሉ ሊቀጥል 
አይችልም:: ነገር ግን እርዳታው ማሳያ ሊሆን ይችላል:: 
እርዳታዎቹ ከተለያዩ ቦታዎች ከመጡና ትብብርና ድጋፍ 
ካለ አሁን ላይ እየተሰራ ያለውን ስራ በእጥፍ ያሳድገዋል:: 
በሚመለከታቸው የመንግስት መስሪያ ቤቶች፣ 
በግለሰቦችና በራሱ በመርጃ ማእከሉ የሚሰጠውን የቀዶ 
ሕክምና አገልግሎት ለማሳደግ ጥረት እየተደረገ ነው::  

መርጃ ማእከሉን እየገጠሙት ካሉ ችግሮች መካከል 
አንዱ ከገንዘብ ጋር የተያያዘ ሲሆን አገልግሎቱን 
ለመስጠት የሚያስፈልጉ ወጪዎችን ለመሸፈን የገንዘብ 
ድጋፍ ያስፈልገዋል:: በሌላ በኩል ደግሞ በሀገር ወስጥ 
መርጃ ማእከሉ ብዙ ገንዘብ ቢኖረውም ከ80 በመቶ 
በላይ ያለው አላቂ የሕክምና መሳሪያዎች በሀገር ውስጥ 
አይገኙም:: ከዚህ አኳያ እነዚህን መሳሪዎች ከመግዛት 
ይልቅ ከውጪ ሀገር መሳሪያዎቹን በአይነት ድጋፍ 
እንዲደረግለት ይፈልጋል::

አሁን ባለው ሁኔታ ከ7 ሺ በላይ የሚሆኑ ሕፃናት 
የልብ ቀዶ ሕክምና አገልግሎት  ለማግኘት ወረፋ 

እየተጠባበቁ ይገኛሉ:: በተመላላሽ ሕክምና ክፍል ዓመት 
ከ13 እስከ 14 ሺ የሚሆኑ ሕፃናት ክትትል ያደርጋሉ:: 
በአንድ ዓመት ከ400 አስከ 450 የሚሆኑ ሕፃናት ደግሞ 
ቀዶ ሕክምና ያደርጋሉ:: አሁን ባለው ሁኔታ ግን ከ780 
እስከ 1000 የሚሆኑ አዳዲስ ታካሚዎችን መርጃ ማእከሉ 
እየተቀበለ ነው:: ይህ  በንፅፅር የአዳዲስ ታካሚዎች 
ቁጥር በየዓመቱ እየጨመረ መምጣቱን ያሳያል::  

ስለዚህ እነዚህን አዳዲስ ታካሚ ሕፃናትን በቀዶ 
ሕክምና ተደራሽ ማድረግ  ያስፈልጋል:: ይህ ግን ድርጅቱ 
እስካሁን አልታገዘም ማለት አይደለም:: ከችግሩ ስፋት 
አንፃር ግን ገና ብዙ ድጋፍ ያስፈልገዋል:: በዚህ ረገድ 
በሁሉም አቅጣጫ ብዙ መስራት ይጠይቃል:: ከዚህ አኳያ 
የሚደረገውን ድጋፍ ለማጠናከርና የመርጃ ማእከሉን ገቢ 
ለማሳደግ በቋሚነት የሚደግፉትን ለምሳሌ እንደ ኢትዮ 
ቴሌኮም በመሰሉ ድርጅቶች በማካኝነት በአጭር የፅሁፍ 
መልክት ሕብረተሰቡ እርዳታ  እንዲያደርግ የሚደረጉ 
ስራዎች ተጠናክረው ይቀጥላሉ:: 

በአይነት የሚደግፉ በውጭ ሀገር የሚገኙ ድርጅቶች 
አሉ:: በነዚሁና ሌሎችም ደርጅቶች አማካኝነት ገቢ 
ለማሰባሰብም መርጃ ማእከሉ ጥረት ያደርጋል:: 
በቅርቡም በአሜሪካን ሀገር የገቢ ማሰባሰቢያ ፕሮግራም 
ይኖረዋል:: ሌሎችም የተለያዩ የገቢ ማሰባሰቢያ ጥረቶች 
አሉ:: ነገር ግን ይህ ሁሉ ተደርጎ አሁን ያለውን ችግር 
በአንድ ሆስፒታል ብቻ መቅረፍ አይቻልም:: 

ከዚህ አኳያ አንዱ መርጃ ማእከሉ ጠንክሮ መስራት 
ያለበት የሰለጠነ የሰው ኃይል ማፍራት ላይ ነው:: ለዚህም 
ከተለያዩ የመንግስት ዩኒቨርሲቲ ሆስፒታሎች ጋር ጥሩ 
ግንኙነት ፈጥሮ እየሰራ ይገኛል:: ቢያንስ ይህ የመርጃ 
ማእከል በመከፈቱ ቀደም ሲል ወደውጪ ሀገራት 
ከፍተኛ ገንዘብ አውጥተው ለመታከም የሚሄዱትን 
ወጪ ማስቀረት ተችሏል:: ቀጣይ ደግሞ ከየክልሉ 
የሚመጡትን ታካሚዎች በተቻለ መጠን ቅድመና ድህረ 
ክትትላቸውን እዛው ባሉበት ሆነው የሚከታተሉበትን 
ሁኔታ ለመፍጠር ከተለያዩ ዩኒቨርሲቲ ሆስፒታሎች ጋር 
እየሰራ ይገኛል:: ከዚህ አንፃር መርጃ ማእከሉ በሰው 
ሃብት ልማት ላይም ሆነ የሕክምና አገልግሎት ቁጥሩን 
በመጨመር ላይ ሰፋፊ ስራዎችን እየሰራ ነው::  

ዋና ስራ አስፈፃሚው እንደሚሉት፣ ለልብ ቀዶ 
ሕክምና ስራ ላይ የሚውሉት  ሕክምና መሳሪያዎች 
በጣም ውድ ናቸው:: ነገር ግን መሳሪያዎቹ በየዓመቱ 
የሚገዙ ባለመሆናቸው የተወሰነ ግዜ እፎይታ ይሰጣሉ:: 
አላቂ እቃዎቹ በራሳቸው በሀገር ውስጥ ካለመገኘታቸው 
ባሻገር በጣም ውድ ናቸው:: በዚህ ምክንያት የአንድ 
ሕፃን ወላጅ ከ700 እስከ 800 ሺ ብር ለልብ ቀዶ ሕክምና 
ሊያወጣ ይችላል:: ይህን  ወጪ ደግሞ አብዛኛዎቹ 
ኢትዮጵያውያን ወላጆች መሸፈን አይችሉም:: ለዛም 
ነው የኢትዮጵያ የልብ ሕሙማን ሕፃናት መርጃ ማእከል 
የቀዶ ሕክምና አገልግሎቱን  በነፃ የሚሰጠው:: 

ከዚህ አንፃር የኢትዮጵያ የልብ ሕሙማን ሕፃናት 
መርጃ ማእከልን መርዳት ለነገ  የሚባል ተግባር 
አይደለም:: በቀጥታም ሆነ በተዘዋዋሪ በርካታ በዝቀተኛ 
ገቢ የሚተዳደሩ ወላጆች ሕፃናትን አወንታዊ በሆነ 
መልኩ ሕይወታቸውን መቀየር  ማለት ነውና ነገ ሀገር 
ተረካቢ የሆኑትን እነዚህን ሕፃናትንና ታዳጊዎችን 
መርዳት የሁሉም ኢትዮጵያውያን ኃላፊነት መሆን 
አለበት:: 

 

ድጋፍ የሚሻው የልብ ሕሙማን መርጃ

ወይዘሮ ትዕግስት መርሻ፤ አቶ ንጉሴ ቦጋለ፤አቶ ህሩይ አሊ፤

የልብ ቀዶ ሕክምና 
አገልግሎት  ለማግኘት 

አሁንም በርካታ 
ሕፃናት ወረፋ 

እየተጠባበቁ ይገኛሉ



ስኬት 

ኢኮኖሚ

በቆዳ ኢንዱስትሪ አራት አስርት ዓመታትን የተሻገሩ ባለራዕይ
ፍሬሕይወት አወቀ

የኢትዮጵያ የቆዳ ምርት ለውጭ ምንዛሪ ግኝት 
ትልቅ አስተዋጽኦ እንዳለው ይታመናል:: ሀገሪቱ 
ከአመታት በፊት ለውጭ ገበያ የምታቀርበው ጥሬ ቆዳ 
ነበር:: በዚህም ለሀገሪቷ የውጭ ምንዛሪ በማስገኘት 
በኩል ከቡና ቀጥሎ ጥሬ ቆዳ ትልቅ ድርሻ እንደነበረው 
ይጠቀሳል:: ሀገሪቱ ከዘርፉ ያላትን ተጠቃሚነት ይበልጥ 
ለማሳደግ ጥሬ ቆዳ ለውጭ ገበያ እንዳይቀርብ ማድረጓም 
ይታወሳል:: ይህን ተክትሎም የቆዳ ፋብሪካዎች  
ያለቀለት ቆዳና የቆዳ ውጤቶችን በማምረት ለውጭና 
ለሀገር ውስጥ ገበያ  እያቀረቡ ይገኛሉ:: 

ከቅርብ ጊዜ ወዲህ ግን ዓለም አቀፋዊና ሀገራዊ 
በሆኑ የተለያዩ ችግሮች የተነሳ የቆዳ ኢንዱስትሪው 
መቀዛቀዝ ይታይበታል:: እንዲያም ሆኖ ጥቂት 
የማይባሉ የዘርፉ ተዋናዮች በቆዳና የቆዳ ውጤቶች 
ሥራ ተሰማርተው የበኩላቸውን አስተዋጽኦ እያበረከቱ 
ይገኛሉ:: 

ከእነዚህም የቆዳ ኢንዱስትሪዎች መካከል 
ዴቪምፔክስ ባህርዳር ታነሪ አንዱ ነው:: አብዛኛውን 
የዕድሜ ዘመናቸውን በቆዳው ዘርፍ እንዳሳለፉ 
የሚናገሩት የድርጅቱ መስራችና ባለቤት አቶ ይግዛው 
አሰፋ  እንዳሉት፤  በሀገሪቱ ከሚገኙ 28 የቆዳ 
ፋብሪካዎች መካከል በአሁኑ ወቅት ዴቪምፔክስ 
ባህርዳር ታነሪን ጨምሮ አስር የሚደርሱ ፋብሪካዎች 
ብቻ በሥራ ላይ ይገኛሉ:: ዴቪምፔክስ ባህርዳር 
ቆዳ ፋብሪካ ቆዳን በጥሬው ከማምረት ባለፈ የቆዳ 
ውጤቶችንም ያመርታል:: 

ጎንደር ከተማ ተወልደው ያደጉት አቶ ይግዛው፤ 
የአንደኛና የሁለተኛ ደረጃ ትምህርታቸውን በጎንደር 
ከተማ የተከታተሉ ሲሆን፤ ከአዲስ አበባ ዩኒቨርሲቲ 
የመጀመሪያ ዲግሪያቸውን በማኔጅመንት አግኝተዋል:: 
የስራውን አለም ‹‹ሀ›› ብለው  የጀመሩት በኢትዮጵያ 
ብሔራዊ ባንክ ቢሆንም፣ የተሻለ ሥራ ፍለጋ በሚል 
በ1971 ዓ.ም የቆዳ ኢንዱስትሪውን ተቀላቅለው በዚያው 
መቅረታቸውን ይናገራሉ:: ሞጆ ቆዳ ፋብሪካን ጨምሮ 
በሶስት የመንግሥት ቆዳ ፋብሪካዎች ከተራ ሰራተኛነት 
አንስቶ እስከ ሥራ አስኪያጅነት ደረጃ በመስራት ከ40 
ዓመታት በላይ በዘርፉ አገልግለዋል::  

    ‹‹ዕድሜዬን በቆዳ ሥራ ውስጥ ነው ያሳለፍኩት›› 
የሚሉት አቶ ይግዛው፤ የቆዳ ፋብሪካ አቋቁመው 
ያለቀለት ቆዳን ለሀገር ውስጥና ለውጭ ገበያ ማቅረብ 
ከመጀመራቸው አስቀድሞ በተለያዩ የመንግሥት 
ቆዳ ፋብሪካዎች ውስጥ መሥራት መቻላቸው ብዙ 
እንደጠቀማቸው ይናገራሉ:: 

እሳቸው እንዳሉት፤ ቆዳ በአጠቃላይ ያለውን ፋይዳ 
ብቻ ሳይሆን ውዳቂና ተረፈ ምርት ተብሎ የሚጣለው 
ቆዳ ሳይቀር ከፍተኛ ጥቅም እንዳለውና ለሀገሪቱ 
ኢኮኖሚያዊ ዕድገትም ጉልህ አበርክቶ እንዳለው 
በሚገባ   ተረድተዋል:: ለዚህም ብለው ዛሬም ድረስ 
ዘርፉን በስስት እንደሚመለከቱት ይገልጻሉ:: ለዘርፉ 
ካላቸው ስስትና ቁጭት የተነሳ ከመንግሥት ቤት 
በተሰናበቱ ማግስት ሌላ ሥራ ልሥራ ሳይሉ በግላቸው 
የቆዳ ኢንዱስትሪውን ተቀላቅለዋል:: 

በወቅቱ በራስ አቅም በከፊል የለፋ ቆዳን ማዘጋጀት 
ቀላል ባይሆንም ከውስጥ በመነጨ ፍላጎት፣ ቁጭትና 
ተነሳሽነት መሥራት  ችለው ዛሬ ላይ ደርሰዋል:: 
‹‹ዘርፉን በሚገባ መረዳት በመቻሌ በግሌ መሥራት 
አልከበደኝም›› የሚሉት አቶ ይግዛው፤ ሲጀምሩ በከፊል 
የለፋ ቆዳን በትንሽ ካፒታልና በአነስተኛ የማምረት 
አቅም በመጀመር ገበያ ውስጥ መግባት ችለዋል:: 

እንዲህ እንዲህ እያሉ ዛሬ ሙሉ ለሙሉ 
ያለቀለት ቆዳን ጨምሮ   የቆዳ ውጤቶችን ማምረት 
የሚያስችል አቅም በመገንባት ባለሁለት ፋብሪካዎች 
ለመሆን በቅተዋል:: የቆዳ ኢንዱስትሪውን ገና በአፍላ 
የወጣትነት ዕድሜያቸው የተቀላቀሉት አቶ ይግዛው፤ 
ዕድሜያቸውን ሙሉ ያሳለፉበት የቆዳ ኢንዱስትሪ 
በእጅጉ እንደሚያሳሳቸው ይናገራሉ::

በዘርፉ ቆይታቸውም በርካታ ሀገራትን ተዘዋውረው 
ጎብኝተዋል፤ በተለያዩ የንግድ ትርዒቶች ላይ  የመሳተፍ 
እድልም አጋጥሟቸዋል፤ ከዚህ ሁሉም ብዙ እንደተማሩ 
ይናገራሉ:: ኢትዮጵያ ገና በሚገባ ያልተጠቀመችበት 
ከፍተኛ መጠን ያለው  የእንስሳት ሀብት እንዳላት 

ጠቅሰው፤ በስጋውም ሆነ በቆዳው ዘርፍ ኢትዮጵያ 
ማግኘት የሚገባትን ጥቅም እንዳላገኘች ይናገራሉ:: 

በቆዳው ዘርፍ ከዓለም ሀገሮች ጋር ስትወዳደር 
የኢትዮጵያ ቆዳ በተፈጥሮ የተለየ ጸጋ የተሰጠውና 
ልዩ ባህሪ ያለው መሆኑን መረዳታቸውን ይናገራሉ:: 
በተለይም ለፋሽን ኢንዱስትሪው ማለትም ለጓንት፣ 
ለጃኬት፣ ለጫማና ለልዩ ልዩ የቆዳ ውጤቶች የተመቸ 
ባህሪ እንዳለው ይገልጸሉ::

  እሳቸው ኢንዱስትሪውን በተቀላቀሉበት ዘመን 
የኢትዮጵያ የቆዳው ኢንዱስትሪ በቴክኖሎጂ እንዳላደገ 
አስታውሰው፣ በዚህ የተነሳም ቆዳ በጥሬው ሲላክ 
እንደነበር ገልጸዋል:: ከምርቱ ዋናውን ጥቅም የሚያገኙት 
የውጭ ገዢዎች እንደነበሩም አመልክተው፣ ኢትዮጵያ 
በሀብቷ ተጠቃሚ እንዳልነበረችና አሁንም በሚፈለገው 
ልክ ዘርፉ ውጤታማ አለመሆኑን አንስተዋል:: 

እሳቸው ከመንግሥት ቆዳ ፋብሪካ የለቀቁትና 
በግላቸው የቆዳ ኢንዱስትሪውን የተቀላቀሉት በዚህ 
ተቆጭተው መሆኑን አመልክተዋል:: በአሁኑ ወቅትም 
ባህርዳር በሚገኙ ሁለት ፋብሪካዎች ያለቀለት ቆዳ 
እንዲሁም የቆዳ ውጤት የሆኑ  ለተለያዩ አገልግሎት 
የሚውሉ የእጅ ጓንቶችን እያመረቱ ለሀገር ውስጥና 
ለውጭ ገበያ እያቀረቡ መሆናቸውንና ለሀገሪቱም 
የውጭ ምንዛሪ በማምጣት የበኩላቸውን ድርሻ 
እየተወጡ መሆናቸውን አስታውቀዋል::        

ያለቀለት ቆዳና የቆዳ ውጤት የሆነውን የእጅ 
ጓንት በጥራት አምርቶ ለውጭ ገበያ የሚያቀርበው 
የዴቪምፔክስ ባህርዳር ታነሪ ሁለት ፋብሪካዎች 
የሚገኙት ባህርዳር ከተማ  ነው:: ይህ የሆነበት ዋናው 
ምክንያትም በዓለም አቀፍ ደረጃ እጅግ ተፈላጊና ልዩ 
ባህሪ ያለው ቆዳ በስፋት የሚገኘው በደጋማው አካባቢ  
ነው ሲሉ አቶ ይግዛው አብራርተዋል:: 

እሳቸው እንዳሉት፤  ሃይላንድ ሌዘር የሚባለውና 
ከፍተኛ ጥራት ያለው ቆዳ የሚገኘው ደጋማ በሆኑ 
አካባቢዎች ጎጃም፣ ወሎ፣ ሸዋ እና  ወለጋ በመሆኑ 
ከእነዚህ አካባቢዎች ጥሬ ቆዳውን በቀላሉ ማግኘት 
ይቻላል:: 

ለፋብሪካዎቹ ዋነኛ ግብዓት የሆነውን ጥሬ ቆዳ 
በባህርዳር ከተማ ዙሪያ በሚገኙ አካባቢዎች ማግኘት 
እንደሚቻልም  ገልጸዋል:: በእነዚሁ አካባቢዎች የሚገኙ 
ቆዳ ሰብሳቢዎች ከድርጅቱ ጋር ተሳስረው ጥሬ ቆዳውን 
እንደሚያቀርቡም አስረድተዋል:: ድርጅቱ በአሁኑ 
ወቅት ከፍተኛ ጥራት ያላቸውን የቆዳ ጓንቶችና ለቆዳ 

ጓንት መስሪያ ምቹ የሆነውን ያለቀለት ቆዳ ለሀገር 
ውስጥና ለውጭ ገበያ እያቀረበ ይገኛል ብለዋል::

     ፋብሪካው የተቋቋመው ያለቀለት ቆዳ እና የቆዳ 
ውጤቶችን ለማምረትና ለውጭ ገበያ ለመላክ መሆኑን 
የጠቀሱት አቶ ይግዛው፤  ይህንኑ ህልማቸውን ዕውን 
ማድረግ እንደቻሉ ነው የገለጹት:: በተለይም የእጅ 
ጓንቶቹ እጅግ ተፈላጊ መሆናቸውን ጠቅሰው፤ ዋነኛ 
የገበያ መዳረሻቸውም ስውዲን መሆኗን ተናግረዋል:: 
የባህርዳር ታነሪ የቆዳ ውጤቶች ፋብሪካ ከጓንት 
በተጨማሪም የተለያዩ የቆዳ ውጤቶችን ማምረት 
የሚያስችል አቅም እንዳለው ጠቅሰው፣  በቀጣይም 
ጃኬት፣ ቦርሳ፣ ቀበቶና መሰል የቆዳ ውጤቶችን 
ለማምረት ማቀዱን አስታውቀዋል:: በአሁኑ ወቅት 
ከፍተኛ ጥራት ያላቸውን የጓንት ምርቶች በማምረት 
በዓለም ገበያ ተወዳዳሪ መሆን ችሏል ብለዋል:: 

እሳቸው እንዳሉት፤ ፋብሪካው በአሁኑ ወቅት 
በዓለም አቀፍ ገበያ ከፍተኛ ጥራትን ለሚጠይቀው 
ለጓንት ምርት ተስማሚ የሆነ ቆዳ በማምረት እንዲሁም 
ጥራቱን የጠበቀ ጓንት በማምረት የሚታወቅ ሲሆን 
ከጊዜ ወደ ጊዜ አቅሙን ማሳደግ ችሏል:: በመሆኑም 
ዴቪምፔክስ ባህርዳር ታነሪ በአሁኑ ወቅት የማስፋፊያ 
ሥራዎችን አጠናቅቋል:: በሚያመርታቸው ጥራት 
ያላቸው ቆዳዎችም ትላልቅ የሚባሉ የውጭ ገበያዎችን 
መቀላቀል ችሏል:: 

በተለይም ከፍተኛ የሆነ የጥራት ደረጃን የሚጠይቁ 
እንደ ጃፓን ያሉ ገበያዎችን መቀላቀል የቻለ ሲሆን፣ 
ጃፓን ለሚገኘው ጎልፍ ክለብ ያለቀለትን እና ጓንት 
ለማምረት ዝግጁ የሆነውን ቆዳ እያቀረበ ይገኛል:: 
ታይላንድና ጣሊያንም ዋነኛ የገበያ መዳረሻዎቹ ናቸው::  

     ከጥሬ ቆዳ ጀምሮ እሴት የተጨመረባቸውን 
ጓንቶች እያመረተ ያለው ዴቪምፔክስ ባህርዳር ታነሪ 
በቀን ከ600 እስከ 700 ጥንድ ጓንቶችን የማምረት 
አቅም አለው:: እነዚህን ከ70 እስከ 80 በመቶ የሚደርሱ 
ምርቶች ለውጭ ገበያ ይቀርባል:: ይህም ሲባል፤ 80 
በመቶ ጓንት ወደ ውጭ ገበያ የሚላክ ሲሆን፤ 20 በመቶ 
ለአገር ውስጥ ገበያ ይቀርባል:: 

ካለቀለት ቆዳም  እንዲሁ 70 በመቶ ያህሉን ወደ 
ውጭ ገበያ ሲልክ 30 በመቶውን ለአገር ውስጥ ገበያ 
ያቀርባል:: ፋብሪካው ጃኬትና ሌሎች የቆዳ ውጤቶችን 
ለማምረት የሚያስችል ሙሉ አቅም ያለው እንደሆነና 
በቅርቡም ወደ ምርት እንደሚገባ አቶ ይግዛው 
አጫውተውናል:: 

ፋብሪካው ሌሎች የቆዳ ውጤቶችን ማምረት 
በሚጀምርበት ወቅትም ለዜጎች ተጨማሪ የሥራ 
ዕድል እንደሚፈጥር አቶ ይግዛው ጠቅሰው፣ በአሁኑ 
ወቅት ለ250 ዜጎች የሥራ ዕድል መፍጠር መቻሉን 
አመልከተዋል:: ዘርፉ ሰፊ የሥራ ዕድል መፍጠር 
የሚያስችል እና ረዘም ያለ የእሴት ሰንሰለት ያለው 
መሆኑን አብራርተው፣ ለሀገሪቷ ኢኮኖሚያዊ ዕድገት 
የላቀ አስተዋጽኦ እንደለውም አስታውቀዋል:: ከዘርፉ 
በአግባቡ ተጠቃሚ መሆን እንዲቻል መንግሥትን 
ጨምሮ በዘርፉ የተሰማሩ አካላት በሙሉ ትኩረት 
ሰጥተው ሊሠሩ እንደሚገባም አምልክተዋል:: 

አቶ ይግዛው ከሥራ ዕድል ፈጠራ በተጨማሪም 
ማህበራዊ ኃላፊነትን እየተወጡም ይገኛሉ:: ፋብሪካው 
በሚገኝበት አካባቢ የተለያዩ ማህበረሰቡን የሚጠቅሙ 
መሰረተ ልማቶችን ማቅረባቸውን ጠቅሰው፤ ህጻናትን 
እንደሚያሳድጉና እንደሚያስተምሩም ገልጸዋል:: 
መንግሥት ለሚያደርገው ሀገራዊ ጥሪ ምላሽ በመስጠት 
ማህበራዊ ኃላፊነታቸውን ይወጣሉ:: 

ድርጅታቸው በጥራት በሚያመርታቸውንና ወደ 
ውጭ ገበያ በሚልካቸው የቆዳና የቆዳ ውጤቶች ምርቶች 
ምክንያት ያለፈው ዓመትን ጨምሮ ከኢንዱስትሪ 
ሚኒስቴር በተከታታይ ጊዜ ተሸላሚ እንደነበሩም አቶ 
ይግዛው አጫውተውናል:: 

በአሁኑ ወቅት ከጥሬ ቆዳ አንስቶ እስካለቀለት 
የቆዳ ውጤቶች እያመረተ ያለው ዴቪምፔክስ ባህርዳር 
ታነሪ፣ ለእዚህ ደረጃ የደረሰው ነገሮች አልጋ ባልጋ 
ሆነውለት እንዳልሆነም ገልጸዋል:: በዘርፉ በተለይ የጥሬ 
ቆዳ እጥረትና የግብዓት አቅርቦት ችግር ዘርፉን እየጎዳው 
እንደሆነ ተናግረዋል:: 

እሳቸው እንዳሉት፤ ከጥሬ ቆዳ ጋር ተያይዞ 
ከእንስሳት አረባብ ጀምሮ እንዲሁም በእርድ ወቅት 
የሚያጋጥሙ ችግሮችና ቆዳ ሰብሳቢው በሚፈጥረው 
ችግር ቆዳ ፋብሪካ እየደረሰ ያለው ቆዳ ጥራቱን የጠበቀ 
አይደለም:: በእነዚህና በሌሎች ችግሮች ምክንያት 
በርካታ ፋብሪካዎች እስከመዘጋት የደረሱበት ሁኔታም 
ይታያል:: 

ቆዳ ከፍተኛ ጉዳት እየደረሰበት መሆኑን ጠቅሰው፤ 
በአጠቃላይ የዘርፉ ችግር አሳሳቢ ደረጃ ላይ ደርሷል 
ሲሉም ጠቁመዋል:: የተጎዳ ቆዳ በኬሚካል ታክሞ 
መዳን አይችልም ያሉት አቶ ይግዛው፣ ይህ ችግር 
የቆዳን የጥራት ደረጃ በማውረድ ተወዳዳሪ እንዳይሆን 
እንዳደረገውም ጠቁመዋል:: ‹‹ችግሩን ለመፍታት 
በቆዳ ሥራ ውስጥ የሚሳተፉ ተዋንያኖች በሙሉ 
በጥንቃቄ ተናበው ሊሰሩ ይገባል›› ያሉት አቶ ይግዛው፤ 
ማህበረሰቡም አጠቃላይ ግንዛቤ ሊኖረው እንደሚገባም 
ያስገነዘቡት:: በተለይም መንግሥት ለዘርፉ ትኩረት 
ሰጥቶ እንዲሰራም ጠይቀዋል:: 

ባለፉት ጊዜያት መንግሥት የቆዳ ኢንዱስትሪውን 
ለመደገፍ የኤክስቴንሽን ሥራ ይሠራ እንደነበር 
ያስታወሱት አቶ ይግዛው፤ ገጠር ቀበሌዎች ድረስ 
በመውረድ እንስሳው በሕይወት እያለ፣ በእርድ ወቅትና 
ከታረደ በኋላ ለቆዳው ሊደረግ በሚገባው ጥንቃቄ ላይ 
በመንግሥት ልዩ ትኩረት ተሰጥቶት ይሰራበት እንደነበር 
አስታውሰዋል:: 

አሁንም ዘርፉ ልዩ ትኩረት እንደሚያስፈልገው 
ጠቁመው፣ ፋብሪካዎች በግብአትነት በዋናነት 
ከሚጠቀሙት ቆዳ በተጨማሪ ጨው፣ ኖራ አሁን አሁን 
ደግሞ መጠነኛ የሆነ ኬሚካል በሀገር ውስጥ እያገኘ 
እየቀረበ መሆኑን አስታውቀዋል::  ከዘርፉ ግብአት 60 
በመቶ ያህሉ ከውጭ እንደሚገባ ጠቅሰው፣ የውጭ 
ምንዛሪ እጥረትም እንዲሁ ሌላው የዘርፉ ችግር መሆኑን 
አመልክተዋል::  

በዚህ የተነሳም አሁን ላይ ቆዳ ፋብሪካዎች 
ከማምረት አቅማቸው በታች እያመረቱ እንደሆነ 
ገልጸው፣  ያሉትን ችግሮች በመጋፈጥ በዓለም ገበያ 
እጅግ ተፈላጊና ልዩ የሆነውን የኢትዮጵያ ቆዳ ለዓለም 
ገበያ በማቅረብ ሀገሪቷ ከዘርፉ ማግኘት ያለባትን 
ኢኮኖሚያዊ ገቢ ማሳደግ እንደሚገባ አስገንዝበዋል:: 

 በተለይም ከጥሬ ቆዳ ይልቅ ያለቀለት ቆዳ በመላክ 
እንዲሁም እሴት በመጨመር የቆዳ ውጤቶችን ወደ 
ውጭ ገበያ መላክ እጅግ አዋጭ መሆኑን ያስታወቁት 
አቶ ይግዛው፣ እዚህ ላይ ትልቅ ትኩረት ሰጥቶ መሥራት 
እንደሚያስፈልግ ነው ያስታወቁት:: 

አቶ ይግዛው አሰፋ



 አዲስ ዘመን   ቅዳሜ ሰኔ 1 ቀን 2016 ዓ.ም

ውሳኔ

አስመረት ብስራት

ጥናቶች እንደሚያሳዩት ፍቺ በልጆች ላይ ከባድ 
የስነ ልቦናና አካላዊ ጉዳት ያስከትላል። ወላጆቻቸው 
የተፋቱባቸው ልጆች ቁጡ ሊሆኑ፣ በጭንቀት ሊዋጡና 
የመንፈስ ጭንቀት ሊይዛቸው ይችላል። ባሕርያቸው 
ሊበላሽ ይችላል፤ በትምህርታቸው ወደኋላ ሊቀሩ 
ወይም ሊያቋርጡ ይችላሉ። በቀላሉ በበሽታ መ«ቃቱም 
እንዳለ ሆኖ። ከዚህም ሌላ ብዙ ልጆች፣ ወላጆቻቸው 
በመፋታታቸው ጥፋተኝነት ይሰማቸዋል፤  የተፋቱት 
በእነሱ ምክንያት እንደሆነ ወይም ፍቺውን ማስቀረት 
ይችሉ እንደ ነበር ያስባሉ።

 ፍቺ፣ ልጆቹ ካደጉ በኋላም ተጽዕኖ ሊያደርግባቸው 
ይችላል፤ ወላጆቻቸው የተፋቱባቸው ልጆች በራሳቸው 
መተማመን እንዲሁም ሌሎችን ማመን ሊከብዳቸው 
ይችላል። በተጨማሪም እንዲህ ያሉት ልጆች ትዳር 
ከመሠረቱ በኋላ ችግር ሲያጋጥማቸው የመፋተታቸው 
አጋጣሚ ሰፊ ነው።

ለመፋታት የሚያስቡ አንዳንድ ሰዎች፣ ፍቺ 
ለልጆቻቸው የተሻለ እንደሆነ ቢሰማቸውም ጥናቶች 
ይህን አይደግፉም። የልጆች ደህንነት ባለሙያ የሆኑት 
ፔነሎፒ ሊክ “ፍቺ የልጆቹን ሕይወት ያተራምሰዋል” 
በማለት ጽፈዋል። 

በዛሬው የተናጋሪው ዶሴ አምድ ላይ ስለፍቺ ልናወራ 
የወደድነው ወላጆቻቸው በፍቺ ተለያይተው እናት 
ባገባችው ባል የተነሳ የተለያዩ ጥቃቶች ስለደረሱባቸው 
ሕፃናት ታሪክ ልናካፈላችሁ በመሆኑ ነው። ይህን ታሪክ 
ከአዲስ አበባ ፖሊስ መዝገብ ቤት ያገኘን ሲሆን፤ 
ለማህበረሰቡ በሚያስተምር መልኩ ይቅረብ ብለው 
ፍቃዳቸውን ስለሰጡን ከልብ እናመሰግናለን።

የቀደመው ትዳር እሰጣ ገባ
ባልና ሚስቱ ንትርካቸው በዝቶ መግባባት 

ስለተሳናቸው ብንፋታ ልጆቻችን ደስተኛ ይሆናሉ 
ብለው ማሰብ ጀምረዋል። መለያየታቸው ልጆቹ በየቀኑ 
የሚሰሙት ጭቅጭቅ እንደሚቀርላቸው ቢያስቡም 
ልጆቹ የሚፈልጉት ነገር የተለያየ ሊሆን እንደሚችል 
አላሰቡም ነበር። ለመፋታት የሚያስቡት ወላጆች 
የልጆቻቸው ስሜትና ፍላጎትን ሳይጠብቁ፤ ይበልጡኑ 
ለደህንነታቸው ሳይጨነቁ አዲስ ሕይወት መጀመር 
ፈልገዋል። 

የወላጆች ፍላጎት ይህ ቢሆንም ልጆቹ ግን 
በአብዛኛው ሕይወታቸው ባይቀየርና ከአባትና 
ከእናታቸው ጋር አብረው ቢኖሩ ይመርጡ ነበር። 
የልጆቹ ምርጫ ምንም ይሁን ምን ባልና ሚስቱ ወስነው 
ተፋቱ። ያን ጊዜ እልህና ንዴት የልጆቻቸውን የወደፊት 
ህይወት እንዳይመለከቱ አድርጓቸው ነበር።

ከልጆቹ ሥነ ልቦና በላይም ደህንነታቸውን 
ስለመጠበቅ ምንም አላሰቡም ነበር። በዚህም ምክንያት 
ሚስት ያለምንም ማንገራገር ከባለቤቷ ጋር እያለች 
የጀመረችውን ግንኙነት በትዳር አጥብቃ ቀጠለች።

ተለያይቶ ልጅን ማሳደግ ያስከፈለው
አንዳንድ የተፋቱ ሰዎች ልጅ የማሳደግ 

ኃላፊነታቸውን እኩል በመጋራት፣ አብረው ቢኖሩ ኖሮ 
በሚያደርጉት መንገድ ልጃቸውን ለማሳደግ ይጥራሉ። 
ሆኖም የተፋቱ ወላጆች ለየብቻ ሆነው ልጃቸውን 
ማሳደግ ቀላል አይሆንላቸውም። የዛሬ ባለታሪኮቻችን 
ቤት የተከሰተውም ይህ ነበር። ባልና ሚስቱ እንደተለያዩ 
የማሰቢያ ጊዜ እንኳን ሳይወስዱ ነበር አዲስ የትዳር 
አጋር ወደመፈለግ የገቡት።

ከልጆቻቸው እኩል አዲሱን ቤታቸውን ለማድመቅ 
ስለሚጥሩ ልጆቹ ላይ የሚመጣውን ጫና ለመመልከት 
አልቻሉም ነበር። ልጆቹ ቁጡ መሆን ከመጀመራቸውም 
ባሻገር፣ በጭንቀት ሲዋጡና የመንፈስ ጭንቀት 
ሲይዛቸው ታይቷል። በፍቺው የተነሳ ባሕሪያቸው 
ሲበላሽ፤ በትምህርታቸው ወደኋላ ሲቀሩ ወይም 
ሊያቋርጡ ሲዳዱ፤ በቀላሉ በበሽታ ሲጠቁና ሲታመሙ 
እናት አዲሱን ቤቷን ለማድመቅ ደፋ ቀና ትል ስለነበር 
ልብ አላለቻቸውም ነበር።

ልጆቹ፣ ወላጆቻቸው በመፋታታቸው የደረሰባቸው 
የሥነልቦና ጫና ሳያንስ ራሳቸውን ጥፋተኛ አድርገው 
ማሰባቸውም ሌላው አስቸጋሪ ነገር ነበር። ወላጆቻቸው 

የተፋቱት በእነሱ ምክንያት እንደሆነ ወይም ፍቺውን 
ማስቀረት ይችሉ እንደነበር እያሰላሰሉ ራሳቸውን 
ሲያሰቃዩ ውለው ያድራሉ።
  ልጆች ወላጆቻቸው ከተፋቱ የተቀበሉት መከራ

ልጆቹ በተለያየ መልኩ በሥነ ልቦና ተጎድተው 
ራሳቸውን እንደጥፋተኛ እየቆጠሩ ሲሰቃዩ 
ከመክረማቸው በላይ ጠባቂ አጥተው ያላሰቡት መከራ 
ይወርድባቸው ጀመር። መከታ የሆነው አባታቸውን 
ካጡ በኋላ ጠባቂ ተከላካይ አጥተዋል። እናታቸውም 
እልህና ንዴት በተቀላቀለበት ፍቅር መሰል ነገር ውስ_ 
ስላለች  ልጆቿ ላይ እየደረሰ ስላለው ነገር ልብ ማለት 
አልቻለችም ።

ወትሮም ብልግና መገለጫው የሆነው ነውረኛው 
የልጆ– እንጀራ አባት ሕፃናቱን ለእኩይ ፍላጎቱ 
ማስፈፀሚያ ለማድረግ ይመለከታቸው ጀመር። 
የሚስቱ እሱ ላይ ያላት መተማመን መጨመር  
ልጆቹን እንደፈለገ ቢያደርግ በጥፋተኝነት ሊጠየቅ 
እንደማይችል አስቧል።

ልጆቹን በክፉ ሃሳብ የተመኘው ይህ ሰው ምቹ 
ቀንና ሰአት በመጠበቅ በአዲስ ከተማ ክፍለ ከተማ ልዩ 
ቦታው አቢሲኒያ ትምህርት ቤት አካባቢ ከሚገኘው 
መኖሪያ ቤታቸው ውስጥ ያሰበውን ተግባር ፈፀመ። 
እናት ሥራ አምሽታ የምትመጣበትን ቀን የተጠቀመው 
Yህ ሰው ጥር 01/2013 ዓ.ም ከምሽቱ 2፡30 ሰዓት ላይ 
የ10 ዓመቱን የሚስቱን ልጅ (የእንጀራ ልጁ) ላይ ግብረ 
ሰዶም ፈጸመበት።

እናቱ እያለች በፍቅርና በትህትና የሚመለከተው 
የአባቱ ምትክ እንደሆነ በሚያስበው ሰው ምን 
እየተፈፀመበት እንደሆነ እንኳን ያልገባው ሕፃን 
በእንጀራ አባቱ ግብረሰዶም ተፈፀመበት። Yህ 
አልበቃው ያለው እንጀራ አባት የወንዱን ልጅ ታላቅ 
ሴት ልጀ መፈለግ ጀመረ።

ወንድሟ አጥፍቶ እየተቀጣ የመሰላት ልጅ 
የወንድሟ ቅጣት ቀላል እንዲሆንለት እየፀለየች 
በነበረችበት መኝታ ክፍል  ውስጥ እንጀራ አባቷ 
ያልተገባ አስተያየት ሲያያት ደነገጠች። በልቧ ማምለጥ 
ብትፈልግም በር ላይበመቆሙ የተነሳ ሳይሳካላት ቀረ። 
ያን ቀን ለመጀመሪያ ጊዜ ክፉ ጅራፉን ያሳረፈባት ልጅን 
በማስፈራራት ሲደጋገም እንደነበረ ያገኘነው መረጃ 
ያመለክታል።

 የ13 ዓመቷን የሚስቱ ልጅ (የእንጀራ ልጁ) ላይ 
ሕጋዊ ሚስቱ የማትኖርበትን ጊዜ እየጠበቀ በተለያየ 
ሰዓትና ቀን ለማንም ብትናገሪ እገልሻለሁ በማለትና 
በማስፈራራት አፏን በጨርቅ እያፈነ የአስገድዶ 

መድፈር ወንጀል ሲፈፅምባት ቆየ።
ወንዱ ልጅ በተፈፀመበት አስገድዶ መድፈር የተነሳ 

በጣም ሲታመመ ሐኪም ቤት የወሰደችው እናት 
ልጇ የሆነው ነገር ሲነገራት ነበር ከእንቅልፍ የመባነን 
ያህል የነቃችው። ይህ ሁሉ ሲሆን አለማጤኗ እጅግ 
ያስቆጫት እናት ጅብ ከሄደ ውሻ ጮ¡ የሚሉት ነገር 
ደርሶባት እጅግ በጣም ከባድ ሀዘን ውስጥ ወደቀች።

እያንዳንዱ ድርጊት በራስዋ _ፋት እንደተፈፀመ 
ብታውቅም ይህን የብልግና _ግ የሆነውን ሰው በሕግ 
ከመጠየቅ የሚያግዳት ሰው ባለመኖሩ ለፖሊስ 
አመልክታ በቁጥጥር ስር እንዲውል አስደረገችው  
ከረፈደ የነቃችው እናት ልጆቿ በሕክምና እንዲረዱ 
ካደረገች በºላ ለሥነልቦና ድጋፍ ወደቀድሞ 
ማንነታቸው እንዲመለሱ ጣረች።

የፖሊስ ምርመራ
ፖሊስ ማመልከቻው እንደደረሰው ጊዜ ሳያጠፋ 

በቦታው ተንቀሳቅሶ ግለሰቡን በቁጥጥር ስር አዋለው። 
ወንጀሉን እንዳልፈፀመ እየማለና እየተገዘተ ቢናገርም 
በሕፃናት ጉዳይ ድርድር የለም ያለው ፖሊስ እያዳፋ 
ይዞት ወደ ጣቢያ ይወስደዋል።

በሕክምናው ሂደት የመድፈር ወንጀል መፈፀሙ 
ከመረጋገጡም በላይ በልጆቹ አካል ክፍል ውስጥ 
በተደረገ የዘረመል ምርመራ የሰውየው የዘር ፍሬ 
በመገኘቱ የተነሳ ያለምንም ማንገራገር እሱ ስለማድረጉ 
ታወቀ። ሰውየው ማስረጃው ከተገኘ በኋሏ የእምነት 
ክህደት ቃሉን ሲጠየቅ ድርጊቱን ሙሉ በሙሉ ያላመነ 
በመሆኑ የሰው እና የሰነድ ማስጃዎቹን በመጨመር 
ወንጀለኛነቱ ተረጋገጠ።

በአዲስ ከተማ ክፍለ ከተማ የሚስቱ ልጆች 
(የእንጀራ ልጆቹ) በሆኑ የ10 እና የ13 ዓመት ወንድና 
ሴት ሕፃናት ላይ የግብረ-ሶዶም ጥቃትና የአስገድዶ 
መድፈር ወንጀል የፈፀመው ይህ ሰው የሕክምና 
ምርመራው የተጠቂዎቹ ቃል ተጨምሮበት መረጃው 
ተጠናቀረ። ፖሊስ ምርመራውን እንዳጠናቀቀ የዐቃቤ 
ሕግ ክስ እንዲመሰርት ላከ።

የዐቃቤ ሕግ የክስ መዝገብ
የዐቃቤ ሕግ የክስ መዝገብ እንደሚያስረዳው 

ሀብታሙ ገብረ ጊዮርጊስ ገብረስላሴ የተባለው ተከሳሽ 
የወንጀል ሕግ አንቀፅ 631(1) (ለ) እና 4 (ሀ) እንዲሁም 
አንቀፅ 620(2) (ሀ) እና (ለ) ላይ የተመለከቱትን 
ድንጋጌዎች በመተላለፉ በሁለት ወንጀሎች ላይ ክስ 
ተመስርቶበታል ።

ተከሳሹ በአዲስ ከተማ ክፍለ ከተማ ልዩ ቦታው 
አቢሲኒያ ትምህርት ቤት አካባቢ ከሚገኘው መኖሪያ 

ቤታቸው ውስጥ ጥር 01/2013 ዓ.ም ከምሽቱ 2፡30 
ሰዓት ላይ የ10 ዓመቱን የሚስቱን ልጅ (የእንጀራ ልጁ) 
ላይ የግብረ ሰዶም የፈጸመበት እንዲሁም በሁለተኛ 
ክስ ላይ ደግሞ የ13 ዓመቷን የሚስቱ ልጅ (የአንጀራ 
ልጁ) ላይ ሕጋዊ ሚስቱ የማትኖርበትን ጊዜ እየጠበቀ 
በተለያየ ሰዓትና ቀን ለማንም ብትናገሪ እገልሻለሁ 
በማለትና በማስፈራራት አፏን በጨርቅ እያፈነ 
የአስገድዶ መድፈር ወንጀል ይፈፅምባት እንደነበር 
የዐቃቤ ሕግ የክስ መዝገብ ያስረዳል።

የዐቃቤ ሕግን ክስ የተመለከተው የፌዴራሉ 
የመጀመሪያ ደረጃ ፍርድ ቤት 7ኛ ምድብ ወንጀል 
ችሎት ለተከሳሽ ክሱ ተነቦለት የእምነት ክህደት ቃሉን 
ሲጠየቅ ድርጊቱን ሙሉ በሙሉ ያላመነ በመሆኑ ዐቃቤ 
ሕግ የሰው እና የሰነድ ማስረጃዎቹን አቅርቦ አሰምቷል:: 
በዚህም መሠረት ፍርድ ቤቱ እንዲከላከል የሰጠውን 
ብይን ተከትሎ ተከሳሹ የዐቃቤ ሕግን ማስረጃዎች 
ማስተባበል ባለመቻሉ በተከሰሰበት ድንጋጌ ስር 
ጥፋተኛ በሚል የጥፋተኝነት ውሳኔ ሊተላለፍበት 
ችሏል::

ዐቃቤ ሕግን ክስ የተመለከተው 
የፌዴራሉ የመጀመሪያ ደረጃ ፍርድ ቤት 
7ኛ ምድብ ወንጀል ችሎት ለተከሳሽ ክሱ 
ተነቦለት የእምነት ክህደት ቃሉን ሲጠየቅ 
ድርጊቱን ሙሉ በሙሉ ያላመነ በመሆኑ 
ዐቃቤ ሕግ የሰው እና የሰነድ ማስጃዎቹን 
አቅርቦ አሰምቷል፡፡ 

በዚህም መሰረት ፍርድ ቤቱ 
እንዲከላከል የሰጠውን ብይን ተከትሎ 
ተከሳሹ የዐቃቤ ሕግን ማስረጃዎች 
ማስተባበል ባለመቻሉ በተከሰሰበት 
ድንጋጌ ስር ጥፋተኛ በሚል የጥፋተኝነት 
ውሳኔ ሊተላለፍበት ችሏል፡፡ ውሳኔውን 
ለመስጠት የተሰየመው የፌዴራሉ 
የመጀመሪያ ደረጃ ፍርድ ቤት 7ኛ ምድብ 
ወንጀል ችሎት ግራ ቀኝ የቀረቡትን 
የቅጣት አስተያየቶች ከግምት አስገብቶ  
ተከሳሹን በ16 ዓመት ጽኑ እስራት 
እንዲቀጣ ወስኖበታል፡፡

የፍቺው መዘዝ

ማረፊያ/ ትዝብት  
መዝናኛ

አዲስ ዘመን  ቅዳሜ ሰኔ 1 ቀን 2016 ዓ.ም

ዓለም አቀፍ 

ከገበሬው እንኮርጅ! 
ዋለልኝ አየለ

ዛሬ የረቀቀ ቴክኖሎጂ ላይ ነን:: ሞፈር፣ ቀንበር እና 
ሌሎች የግብርና ዕቃዎች ‹‹ኋላቀር›› ዕቃዎች ናቸው:: 
የሚገርመው ግን ዛሬም በእነዚህ መገልያዎች ነው 
የምንገለገለው:: በአንድ ወቅት ከጓደኞቼ ጋር ብሔራዊ 
ሙዚየም ገብተን ሞፈር ስናይ ፈገግ ማለታችን አልረቀም 
ነበር:: ምናልባት ለፈረንጆቹ ካልሆነ በስተቀር ለአንድ 
ኢትዮጵያዊ ሞፈር ሙዚየም የሚገኝ ዕቃ ሳይሆን 
ከአዲስ አበባ 20 ኪሎ ሜትር ወጣ ብሎ ሲጠቀሙበት 
የሚያገኘው ነው:: ዛሬም በአገልግሎት ላይ ያለ ዕቃ ነው:: 
ትዝብቱን ለሌላ ቀን እንተወውና የገበሬውን የሥልጣኔ 
አስጀማሪነት ግን ልብ እንበል! 

እነዚያን ዕቃዎች ከእንጨት ገጣጥሞ መሥራት 
የሥልጣኔ መጀመሪያ ነው:: ዓለም አሁን የደረሰችበት ላይ 
የደረሰችው ከዚህ በመነሳት ነው:: እነዚህ ነገሮች ሁሌም 
ሰኔ በመጣ ቁጥር ትዝ ይሉናል:: 

እነሆ ዛሬ ሰኔ አንድ ብለን የክረምቱን ወራት 
የመጀመሪያ ወር ተቀብለናል:: በኢትዮጵያ የወቅቶች 
ምደባ የክረምት ወር የሚጀምረው በሰኔ ነው:: ሰኔ፣ 
ሐምሌ እና ነሐሴ ማለት ነው:: በገበሬው ዓውድ ደግሞ 
የሳምንቱ የመጀመሪያው የሥራ ቀን ሰኞ ነው:: ስለዚህ 
የሰኔ የመጀመሪያው የሥራ ቀን ሰኞ ይሆናል:: የክረምት 
ወቅት ደግሞ ለኢትዮጵያ ምን ማለት እንደሆነ ግልጽ 
ነው:: ክረምት ማለት ለኢትዮጵያ የኢኮኖሚያችን ዋልታና 
ማገር የሆነው የግብርና ሥራ የሚሠራበት ነው::

በመሬት መራቆት እና በሕዝብ ብዛት የእርሻ መሬት 
እየተወደደ ነው:: ትልልቅ አባቶች የአሁን ወጣቶችን 
እያዩ ይገረማሉ:: የሚገረሙበት ምክንያት፤ ቀደም ሲል 
ለእርሻ የማይውለውን መሬት ለእርሻ ሲያውሉ አይተው 
ነው:: ቀደም ሲል በነበረው ዘመን የሚታረሰውና 
የማይታረሰው እኩል ነበር፤ እንዲያውም የማይታረሰው 
ሊበልጥም ይችላል:: አሁን ግን እንደዚያ ብሎ ነገር የለም፤ 
የእግር መርገጫ የምታክል ሳትቀር ገበሬዎች እየፈቀፈቁ 
ያርሷታል::

‹‹ይህ ለምን ሆነ?›› ከተባለ፤ ችግር ነው ያስተማራቸው:: 
ወጣቱ ገበሬ የእርሻ ማሳ ሲጠበው የፈጠረው መላ ነው:: 
አባት ገበሬ መሬት ለልጁ አካፍሎ ሲጠበው ችግር 
ያመጣለት ዘዴ ነው:: 

ቀደም ባሉት ዘመናት ከመኖሪያ ቤት አቅራቢያ 
ላይታረስ ይችል ነበር፤ አሁን ግን እስከ ቤቱ አጠገብ 
ድረስ ይታረሳል:: እንደመሬቱ ባህሪ የሚስማማውን 
እህል ይዘራል ማለት ነው:: ይህ ለምን ሆነ ከተባለ ችግር 
የወለደው መላ ነው:: 

በነገራችን ላይ ‹‹የሥልጣኔ ምንጩ ችግር ነው›› ነው 

የሚባለው:: የሰው ልጅ ዋሻ ውስጥ ይኖር ከነበረበት ዘመን 
አንስቶ እስከ ዛሬው ረቂቅ ዓለም ድረስ የተለያዩ የፈጠራ 
ሥራዎችን አሳይቷል:: እነዚህን ሥራዎች የፈጠራቸው 
ችግር ነው:: ግዑዝ አካላትን አፋጭቶ እሳት ከመፍጠር 
እስከ ኤሌክትሪክ ድረስ፣ በእንስሳት ጀርባ ከመሄድ 
በሰማይ የሚበር አውሮፕላን እስከ መፈልሰፍ የደረሰው 
ችግር እያስተማረው ነው::

አንዲት የቅርብ ምሳሌ ብቻ እንውሰድ:: ኮቪድ-19 
በዓለም ብሎም በሀገራችን ሲከሰት ከፍተኛ ጭንቀት 
ነበር:: ቫይረሱ በእጅ ንክኪ እንደሚተላለፍ ሲታወቅ 
በእጅ መነካካት አስፈሪ ሆነ:: ይህ ችግር ቀደም ሲል በእጅ 
እየከፈትን እንታጠብ የነበረውን ልማድ የሚያስቀር ዘዴ 
ወለደ:: ይህን ዘዴ ለብዙ ዓመታት አላሰብነውም ነበር:: 
ግን ችግር ብልሃትን ይወልዳል ስለሚባል ሲጨንቀን ያንን 
ዘዴ ፈጠርን:: እርግጥ ነው ሁሉም ሰው እንዲህ አይነት 
ዘዴ ይመጣለታል ማለት አይደለም፤ ጥበብና ማስተዋልን 
ይጠይቃል::

ይህ የገበሬው ዘዴ አሁን ወደ ከተማ እየመጣ ነው:: 
ከተማ ውስጥ በበሬ ወይም በትራክተር የሚታረስ ሰፊ 
መሬት ቢኖር ጥሩ ነበር፤ ግን የለም! እንዲህ አይነት ችግር 
ሲያጋጥም ልክ እንደ ገበሬው ችግሩን የምንወጣበት ዘዴ 
እንፈልጋለን ማለት ነው:: የመገልገያ ዕቃዎች ውስጥ 
አፈር እያደረግን በየግድግዳውና አጥሩ ላይ እንሰቅላለን 
ማለት ነው:: ከገበሬው ማሳ እንደሚታረሰው በኩንታል 
የሚታፈስ ምርት ባናመርትም የዕለት ምግብ ማምረት 
ይቻላል ማለት ነው:: 

መንግሥት በየጊዜው ‹‹የከተማ ግብርና›› ሲል 
እንሰማለን:: መበረታታት ያለበት ነው፤ ነገር ግን አንድ 
ልብ ማለት ያለበት ነገር አለ:: በቤትና በጓሮ ውስጥ 
በመገልገያ ዕቃዎች ላይ የሚተከል አትክልት ችግር ፈቺ 
አይደለም:: በሄክታር የሚቆጠር ሰፋፊ መሬት በፀጥታ 
ችግር ምክንያት ከእርሻ ውጭ ነው:: በዋናው ጦርነትም 
ሆነ በአካባቢያዊ ሽፍቶች የተፈናቀሉ ብዙ ገበሬዎች 
አሉ:: እነዚህ ገበሬዎች ወደ ከተማ እየተሰደዱ ለልመና 
ተዳርገዋል:: አርሶ የሚያበላው ወገን እየተፈናቀለ በጣሳ 

እና በፕላስቲክ የሚተከል ጎመን ችግርን አይቀርፍም:: 
   በሀገር አቀፍ ደረጃ ችግሩ የሚቀረፈው በተለመደው 

በበሬም ሆነ በዘመናዊው ትራክተር በሚታረሰው እንጂ 
ግድግዳ ላይ በሚንጠለጠል የውሃ ፕላስቲክ አይደለም:: 
ስለዚህ መንግሥት ለዋናው አምራች ገበሬ ከፍተኛውን 
ትኩረት መስጠት አለበት:: 

እንደሚታወቀው ገበሬው የሀገሪቱ የኢኮኖሚ ዋልታ 
የሆነው የግብርና መሠረት ነው:: ስለዚህ ሁኔታዎች 
ተመቻችተውለት ቶሎ ወደ እርሻው መመለስ አለበት:: 

ይህ እስከሚሆን ግን የገበሬውን ሥልጣኔ፣ የችግር 
ጊዜ ብልሃት እንኮርጅ:: ገበሬው በሰፊው ይረስ፣ የከተማ 
ነዋሪው ደግሞ ያለችውን አጋጣሚ ሁሉ በመጠቀም 
በትንሹም ቢሆን ራሱን ይቻል:: እንደዚያ ከሆነ ችግርን 
በጋራ መጋፈጥ ይቻላል ማለት ነው:: ገበሬው ለልመና 
ከተዳረገ፣ የከተማው ነዋሪ በገበሬው ላይ ጥገኛ ሆኖ 
ከቀረ፤ ተያይዞ መውደቅ ይሆናል ማለት ነው:: 

ቀደም ሲል እንዳልነው ችግር ነው ብልሃትን 
የሚያስተምረው:: ለምሳሌ ቤታችን ሰፊ ሲሆን እና ጠባብ 
ሲሆን የቤት ውስጥ ዕቃ አቀማመጣችን ይለያያል:: ቤታችን 
ሰፊ ከሆነ፤ እያንዳንዱ ዕቃ ራሱን ችሎ ይቀመጣል:: 
ጠባብ ሲሆን ግን አንዱን በአንዱ ላይ እያነባበርን 
እናስቀምጣለን:: በሥርዓት በሥርዓት እንደረድራቸዋለን:: 
ለዕቃዎቹ አቀማመጥም ምቹ ይሆናል ማለት ነው:: በሰፊ 
ቤት ውስጥ ግን በቂ ቦታ ስላለ በሥርዓት ከመደርደር 
ይልቅ ያገኘንበት እንጥለዋለን:: 

የእርሻ ቦታዎችም ልክ እንደዚሁ ነው:: ሰፊ የእርሻ 
ማሳ በነበረበት ጊዜ የአረምና ድንጋይ መጣያ ይበዛል:: 
የእርሻ ማሳው ጠባብ ሲሆን ግን እርከን ይሠራሉ፤ 
ድንጋዩ በሥርዓት ይደረደራል፤ አረምና ሌሎች ነገሮችም 
በሥርዓት ተለቅመው አንድ ቦታ ብቻ ይቀመጣሉ::

ክረምት በመጣ ቁጥር ግብርና ነክ ጉዳዮች አጀንዳ 
ይሆናሉ:: በዚያው ልክ ግን የከተማ ግብርናም አጀንዳ 
መሆን አለበት:: ከተሜው የገበሬውን ብልጠት መጠቀም 
አለበት:: የእግር መረገጫ የምታክል መሬትን ጥቅም ላይ 
ማዋል መለመድ አለበት! 

በጋዜጣው ሪፖርተር

  በአውሮፓ ካሉት 27 ሀገራት ውስጥ እስካአሁን 12 
ሀገራት ለፍልስጤም የሀገርነት እውቅና ሰጥተዋታል። 

  ፍልስጤም ዓለም የሀገርነት እውቅና እንዲሰጣት 
ስትጠይቅ ቆይታለች። ከወራት በፊት ዌስትባንክን 
የሚያስተዳድረው የፍልስጤም ባለሥልጣን ወይም 
ፓሊስቴኒያን ኦቶሪቲ ለፍለስጤም ሙሉ የተመድ አባልነት 
እውቅና እንዲሰጥ ለተመድ አመልክቶ ነበር።

  ነገር ግን ጉዳዩ ለሚመለከተው የተመድ ኮሚቴ 
ከቀረበ በኋላ አባል ሀገራት እውቅና ለመስጠት ሳይስማሙ 
ቀርተዋል። ተመድ እንደ ድርጅት የአባልነት እውቅና 
ባይሰጣትም ሀገራት እውቅና እየሰጧት ይገኛሉ። በቅርቡ 
ሶስት የአውሮፓ ሀገራት ለፍልስጤም የሀገርነት እውቅና 

ሰጥተዋል። 
  በአውሮፓ ካሉት 27 ሀገራት ውስጥ እስካአሁን 

12 ሀገራት ለፍልስጤም የሀገርነት እውቅና ሰጥተዋታል። 
እስራኤል ለፍልስጤም የሚሰጥን እውቅና በጽኑ 
ትቃወማለች።

እስራኤል እንደምትለው ከሆነ ሀገራት ለፍልስጤም 
የሚሰጡት እውቅና ለሽብርተኛ ድርጅት የልብልብ 
የሚሰጥ ነው የሚል መከራከሪያም ታቀርባለች። እስራኤል 
የፍልስጤም እንደሀገር መቋቋም የደህንነት ስጋት 
እንደሚፈጥርባት ትገልጻለች።

  የአረብ ሀገራት እና ተመድ ባለሙያዎች እንደሚሉት 
ከሆነ ግን በመካከለኛው ምስራቅ ሰላም ሊሰፍን የሚችለው 
ከእስራኤል ጎን የፍልስጤም ሀገር መቋቋምን የሚደግፈው የ 
"ቱ ስቴት ሶሉሽን" ሲተገበር ነው የሚል አቋም ያንጸባርቃሉ።

ለፍልስጤም የሀገርነት እውቅና የሰጡ 
ሀገራት

በሀገር አቀፍ ደረጃ ችግሩ 
የሚቀረፈው በተለመደው 
በበሬም ሆነ በዘመናዊው 

ትራክተር በሚታረሰው እንጂ 
ግድግዳ ላይ በሚንጠለጠል 
የውሃ ፕላስቲክ አይደለም

በጋዜጣው ሪፖርተር

የደቡብ ኮሪያው ግዙፍ የቴክኖሎጂ ኩባንያ 
የሠራተኞቹን የደመወዝና ጉርሻ ጥያቄ ለመፍታት ቃል 
ገብቷል  በደቡብ ኮሪያ የሚገኙ የሳምንሰንግ ኩባንያ 
ሠራተኞች የሥራ ማቆም አድማ ጀምረዋል።

  በሥራ ማቆም አድማው ከኩባንያው የደቡብ ኮሪያ 
ሠራተኞች ሩብ የሚሆኑት (28 ሺህ ገደማ) እንደሚሳተፉ 
የሳምሰንግ ኤሌክትሮኒክስ ማህበር አስታውቋል። 
በኩባንያው የ55 ዓመት ታሪክ የመጀመሪያው ነው 
የተባለው የሥራ ማቆም አድማ ዋነኛው ምክንያት 
የደመወዝ እና ጉርሻ ወይም ቦነስ ጥያቄ አለመመለሱ ነው 
ተብሏል።

የኩባንያው የሠራተኞች ማህበር ከዓለማችን 
ቀዳሚው የስማርት ስልኮች አምራች ተቋም ጋር 
ሲያደርገው የነበረው ድርድር ውጤት ባለማምጣቱ 
ሠራተኞች በዛሬው እለት ፈቃድ ወጥተው 
ተቃውሟቸውን እንዲያሰሙ ጥሪ ማቅረቡን ሲኤንኤን 
ዘግቧል።

የማህበሩ ሊቀመንበር ሰን ወሞክ አብዛኞቹ 
ሠራተኞች አመታዊ ፈቃዳቸውን ተጠቅመው የሥራ 
ማቆም አድማውን መቀላቀላቸውን ያሳወቁ ሲሆን፥ 
በሴኡል በሚገኘው የተቋሙ መሥሪያ ቤትም ሠራተኞች 
ተቃውሟቸውን ማሰማት መጀመራቸው ተዘግቧል።

  “ሠራተኞችን አክብሩ ! የ6 ነጥብ 5 ፐርሰንት 
የደመወዝ ጭማሪ ወይም የ 200 ፐርሰንት ጉርሻ 
አይደለም ጥያቄያችን” ሲሉ መደመጣቸውንም ፍራንስ 
24 አስነብቧል።

ለአርቲፊሻል ኢንተለጀንስ ቴክኖሎጂ የሚውሉ 

ሳምሰንግ በ55 ዓመት ታሪኩ ለመጀመሪያ 
ጊዜ ሠራተኞቹ የሥራ ማቆም አድማ መቱ

ሚሞሪ ቺፕስ በማቅረብ ቁጥር አንድ የሆነው ሳምሰንግ 
ኤሌክትሮኒክስ ከጥር ወር ጀምሮ ከሠራተኞች ማህበሩ 
ጋር በደመወዝና ዓመታዊ ጉርሻ (ቦነስ) ሲያደርጉት 
የቆዩት ድርድር ስምምነት አልተደረሰበትም።

የተጀመረው የሥራ ማቆም አድማም በኩባንያው 
ላይ ተጽዕኖ ለማሳደር ያለመ ነው ተብሏል። የሳምሰንግ 
ቃልአቀባይ ግን ፈቃድ የወሰዱ ሠራተኞች ቁጥርን 
ባይጠቅሱም የሥራ ማቆም አድማው በኩባንያው የእለት 
ተዕለት ሥራ ላይ ምንም አይነት ጫና እንደማይፈጥር ነው 
የተናገሩት።

ከሠራተኛ ማህበሩ ጋር የተጀመረው ድርድር ቀጥሎ 
ቅሬታውን ለመስፋት እንደሚሠራም ቃል ገብተዋል። 
የሳምሰንግ ግሩፕ እህት ኩባንያ የሆነው ሳምሰንግ 
ኤሌክትሮኒክስ የአርቲፊሻል ኢንተለጀንስ እየገነነ መሄድ 
በስማርት ስልክም ሆነ በማይክሮ ቺፕ ገበያው ይበልጥ 
ተፈላጊነቱን ጨምረውለታል።

ባለፈው ወርም በ2024 የመጀመሪያ ሩብ አመት 
ገቢው በ10 እጥፍ ማደጉን መግለጹ የሚታወስ ነው።



አዲስ ዘመን   ቅዳሜ ሰኔ 1 ቀን 2016 ዓ.ምገጽ 14

       መጋቢ አዕምሮ
ማህበራዊ

አስናቀ ፀጋዬ

ሕይወት ተደጋጋሚ ናት:: አንዳንድ ጊዜም አሰልቺ 
ናት:: የእኛ ስሜት ደግሞ ከፍም ዝቅም ይላል:: ስሜት 
ደግሞ ወሳኝ ነው:: አይተህ ከሆነ በጣም ደስ 
ያለህ ቀን ደስ የሚል ቀን ታሳልፋለህ:: ደስ 
ብሎሃላ! ከሰዎች ጋር ትግባባለህ፣ ስራው 
ይሰራል፣ የሚገርም ቀን ታሳልፋለህ:: 
የደበረህ እለት ግን ቀኑ አይገፋም:: 
ምን አይነት አስቀያሚ ቀን ነው 
ትላለህ:: የምትሰራው አይጥምህ፣ 
የምትበላው አይጥምህ፣ በቃ! 
ቀኑ አስጠሊታ ሆኖ ይውላል:: 
ሕይወት በእንደዚህ አይነት 
ቀኖች የተሞላች ናት::  ታዲያ 
‹‹እንዴት አድርጌ ነው ጥሩ ስሜት 
ውስጥ የምገባው? መጥፎ ስሜቴን 
የማሸንፈው?›› የሚለው የብዙ ሰዎች 
ጥያቄ ነው:: እንሆ መልሱ….

‹ሙድህ› እስኪመጣ አትጠብቅ:: 
አንዳንዴ ስራውን ቀጥታ መጀመር ራሱ 
‹ሙድህ› ውስጥ ሊያስገባህ ይችላል:: ዝምብለህ 
ስራውን ጀምር:: ስፖርት ለመስራት የሚያነቃቃህን  
አትፈልግ:: የስፖርቱን ልብስ መልበስ ስትጀምር፣ 
ከአልጋህ ስትወርድ ሳታውቀው ልዩ ስሜት 
ይቆጣጠርሃል:: አነቃቂ ነገር አትጠብቅ:: ስራው ራሱ 
ያነቃቃህ:: አለበለዚያም ጥሩ ሙድ ላይ ስሆን እኮ 
ነው የምሰራው ካልክ ሁሉም እንደዛ ይሰራል:: አንተ 
እየደበረህ ስራውን ጀምረው:: ስሜትህ ይቀየራል:: 

በቀዝቃዛ ሻወር ለመታጠብ ፈልገህ ፈርተህ 
ታውቃለህ መቼም:: ‹‹ኸረ በጣም ብርዱ ያስፈራል›› 
ልትል ትችላለህ:: የግድህን ከሆነ ግን እየተጠጋህ 
ትገባለህ:: ቀስ ብለህ እየፈራህ ውሃውን ትከፍተዋለህ:: 
ጠብ ብሎ ገላህ ላይ መውረድ ይጀምራል:: 
የመጀመሪያዎቹ ያስፈሩሃል:: ሰውነትህን ሊበርደውና 
ሊያንቀጠቅጠው ይችላል:: ከዛ በኋላ ግን ትለምደዋለህ:: 
በደምብ አድርገህ ትታጠባለህ:: እንደውም መውጣት 
ሁሉ አትፈልግም:: 

አንዳንድ ነገሮች ደፈር ብለህ ስታደርጋቸው 
ነው ስሜት የሚሰጡህ:: መጥፎ ስሜት እንዲሰማህ 
ያደረገህ በተመሳሳይ ችግር መጨነቅህ ሊሆን ይችላል:: 
አዕምሯችን በቀን ውስጥ ከሚያስባቸው ሰማኒያ ሺ 
ሀሳቦች መካከል አብዛኞቹ ተመሳሳይ ናቸው:: ግማሾቹ 
ስለነገ ፍራቻ ናቸው:: ግማሾቹ ስለትናንት ስተቶቻችን 
ወቀሳና ቁጭቶች ናቸው:: 

አንዲት ልጅ ደመወዟ 30 ሺ ብር ነው:: 
የሚገርመው ግን ሁልግዜ የምትንገበገብበት ነገር አላት:: 
ከጥቂት ዓመት በፊት አንድ ጓደኛዋ የተበደራትን 3 ሺ 
ብር አልሰጣትም:: የእርሷ ገንዘብ 30 ሺ፤ እርሷ ሁሌ 
የሚያንገበግባት 3 ሺ ብር ነው:: በሕይወታችን ውስጥ 
በጣም ትናንሽ የሚባሉ ነገሮች ናቸው ስሜታችንን 
የሚያበላሹት፤ የሚበክሉት:: ግን እኮ አስቡት እንዴት 
ነው ውቅያኖሱን ጠብታ ደም የሚያቀላው? በፍፁም 
አያቀላውም:: የእኛም ስሜት ጠንካራ መሆን አለበት:: 
ተራ ነገር የሚያሸብረን፣ ተራ ነገር ስሜታችንን 
የሚቀይረው መሆን የለበትም:: 

በሕይወት ውስጥ ከባዱ ነገር የሚፈልጉትን 
ማጣት ነው:: ከሁሉም ነገር በላይ ግን እጅግ ከባዱ 
ነገር የሚፈልጉትን አግኝቶ ማጣት ነው:: እጃችን ላይ 
የሌሉን ነገሮች ወይም የጎደሉንን ጉድለቶች በማሰብ 
ግዜ የምናጠፋ ከሆነ ያገኘናቸውንም ልናጣ እንችላለን:: 
‹‹የቆጡን አወርድ ብላ የብብቷን ጣለች›› ይባል የለ፤ 
በዚህ ዓለም በነፃ ያገኘናቸው ነገሮች ብዙ ናቸው:: 
ለምን ይከፋሃል ታዲያ?፣ ለምን መጥፎ ስሜት ውስጥ 
ትገባለህ? ራስህን መቀየር የምትፈልግ ከሆነ፣ ስሜትህን 
መቀየር የምትፈልግ ከሆነ ያደረካቸውን መልካም 
ነገሮች አስብ:: ትላንትን አስብ:: ያሳለፍከውን አስብ:: 

አንተ እኮ በቀላሉ እዚህ አልደረስክም:: ብዙ ዋጋ 
ከፍለሃል:: ብዙ የፍቅር ግዜ፣ ብዙ የስራ ግዜ፣ ብዙ 
የትምህርት ግዜ አሳልፈሃል:: ውጣውረዱስ ቀላል ነበር 
እንዴ ? እንተን መሆን ይጠይቃል እኮ:: ለቤተሰቦችህ 

ደርሰሃል:: ለምትወዳቸው ሰዎች ብዙ ዋጋ ከፍለሃል:: 
ዝም ብለህ እኮ አልኖርክም:: እግረ መንገድህን እዚ 
ጋር አልደረስክም:: ብዙ ነገር አሳልፈሃል:: ብዙ ከባድ 
ግዚያትን አንተ ስለሆንክ ችለሃቸው ተወጥተሃቸዋል:: 
ወኔህንና ስሜትህን ሁሉ ተቆጣጥረህ ለዛሬ ቀን 
ደርሰሃል:: ዛሬ ለምን ይከፋሃል:: ለምን መጥፎ ስሜት 
ውስጥ ትገባለህ:: ለማን ብለህ ትጨነቃለህ:: 

ስሜትህን ቀይረው:: ራስህን ለውጠው:: 
ስሜትህ ሲቀየር ድርጊትህም አብሮ ይቀየራል:: 
ተግባርህ ይቀየራል:: ወዳጄ! ስሜት በጣም ወሳኝ 
ነው:: መልካሙን አስብ:: ትላንትን አስብ:: እንዴትም 
አድርገህ ግን ስሜትህን ቀይረው:: በዚህ ስሜት ውስጥ 
እንዳትቀጥል:: የዛሬው ቀን አዲስ ነው:: የዛሬውን 
ቀን ከዚህ በፊት አላየኸውም:: አንተ ግን ትላንት ላይ 
ተቸንክረሃል:: ትላንትን እየኖርክ ነው:: ደስታህን ማንም 
አይሰጥህም:: ምንጩ አንተ ጋር ነው:: ያንተ ስሜት 
እንዲቀየር ምንም ነገር መቀየር የለበትም:: አንተ ተቀየር! 

የሆነ ነገር ጀምረህ ልታቆም ወይም ተስፋ 
ልትቆርጥ ስትል ለምን እንደጀመርክ አስታውስ:: አየህ 
አንዳንዴ ከጥሩ ስሜት ውስጥ የሚያወጡህን ነገሮች 
የምታሸንፈው ስለትልቁ መድረሻህ ስታስብ ነው:: 
ሁላችንም ለፍተን፣ ተምረን፣ ወይ ሰርተንበት፣ ንብረትና 
ጎረቤት ገንብተን መጨረሻ ላይ የምንፈልገው ትልቁ 
ነገር የአዕምሮ ሰላምና ጠንካራ መንፈሳዊ ሕይወት 
ነው:: በመጨረሻ የምንወርሰው ርስታችን ፍቅርና 
ደስታ ነው:: ስለዚህ የጀመርነውን መቼም አናቆምም:: 

ስሜትህን ግን ሁሌም 
ትቆጣጠረዋለህ:: ሁሌም ደስተኛ 

ትሆናለህ:: ወደ ጥሩ ሙድ ስለሚያስገቡ ነገሮች 
ታስባለህ:: መልካሙን ሁሉ ታስባለህ:: 

ሕይወት አጭር ናት  ለምን ትቆጫለህ? ለምን 
ያለፈው መጥፎ ነገር ያሳስብሃል?  መልካሙን አስብ:: 
ስሜትህን ቀይረው:: ወደ ድርጊት ግባ:: ተግባር 
ሕይወትህን  ይቀይረዋል:: ከተግባር በፊት ግን 
ስሜትን መቀየር ወሳኝ ነው:: አንድ ሰውዬ ‹‹በጣም 
የሚያስቅ ቀልድ አለኝ›› ብሎ ለሶስት ጓደኞቹ ቀልዱን 
አወራላቸው:: ጓደኞቹም በሳቅ ወደቁ:: በጣም 
ተመቻቸው ቀልዱ:: ከዛ ሰውዬው ‹‹አንድ ሌላ ቀልድ 
ልጨምርላችሁ›› አለና የመጀመሪያውን ቀልድ 
ደገመው:: ጓደኞቹ ፈገግ አሉና ዝም አሉ:: ‹‹ቆይ! 
አንድ ደግሞ አለችኝ›› አለና ሌላ ቀልድ ብሎ ራሱኑ 
ደገመላቸው:: አሁን ኮስተር አሉ:: ‹‹ምነው! በዛ›› አሉ:: 
በሶስተኛውም አንድ የመጨረሻ ብሎ ለሶስተኛ ግዜ 
ራሱኑ ቀልዱን ደገመው:: ይህን ግዜ ጓደኞቹ መሳደብ 
ጀመሩ:: ‹‹ምነው አንተ ዝም አሉኝ ብለህ ነው እንዲህ 
የምትጫወትብን›› ብለው ተበሳጩበት:: 

ምን አላችሁ መሰላችሁ ‹‹አያችሁ አይደል አንዱ 
ቀልድ አንዴ ነው የሚያስቃችሁ:: ደጋግማችሁ 
አትስቁበትም:: ታዲያ አንድ ችግር ለምን ሶስት ግዜ 
ያናድዳችኋል፣ ለምን ብዙ ግዜ ያቃጥላችኋል፣ ለምን 
ትናደዳላችሁ?›› አላቸው:: በሕይወት  ውስጥም እንደዛ 
ነው:: የሚያናድዱ፣ የሚያበሳጩ ነገሮች አንድ ናቸው:: 
ተመሳሳይ ናቸው ግን ሁሌ ያንገበግቡናል:: 

ለመጀመሪያ ግዜ ፍቅር ሲይዝህ የተሰማህ ልዩ 
ስሜት፣ የመኖር ጉጉትና እርሷን የራስህ ለማድረግ 
የነበረህን ጥልቅ ፍላጎት አስበው እስኪ:: እርግጠኛ 
ነኝ የሆነ ውርር የሚያደርግ ደስታ ነበረው:: አየህ! 
አሁንም እየኖርከው ያለውን ሕይወት፣ እየኖርከው 
ያለውን ኑሮ የምታፈቅራትን ሴት አግኝተህ እንደመኖር 
ብታጣጥመው በዚህ ምድር እንዳንተ ደስተኛ የሆነ 
ሰው አይኖርም:: ወዳጄ! አሁን የደረስክበት ደረጃ ላይ 
ለመድረስ ብዙ ዋጋ ከፍለሃል:: 

እመነኝ! በየደቂቃው እጅህ ላይ ባለው ነገር ጥግ 
ድረስ መደሰት አለብህ:: አስተማሪዋ ተማሪዎቿን 
በምሳሌ እያስተማረች ነው:: አንዱን ተማሪ መረጠችና 
‹‹እስኪ ይህን ጥያቄ መልስልኝ፤ መደመር ነው የዛሬ 
ትምህርታችን ስለዚህ እኔ አሁን ሁለት ማንጎ አውጥቼ 
ብሰጥህ፤ እንደገና ደግሞ ሁለት ማንጎ ብጨምርልህ 
ስንት ይሆናል ?›› አለችው:: ልጁ አሰበና ‹‹አምስት 
ማንጎ›› አላት:: መምህሯ አልገባውም ብላ አሰበችና 
‹‹እየውልህ! ሁለት ማንጎ እኮ ሰጠውህ፤ ከዛ ደግሞ 
ሌላ ሁለት ማንጎ ጨመርኩልህ እስኪ ደምራቸው›› 
አለችው:: ‹‹እኮ! አምስት ማንጎ ይሆናል›› አላት 
ተማሪው::   

መምህሯ በስጨት አለች:: ‹‹እሺ በብርቱካን 

ላስረዳህ›› አለችና ‹‹ሁለት ብርቱካን ሰጠውህ፤ ሌላ 
ሁለት ብርቱካን ጨመርኩልህ ስንት ብርቱካን ይሆናል 
አለችው:: ተማሪው አሰበና ‹‹አራት ብርቱካን›› አላት:: 
ደስ አላት መምህሯ:: ገባው አለች:: ‹‹ስለዚህ አሁን 
በማንጎ ውሰደውና ሁለት ማንጎ ብሰጥህና ሁለት ማንጎ 

ድጋሚ ብጨምርልህ ስንት ይሆናል›› አለችው:: 
ተማሪው አሰበና አሁንም ‹‹አምስት›› አላት:: 

መምህሯ ተበሳጨች:: ‹‹ምን ሆኖ ነው ይሄ 
ልጅ አልገባውም እንዴ? ቅድም ለብርቱካኑ 
አራት አልከኝ ለማንጎ ሲሆን ለምን አምስት 
ትለኛለህ›› አለችው:: ልጁ መለሰ ‹‹ቦርሳዬ 
ውስጥ አንድ ማንጎ ስለያዝኩ ነው አላት:: 

በሕይወት ውስጥ እነዚህ ሰዎች 
ሁለቱም ትክክል ናቸው:: ልጁም ልክ ነው::  
ቦርሳው ውስጥ ማንጎ ነበር:: መመህሯም ልክ 

ነበረች:: የምታውቀው አራት ማንጎ እንዳለ 
ነው:: በሕይወትም እንደዛ ነው:: አንዳችን 

በአንዳችን ጫማ ውስጥ ካልገባን በስተቀር 
የማይገቡንና የማንረዳቸው ስሜቶች አሉ:: ስለዚህ 

ሰዎች ሲያናድዱን፤ ከሰዎች ጋር ስንጋጭ እርሱ ልክ 
ቢሆንስ ብለን በእርሱ ቦታ ሆነን ማሰብ አለብን:: ስሜት 
ቀላል ነገር አይደለም:: ስሜታችንን በአንዴ ልንጎዳው 
አይገባም:: ‹‹አልተረዱኝም እኮ!፣ ማንም አይሰማኝም!›› 
ማለት የለብንም:: 

ያለህበትን ሁኔታ ቀላልም፤ ከባድም የሚያደርገው 
ስሜት ነው:: አስበው እስኪ በጣም የሚያስደስት 
ሁኔታ ውስጥ ሆነህ የምታደርጋቸው ነገሮች እኮ 
ሁሌም ትርጉም ይሰጡሃል:: ከባድ የሚባለውን ስራ 
ሳይደክምህ በሚገርም ሞራል ትሰራዋለህ:: አየህ! 
ብዙ ነገር ያሳኩ ሰዎች ደስተኛ ናቸው:: እንደሚችሉ 
ያምናሉ:: ሁሌም የሚያበረታ ኃይል ከውስጥ 
ይገፋቸዋል:: ማንም አይደለም ደስታን የሚሰጣቸው:: 
ማንም አይደለም ጥንካሬ የሚሰጣቸው:: ውስጣዊ 
ስሜት ነው የሚያበረታቸው:: የሚያነቃቸው:: አንተም 
ውስጥ ያ ኃይል አለ:: 

አሁን ራሱ ምንም አይነት ስሜት ውስጥ ብትሆን 
እስኪ ወደምትፈልገው ኑሮ፣ ሀብት፣ ደስታ፣ የአእምሮ 
ሰላም እየተጓዝክ እንደሆነ አስብ እስኪ:: ስሜትህ 
እንደሚቀየር እርግጠኛ  ነኝ::  ወዳጄ! እንደ ንፋስ 
ሽው ብሎ ለሚያልፈው እድሜህ ስትል ለምንድን 
ነው መጥፎ መጥፎውን የምታስበው? ለምንድን ነው 
ከመጥፎ ስሜት የማትወጣው? ስሜትህን መቀየር 
አለብህ:: እሱ ነው ወደ ድርጊት የሚያስገባህ:: እሱ ነው 
ሙሉ ጉልበት የሚሰጥህ:: ከሰው በላይ የሚያደርግህ፣ 
አቅምህን እንድትጠቀም የሚያስችልህ ስሜትህ ነው፤ 
ሙድህ ነው:: ዋናው መውደቅህ አይደለም:: ወድቀህ 
መነሳትህ ነው:: ማጎንበስህ አይደለም:: መልሰህ ቀና 
ማለትህ ነው:: ማዘንህ አይደለም እንደገና መሳቅህ ነው:: 

ወዳጄ! አትርሳ የዋንጫ ቡድንም እኮ አንዳንዴ 
ይሸነፋል:: ለግዜው ነው እንጂ ያንተ ቦታ ከፍታ ነው፣ 
ያንተ ርስት ደስታ ነው:: ያንተ ርስት ፍቅር ነው:: 
አንዳንዴ ዋጋ ቢስ እንደሆንክ፣ የትም እንደማትደርስ፣ 
መቼም ደስተኛ ለመሆን እንዳልታደልክና እንደማትረባ 
ሊሰማህ ይችላል:: ሁሉም ሰው እንደዛ ይሰማዋል:: የሆነ 
ቀን አለ የሚደብርህ፤ የሚከፋህ:: ምንም ነገር ከመሬት 
ተነስቶ የማይጥምህ ቀን አለ:: ግን አንድ ነገር አድርግ:: 
በየቀኑ ትናንሽ መስጠቶችን ተለማመድ:: መስጠት! 
ግዜህን ይሆናል፤ አልያ ገንዘብህን ወይ ጉልበትህን፣ 
ሃሳብህንም ሊሖን ይችላል:: ብቻ ስጥ! ያረጋጋሃል:: 

ለተቸገረ ገንዘብ መርዳት ብቻ አይደለም 
መስጠት:: የከፋው ሰው ካለ የሆዱን ሲነግርህ ግዜ 
ሰጥተህ ማድመጥ ብቻ ለዛ ሰው ሰላም ሲሰጠው 
ታይና ልዩ ስሜት ይሰማሃል:: ጉልበት የከዳው፣ 
አቅም ያነሰው የምታውቀው ሰው ካለ ጉልበትህን 
ለደቂቃዎች አውሰው:: ታላቅ ስጦታ እንደሰጠኸው 
አስቦ ሲያመሰግንህ ይውላል:: ይህን ስታደርግ 
‹‹እኔ እኮ የማልረባ ነኝ›› የሚለው ስሜትህ ጠፍቶ 
ማንነትህ በራስ አይምሮ ገዝፎ ይታይሃልና ለዚህ ክብር 
ያሰብክ ያሰብከኝ አምላኬ ተመስገን ትላለህ:: ወዳጄ! 
እንዳትጠራጠር ለክብር ነው የተፈጠርከው፤ ስሜትህን 
አክብረው:: ለሰዎች ስጥ ለማንም አታንስም:: 

 

መጥፎ ስሜትን ማሸነፍ!

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲስ ዘመን   ቅዳሜ ሰኔ 1 ቀን 2016 ዓ.ም

በጠቅላይ ሚኒስትሩ ጉብኝት የተገኙ ውጤቶች የውጪ  
ዲፕሎማሲ ስኬታችን ማሳያዎች ናቸው! የሰሞኑ እንመካከርና አንድምታው

ባለፉት አምስት ዓመታት እንደሀገር    ውጤታማ  ከሆንባቸው    ዘርፎች   መካከል  አንዱ የዲፕሎማሲ ዘርፍ ነው። 
በዘርፉ  ያስመዘገብናቸው    ስኬቶች  ሀገርን  ከፍ ካለ ስጋት መታደግ የሚያስችል  አቅም  የፈጠሩ፤ ለጀመርነው   ልማት 
ውጤታማነት   ስትራቴጂክ ጉልበት  የሆኑ ናቸው።

በገለልተኝነት   የሀገር እና የሕዝብ  ጥቅሞችን   መሠረት  ያደረገው   የሀገሪቱ  የውጪ ግንኙነት ፖሊሲ ፣ ምሥራቅ  
እና  ምዕራብን  ፣ ሰሜን እና ደቡብን  ሳይለይ  ፣ በሰላም  እና በወንድማማችነት  ፣ በመከባበር    እና  በወዳጅነት  ፣ 
የሕዝቦችን  የጋራ    ተጠቃሚነት   ፣   ብሔራዊ ክብር    እና  ፍትሐዊ ተጠቃሚነት   መሠረት  ያደረገ  ነው ።

በፉክክር እና በትብብር መካከል ሚዛን በመጠበቅ፣ ተቃርኖዎችን በማስታረቅ የሚጓዘው ብሔራዊ ጥቅምን  እና 
ሀገራዊ ክብርን ያስቀደመ፣ ዜጋ ተኮር ዲፕሎማሲ፣ ጎረቤት ሀገራትን ያስቀደመ የውጭ ግንኙነት፣ ቀጣናዊ ትብብርና 
የኢኮኖሚ ውህደት   ትኩረት ሰጥቶ የሚሠራ ነው።

ከጎረቤት ሀገራት ጋር የሚኖር ግንኙነት በመነጋገርና በመተባበር ላይ የተመሰረተ እንዲሆን፤ የኢትዮጵያና የጎረቤቶቿ 
እጣ ፈንታ የተሳሰረ በመሆኑና የጋራ ጥቅማችን  መሠረት ያደረገ መተጋገዝና ትብብር መመስረት እንደሚገባ፤ብሔራዊ 
ጥቅም በአንድ ወገን ሊበየን የማይችል እና ወጥና የማይለወጥ እንዳልሆነ ከግንዛቤ በማስገባት የሀገሪቷን እሴቶች ተከትሎ 
በትብብርና በንግግር ጥቅምን ማስከበር እንደሚገባ ያምናል።

ይህን የውጪ ዲፕሎማሲያዊ  ህሳቤ  መሠረት ያደረገው የለውጡ ኃይል ወደ ስልጣን  ከመጣ ማግስት ጀምሮ፤ሀገሪቱ 
ከውጪ የዲፕሎማሲ ግንኙነቶቿ  ስትራቴጂክ ተጠቃሚ የምትሆንበትን ተጨባጭ ተግባራት ሲያከናውን ቆይቷል። 
በዚህም ሀገሪቱ ከዘርፉ  በሁለንተናዊ መልኩ  የተሻለ ተጠቃሚ የሆነችበትን እድል  ፈጥሯል።  

በለውጡ ማግስት  የተጀመረው   በቀጣናው  ሰላም እና እርቅን ታሳቢ ያደረገው  የመንግሥት የዲፕሎማሲ  
ጥረት   በአፍሪካ ቀንድ  ዘላቂ ሰላም ሊመጣ የሚችልበትን  የተሻለ አማራጭ  መፍጠር የቻለ እንደነበር፤ ጥረቱ ዓለም 
አቀፍ እውቅና አግኝቶ  ጠቅላይ ሚኒስትር ዐቢይ አሕመድ  የኖቤል ሽልማት ባለቤት ሆነው የተመረጡበትን አጋጣሚ  
መፍጠሩ  የቅርብ ጊዜ ትዝታ  ነው፡፡ 

የለውጡ አመራር ወደ ኃላፊነት ከመጣ በኋላ በተለያዩ የአረብ ሀገራት የሚገኙ ዜጎችን ከነበሩበት ፈታኝ ሁኔታ 
በማላቀቅ ወደ ውድ ሀገራቸው እንዲመለሱ ሰፋፊ ሥራዎች ተከናውነዋል። ይህም የዜጎች ክብር የብሔራዊ ክብራችን 
ዓይነተኛ መገለጫ እንደሆነ  በተጨባጭ ያመላከተ  ነው።

ከዚህም ባለፈ  በለውጡ ማግስት  ሀገሪቱ  በኢኮኖሚው እና በፖለቲካው ዘርፍ  ያጋጠማትን  ፈተና ለመሻገርም ሆነ 
ሀገርን እንደ ሀገር ለማስቀጠል በተደረገው እልህ አስጨራሽ  ትግል  ውስጥ የሀገሪቱን የዲፕሎማሲ አቅም  በማጎልበት   
የተከናወኑ ተግባራት፤ በሀገሪቱ የዲፕሎማሲ ታሪክ ውስጥ   ትልቅ ስፍራ የሚሰጣቸው  ናቸው።

በተለይም  ለውጡን  ለመቀልበስና ኢትዮጵያን የሚለውጡ ፕሮጀክቶችን ለማደናቀፍ  ከውስጥም ከውጪም  
የተቀናጀ  ሴራ በስፋት  በሚጠነጠንበት  ወቅት፤ በዓለም አቀፍ ደረጃ የተፈጠሩ ጫናዎችን በመቋቋም  ሀገርን በመታደግ 
ሂደት ውስጥ በዲፕሎማሲው ዘርፍ የተገኘው ስኬት የነበረው  አስተዋጽኦ የጎላ ነው ። በዚህ ሂደት ውስጥ ብዙ እልህ 
አስጨራሽ ፈተናዎችን መሻገር ያስቻለ  ፣ ሀገርን  እና ሕዝብን ከአደጋ ከመታደግ ባለፈ ዘላቂነት ያለው የኢኮኖሚ ዕድገት  
መፍጠር   ያስቻሉ  የዲፕሎማሲ ሥራዎች ተከናውነዋል።

የዓባይ ግድብን ጨምሮ የሕዝባችንን የመልማት ፍትሐዊ ጥያቄዎች  ላይ የተነሱ ያልተገቡ ጫናዎችን ተቋቁሞ፤  
የግድቡን  ግንባታም ሆነ   የሕዝባችንን የመልማት ጥያቄ ፍትሐዊነት  ለዓለም አቀፉ ኅብረተሰብ  በማስረዳት የተሻለ 
ተሰሚነት  ለማግኘት  በተደረገው  እልህ አስጨራሽ ትግል ውስጥ   ዘርፉ ያበረከተው አስተዋጽኦ መተኪያ የሌለው ነው።

ሀገሪቱን    በዓለም አቀፍ  ደረጃ  የተፈጠሩ  የአጋርነት እድሎችን  ተጠቃሚ ለማድረግ     የብሪክስ  አባል ሀገራት 
ኅብረት  አባል እንድትሆን  በማስቻል  ፣ ከኅብረቱ ሀገሪቱን ተጠቃሚ ለማድረግ  የተሄደበት ርቀት እና የተገኘው 
ውጤትም ዲፕሎማሲያችን የቱን ያህል ውጤታማ እንደነበር ያመላከተ  ነው።

ከዚህም ባለፈ በነዚህ አምስት ዓመታት    ከተለያዩ   የዓለም ሀገራት  ዓለም አቀፍ ተቋማት ጋር     በማኅበራዊ፤ 
ፖለቲካዊ እና ኢኮኖሚያዊ  ጉዳዮች  ጠንካራ  ትብብር  በመፍጠር፤ እንደ ሀገር  የጀመርነውን  ልማት  ትርጉም ያለው  
ተጨባጭ  ፍሬ   እንዲያፈራ  አስችሏል፤  በቀጣይም  የመልማት ተስፋችንን እውን በማድረግ ሂደት ውስጥ   ከፍ ያለ  
ስትራቴጂክ  አቅም እንደሆነም ማየት ተችሏል ። 

ሰሞኑን  ጠቅላይ ሚኒስትር ዐቢይ አሕመድ  በደቡብ ኮሪያ እና በሲንጋፖር ያደረጉት ጉብኝት እና ጉብኝታቸውን 
ተከትሎ  ከሀገራቱ ጋር  የተደረሰበት ስምምነት የዚህ ውጤታማ የሆነው የሀገራችን የውጪ ዲፕሎማሲ ማሳያ ተደርጎ 
የሚወሰድ  ነው። ስኬቱ  የኢኮኖሚ አጋርነትን በማስፋት  ሀገራዊ የልማት ግቦቻችንን ተጨባጭ    ለማድረግ ትልቅ 
አቅም የሚሆንም  ነው። 

ፍላጎቶች በበዙበት  ባለንበት ዓለም አቀፍ ይሁንታ፤  መንግሥት   የሀገር እና የሕዝብ ጥቅምን ታሳቢ ባደረገ መንገድ   
እየተጓዘበት   ያለው የዲፕሎማሲ   መንገድ፤በቀጣይ እንደሀገር  ለጀመርነው ድህነትን ታሪክ የማድረግ ታሪካዊ ጉዞ   
የልማት አጋሮችን  ለማስፋት    ከዚህም ጎን ለጎን   ሀገሪቱ   በዓለም አቀፍ  መድረኮች  የነበራትን ተደማጭነት  ማሳደግ 
የሚያስችል ነው!

ግርማ መንግሥቴ

ከሰውም ሰው እንዳለው ሁሉ፣ ከቃልም ቃል፤ 
ከቃላትም ቃላት አሉ። ከእንጨት ተመርጦ ለታቦት 
እንደሚሆነው ሁሉ፤ ከሰውም ተመርጦ ለሹመት 
የመታጨቱ ጉዳይ የነበረ፣ ያለ እና የሚኖር ነው - 
ካስፈለገም “ሳይንሳዊ ሀቅ ነው” ማለትም ይቻላል።

ቃላት ሁሉ እኩል አይደሉምና፣ ቃልም ሆነ ቃላት 
በይዘትና ቅርፅ ይለያያሉና “እንምከር”ም ሆነ “እንመካከር” 
የራሱ የሆነ መለያ አለው። በተለይ ከአዎንታዊነቱ፣ 
ገንቢነቱ፣ ተግባቦታዊ ባህሪያቱ፣ አካታችና አቃፊነቱ፣ 
አሳታፊነቱ ወዘተ አኳያ ካየነው መመካከር ምንም አይነት 
እንከን ሊወጣለት የሚችል ቃል ወይም ጽንሰ ሃሳብ 
አይደለም። 

ከ“እንገማገም” በእጅጉ የሚለየው “እንመካከር” 
የ“እንተጋገዝ” ፤ የ“እንረዳዳ”፤ የ“እንግባባ”፣ የ“አብሮነት” 
ወዘተ  ማሳለጫ እንጂ ለ“ሆድና ጀርባነት” ምንም አይነት 
እድል አይሰጥም፤ ልዩነት ያላቸው ወገኖች ካሉም 
ልዩነቶቻቸውን ይዘው እንዳይቀጥሉ የሚያደርግ አቅም 
በእንመካከር ውስጥ የለም። በመሆኑም በእንመካከር 
የፖለቲካው፣ ኢኮኖሚው፣ ማህበራዊውም ሆነ ሌላው 
ሁሉ እዳው ገብስ ነው ማለት ነው።

ሰብአዊነት የሚንፀባረቅበት መመካከር ከመከራከር 
ይለያል፤ መመካከር ከመጨቃጨቅ ይርቃል፤ መመካከር 
ቅርበቱ ለውይይት ሲሆን፤ ማጠቃለያው አንድነት 
ነው። በመሆኑም በማንም ለማንም የሚመከር እንጂ 
በማንም የሚጠላ፤ ወደ የትም የሚገፋ አጀንዳ አይደለም፤ 
አይሆንምም። እንደውም “እስኪ በዚሁ እንኳን በቃ 
ቢለን” የሚያሰኝ እንጂ ከመመካከር ጋር ግብ ግብ 
ሊያስገጥም የሚችል ምንም አይነት መሠረታዊ የሆነ 
ምክንያት (በዛሬዪቱ ኢትዮጵያ) የለም። 

ማንም እንደሚያውቀው፣ “እንመካከር” 
በባህርይውም ሆነ አቀራረቡ የጋርዮሽ እንጂ የበላይነትና 
የበታችነት የለውም። በ“እንመካከር” የበታችም፣ የበላይም 
የለም። በ“እንመካከር” ያለው አቻዊነት ነው። እኩልነት 
ነው። ሃሳብ ያለው ሃሳቡን ያካፍላል፤ መረጃ ያለው 
መረጃውን “እነሆ” ይላል፤ ሀገራዊ ጉዳዮች ይቀድማሉና 
በ“እንመካከር” አጀንዳው ሀገራዊ፣ ሕዝባዊ የመሆኑ 
ጉዳይ ከ“እንመካከር” ባህርይ የሚመነጭ ነውና ማንንም 
ሊገፋ፣ ማንንም ለይቶ ሊያቅፍ የሚችልበት እድልም ሆነ 
አጋጣሚ የለውም። 

“ኑ፣ እንመካከር” በአራቱም አቅጣጫ ቢመረመር፣ 
በስድስቱም ማእዘን ቢፈተሽ ከ“መንገዱን ጨርቅ 
ያድርግልህ”፣ ወይም ከ“መንገዱን ጨርቅ ያድርግላችሁ” 
ጋር ምንም አይነት ተዛምዶም ሆነ ትውውቅ የለውም፤ 
“እንመካከር” ሌላኛው የ“ደህና ሁን ጠመንጃ” መጠሪያ 
ሲሆን፤ ከሰላምና ደህንነት፣ ፀጥታና ስጋት አልባነት፤ 
መተማመንና ዜግነት ወዘተ ጋር ቤተሰብ ብቻ ሳይሆን 
አሰባሳቢ ሃሳብ የሁሉም መሪ ተዋናይ ነው።

እንደዚህ ጸሐፊ እምነት፣ “እንመካከር” የጎበጠው 
እሚቀናበት፣ የተወጠረው እሚላላበት፣ የጨለመው 
እሚበራበት፣ የከፋው እሚደሰትበት፣ አብሮነት የሚፀናና 
የበለጠም የሚጠብቅበት መድረክ ነው።

እንደዚህ ጸሐፊ እምነት፣ “እንመካከር” በምክክር 
ኮሚሽን ተመራም አልተመራ በባህርይው ሰዋዊ ነውና 
ሰዎች የሚሸሹት ሳይሆን የሚቀርቡት፤ የሚያጣጥሉት 
ሳይሆን ከእነ “ፉክክር” እና “እኔ እበልጥ”፣ “እኔ እበልጥ” 
በተለየ መልኩ የሚያስተናግዱት፤ በጥቅሉ ሀገርና ሕዝብ 
ከፍ ከፍ የሚሉበት የተከበረ የውይይት መድረክ ነው።

ተማክሮ፣ ተመካክሮ የሚያውቅ ሁሉ 
እንደሚያውቀው፣ “እንመካከር” ከተመካካሪዎች፣ 
ከተፈቃቃሪዎች ጀምሮ የሆድ የሆዳቸውን የሚጫወቱበት፤ 
ስር ከሰደደና ከተዛባ አስተሳሰብ የሚላቀቁበት፤ 
ልዩነትን ትተው ወደ አንድነትና ፍቅር የሚመጡበት፤  
ከአሉባልታና የሀሰት ትርክት ለአንዴና ለመጨረሻ ጊዜ 
የሚፋቱበት፤ የፍቅር ሁሉ፤ የሰላም ሁሉ፤ የአንድነት ሁሉ 
• • • ሁሉ • • • መሠረት፤ መደላድል ነው።

ማህበረ-ባህላዊ እሴቶቻችን እንደሚያስተምሩን 
በመመካከር ፍቅር ይደረጃል፤ ትዳር ይቀናል፤ 
ይሰምራልም። በመመካከር ጓደኝነት ዳር ይደርሳል። 
በመመካከር የነበረው እንዳልነበረ፤ ያልነበረው እንደ ነበረ 
ይሆናል። በመመካከር የደበዘዘው ይፈካል፤ ያደፈው 
ይፀዳል። በመመካከር የከፋው ይደሰታል፤ የተሸፈነና 
የተሸፋፈነው ይገለጣል። በመመካከር እነ “እኔ” እና 
“እሱ”፣“እነሱ”፤“መጤ” እና “ነባር” ተብዬ ሳይፈለጉ 

የመጡ፣ ባእድና ከፋፋይ እሳቤዎች ጥግ ጥጋቸውን 
ይይዛሉ። በመመካከር እኛነት ይነግሳል። በመሆኑም፣ 
በመመካከር ማትረፍ እንጂ መክሰር ብሎ ነገር የለም።

የምክክር መድረኮች በባህርያቸው የምክረ-ሃሳቦች 
መሰናዘሪያ እንጂ፣ ትእዛዝ ማስተላለፊያ ቀጫጭን ሽቦዎች 
አይደሉም። መድረኮቹ የጋራ እንጂ የማንም አይደሉምና 
ማንም ሊዘውራቸው ፣ እንደ ፈለገው ሊያሽከረክራቸው 
ከመድረኩ ጀምሮ መድረከኞቹ ሁሉ አይፈቅዱለትምና 
የዚህ ሰው (ወይም ቡድን) ተገቢ ቦታ እዛ ሊሆን 
አይችልም።

ምክክሮች ችግሮች ከመሠረታቸው ይፈቱበታል፤ 
እውነት የበላይነትን ያገኝበታል፤ ሀሰት ይደፈቅበታል፤ 
“ከእኔ ወዲያ ላሳር” ባይነት ልኩን ያይበታል ተብለው 
ይታሰባሉና ሀገራዊና ሕዝባዊ ፋይዳቸው ከዚህ በመለስ 
የሚባል አይደለም።

የምክክር ሳይንስም ሆነ ፍልስፍና አበክሮ 
እንደሚያስረዳው፣ በመመካከር “ሰራሁለት”፣“ሰራሁላት” 
አይሠራም። በመመካከር “ቆይ አገኝሻለሁ”፣ “ቆይ 
አገኝሀለሁ” ቦታ የላቸውም። በመመካከር ሁሉም እኩል 
አትራፊና ሁሉም እኩል አሸናፊ እንጂ ከሳሪም ሆነ ተሸናፊ 
የለም። ምክክሮችና መድረኮቻቸው ለጋራ አቋም እንጂ 
ለግል ወይም ለፓርቲ አቋም የመገዛት ባህርይ የላቸውም። 
እውነቱ ይኸው ነው።

ከእስከዛሬው የሰው ልጅ እድሜና ሂደቱ መረዳት 
እንደተቻለው፣ የመመካከርም ሆነ ምክክር መድረኮች 
የ“ወጋ ወጋ በፈገግታ” አይነት ሃሳቦችም ሆኑ አስተሳሰቦች 
ምንም አይነት ስፍራ የላቸውም። የምክክር መድረኮች 
የጦር አውድማዎች አይደሉምና ጩኸትን አይፈልጉም፤ 
ዝናር መታጠቅን፣ ርእዮተ-አለም ጉያ ውስጥ መወሸቅን 
አይሹም። ፖለቲካዊ ግሳንግሶች መድረካቸው እዛው 
ግሳንግሱ አካባቢ እንጂ የምክክር መድረኮች ለእነሱ 
ፍፁም ምቹ አይደሉም። 

አበውና እመው ሲያስተምሩን እንደ ኖሩት፣ “ቧልት” 
እና “ምክክር” ፍፁም ተቃራኒዎች ናቸው። ተሰሚነትን 
ለመሻት መስገብገብ፣ ታዋቂነትን ፍለጋ መክለፍለፍ፣ 
ከፍ ብሎ ለመታየት መንጠራራት፣ አልኩ ለማለት ያህል 
መዘላበድ ወዘተ የምክክር መድረኮችን የሚመጥኑ 
አይደሉም እና መድረኩ ከእነዚህ ሁሉ ማህበራዊ ህፀፆች 
የፀዳ ይሆን ዘንድ የቅን ኢትዮጵያዊያን ሁሉ ጥልቅ ምኞት 
መሆኑን ከወዲሁ በደማቁ ከስሩ ማስመር ያስፈልጋል።

ምክክር የቅን ልቦች መናኸሪያ ነው። ምክክር የቁም 
ነገሮች መንሸራሸሪያ መድረክ ነው። ምክክር የጨዋዎች 
ጨዋ መድረክና ተግባር ነው። በምክክር መድረክ መንፈስ 
ቅዱስ እንጂ ዲያቢሎስ ስለመገኘቱ የተገኘ መረጃም ሆነ 
ማስረጃ የለምና መድረኩ ሎሬቱ “እፍ አንቺ ኩራዝ ጥፊ 
/መድረክ ላይ ኩስ ከምትተፊ” እንዳለው እንደማይሆን፤ 
ወይም ከበደ ሚካኤል “ፅድቅና ኩነኔ ቢኖርም ባይኖርም/ 
ከክፋት ደግነት ሳይሻል አይቀርም” እንዳሉት፤ 
ካለመመካከር መመካከር እንደሚሻል፤ እንደሚበጅም፤ 
እንደሚገባም፤ ሌላ የተሻለ ምርጫ እንደሌለም ከወዲሁ 
መናገር ይቻላል ብቻ ሳይሆን እጅጉን ያስፈልጋልና 
መልካም የምክክር መድረክ እንላለን።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

አበውና እመው 
ሲያስተምሩን እንደ 
ኖሩት፣ “ቧልት” እና 
“ምክክር” ፍፁም 
ተቃራኒዎች ናቸው

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

ከፈተና  የተዘገነ  ህይወት…  
መልካምሥራ አፈወርቅ 

   የልጅነት ትዝታዎች…
ነፍስ ከማወቁ በፊት እናት አባቱ በፍቺ ተለያዩ:: ትንሹ 

ልጅ  የወላጆቹን  ፍቅር በእኩል ሊያገኝ አልታደለም:: እናት 
አባቱን  በወጉ ሳያውቅ እንደዋዛ  ከዓይኑ  ራቁት::እንዲያም 
ሆኖ መልካም  አሳዳጊ  አላጣም:: ከደብሪቱ   ዘገየ  እጆች 
አረፈ:: ጠንካራዋ ደብሪቱ አክስቱ ናቸው:: የእናቱ እህት:: 
እሱን እንደልጅ ተቀብለው በፍቅር ፣ አቀፉት:: እናት 
ሊሆኑት ፣ልጅ ሊሆናቸው ፈቅደው  ወሰዱት::     

 ቢኒያም  ሰለሞን  የልጅነቱ   ሀ..ሁ  በአክስቱ ቤት 
ተጀመረ:: ውሎ ሲያድር ከወላጆቹ  የመነጠሉን  እውነት  
አላጣውም:: አልፎ አልፎ ብቅ የሚሉት ሴት እናቱ 
መሆናቸው  ተነገረው:: ይህኔ  የሚያሳድጉት ወይዘሮ  
አክስቱ እንደሆኑ  አሳምሮ ገባው::

  አንዳንዴ ታዲያ በወጉ የማያውቃቸው ወላጆቹ 
ይናፍቁታል:: የእናት ፍቅር፣ የአባት ክብር   ውል  እያለው 
ይቸገራል:: አክስቱን ደግሞ ከልብ ይወዳቸዋል:: እሳቸውም 
እንደዚያው:: እነዚህ  ስሜቶች ለህጻኑ ቢኒያም  ከፈተና  
በላይ ናቸው::

በወቅቱ አሳዳጊ እናቱ ልጅ አልነበራቸውም:: እሱ ለቤቱ  
የመጀመሪያ   ሆኖ የማደግ ዕድል አግኝቷል:: ቆይቶ ግን 
አክስት  በልጆች  በረከት ተጎበኙ:: እንዲያም ሆኖ  ከቢኒያም 
የታላቅነት መንበሩን የነጠቀ  የለም:: አሁን  እህት ወንድም 
የሚሆኑ  ታናናሾችን  አግኝቷል:: ቢሆንም ግን…?  

የእሱና የቤተሰቦቹ ኑሮ አርሲ ከሚገኘው ‹‹አዲሌ›› 
እርሻ ልማት ግቢ ነው:: አክስቱ የድርጅቱ ተቀጣሪ ናቸውና 
ህይወታቸው ከግቢው ተቆራኝቷል:: የቢኒያም አስተዳደግ 
እንደ እኩዮቹ ነበር:: ማንኛውም  ልጅ  እንደሚያደርገው  
ጨዋታና ዝላይ አልቀረበትም::

   አባትን በአካል  … 
  አስረኛ ክፍል ሲደርስ ወላጅ አባቱን የማግኘት 

አጋጣሚ ተፈጠረ:: በአካል አግኝቶ አወጋቸው:: እንደልጅ 
ዳሰሱት፣ እንደአባት አቀፋቸው:: የማንነት ጥያቄው መልስ 
ሲያገኝ ተሰማው:: ሁለቱም እንደ አባትናልጅ ሊሆኑ 
ያገዳቸው የለም::  ባያሳድጉትም  ልጅ  የመሆን ስሜቱን 
አላጣም::  

መሰናዶ  ላይ  ሲደርስ  ወደ አሰላ መጓዝ ነበረበት:: በዚህ 
ከተማ የትምህርት ቆይታው እንዳበቃ  ለከፍተኛ ትምህርት 
የሚያስገባው  ውጤት  ከእጁ ደረሰ:: ጅማ  ዩኒቨርሲቲን  
እንደተቀላቀለ የትምህርት መስኩ  ሶሾሎጂ  ሆነ::

ዘለቄታው ስኬታማ ነበር:: የዓመታት ልፋቱ ዋጋ 
አላጣም:: ከዓላማው ጥግ  ተጉዞ ያለአንዳች ስብራት ደረሰ:: 
ምርቃቱ   ሚሊኒየሙ  ላይ አርፏል:: ይህ  ጊዜ  ለእሱ 
አይረሴና ታሪካዊ ነው::  ከምርቃቱ  በኋላ የመጀመሪያው 
የስራ ዕድል ሐረር ሂርና አካባቢ አደረሰው:: በአዲስ አዕምሮ 
በትኩስ ጉልበት ስራውን ሊጀምር  ተዘጋጀ::

ቢኒያም አሁን ተማሪ አይደለም:: የመንግሥት ሰራተኛ 
የወር ደሞዝተኛ  ሆኗል:: እንዲህ መሆኑ ብቻ  ደስታ 
አልሰጠውም::   ቦታው ከከተማ መራቁ፣ ለአካባቢው እንግዳ 
መሆኑና ሌሎች ምክንያቶች ምቾቱን ይጋፉት ይዘዋል:: ውሎ 
አድሮ ከራሱ መከረ:: የአንድ አመት ቆይታው  በቂ  ነበር:: 
ሥራውን ሊለቅ ሲውስን አላወላወለም:: 

ቢኒያም ሂርናን ርቆ አባቱ ዘንድ ጥቂት ጊዜያት  አሳለፈ:: 
ያለስራ መቀመጥን  አልመረጠም:: ሰሜን ሸዋ ‹‹ሙሎ››   
ከምትባል  ወረዳ  ተቀጥሮ ለስድስት ወራት ቆየ:: ይህ 
አጋጣሚ በሙያው ሌሎች ስራ ለማማረጥ ዕድል ሰጠው:: 
የነበረበትን   ለቆ ከአንድ የውጭ ድርጅት ለመቀጠር 
አልዘገየም::

    አዲሱ ሥራ… 
ወጣቱ ተቀጣሪ ሱሉልታ ከተማ የጀመረው ስራ 

መልካም ሆኗል:: የስራ ባልደረቦቹ፣ ያለበት ሙያና 
የሚያሳልፈው  ውሎ ተመችቶታል:: አሁን ከመሀል ከተማ 
ብዙ አልራቀም:: በየቀኑ ከስራው  አዲስአበባ  ይመላለሳል:: 
የሱሉልታ መንገድ ሁሌም እረፍት አልባ ነው:: መውጫ  
መግቢያ  በመሆኑ   በየቀኑ በርካታ መኪኖች  ይገባሉ፣ 
ይወጣሉ::

 አንዳንዴ በመንገዱ  አሽከርካሪዎችና፣ እግረኞች  

በእኩል ይጋፋሉ:: ብዙ ጊዜ መሪ የሚጨብጡ ሾፌሮች 
ስሜታቸው ይለያያል:: ወደከተማ  የሚገቡት ቤት ለመድረስ 
ይከንፋሉ፣ ከከተማ  የሚወጡት ለመንገዳቸው ይፈጥናሉ:: 
ሱሉልታና  ዙሪያ ገባው  በየቀኑ  ለዚህ  እውነት    ብርቅ 
አይደሉም::  

ቢኒያም አሁን  ሸጋ ወጣት ሆኗል:: ጥሩ ደሞዝ መልካም 
ህይወት አለው:: ትናንት  የተራመደውን ክፉ መንገድ  እያሰበ  
አይደለም:: ልጅነቱ   በውጣውረድ  ቢያልፍም ወጣትነቱ  
ክሶታል:: ስለ ዛሬን በትጋት   ቀጥሏል:: አንድ ወጣት 
በእድሜው   የሚያስበው  ጥሩ  ምኞት  ሁሉ  ከእሱ ዘንድ 
አለ:: ሁሌም ያለድካም ይሰራል፣ ለእሱ   የቆመበት   ቀን  
በየዕለቱ  የአዲስ  ነገር  ምዕራፍ ነው::

   ከቀናት በአንዱ… 
ሰኔ ግም እያለ ነው:: ክረምቱ ማንዣበብ  ዝናቡ  

ማስፈራራት ይዟል:: እረፍት አልባው የሱሉልታ መንገድ 
ዛሬም ጭር አላለም:: መንገደኞችን ሲሸኝና ሲቀበል 
አርፍዷል:: ለቢኒያም ይህ  ጎዳና  የየእለት ግዴታው ነው:: 
ማለዳ  ወጥቶ ማምሻውን  ይመለስበታል::

ቢኒያም  እንደወትሮው  ከስራው የደረሰው ማልዶ 
ነበር:: በዕለቱ  የሚጠብቀውን ግዴታ ከውኖ  በሰአቱ   ሊሄድ 
ተዘጋጅቷል:: ሁሌም ከቤቱ ሱሉልታ፣ መልሶም አዲስአበባ 
የሚያደርሰው የግል ትራንስፖርት ነው:: የዛን ቀንም 
ከአንድ ሚኒባስ ገብቶ ለመንገዱ  ተዘጋጅቷል:: ወንበሮቹ 
በተሳፋሪዎች እንደሞሉ   አፍንጫውን  ወደ አዲስአበባ  
መውጫ  ያደረገው  ታክሲ  ሾፌር  ቁልፉን ተጭኖ  ሞተሩን 
አስነሳ::  ጉዞው ተጀመረ፣  ወደ  አዱገነት  አዲስአበባ::

ቢኒያም  ዛሬን ተሻግሮ ነገ ስለሚሰራው እያቀደ  ነው:: 
ሌሎች  መንገደኞች  በራስ  ሀሳብ ተይዘዋል:: ዳመናው  
እየከበደ  ፤ክረምቱ  እያስፈራራ ነው::ጥቂት ቆይቶ ሊዘንብ 
፣ሊጎርፍ ይችላል::ሚኒባሱ መንገዱን ይዞ ቀጥሏል::ከባድ  
መኪኖች ከፊት ከኋላው እያለፉት ነው::

    ከደቂቃዎች በኋላ… 
  ከግራ ከቀኝ ሽው የሚሉት መኪኖች መንገዳቸውን 

ቀጥለዋል::ከነዚህ መሀል ግዙፍ የሚባሉት ሊጠጓቸው 
ያስፈራሉ:: አብዛኞቹ ተሳቢያቸው የሚጎተት፣ ጭነታቸው 
የሚከብድ ነው:: ከከባዶቹ፣ ከግዙፎቹ መኪኖች አንዱ 
በድንገት ወደ ሚኒባሱ ተምዘገዘገ:: አመጣጡ የሰላም 
አይደለም::መንገዱን  በተቃራኒው ስቶ እየከነፈ  ተጠጋ::

የታክሲ ሾፌሩ ጥረት  አልተሳካም:: መሸሽ፣ ማምለጥ 
አልቻለም:: ተሳቢው ደርሶ በሙሉ ኃይል ተላተመው:: 
የሚኒባስ ውስጥ ነፍሶች ለአፍታ ያህል ዝም ያሉ ይመስላል:: 
ጥቂት ቆይቶ  በከባድ  ጨኸት የታጀበ የለቅሶና ጣር ድምጽ 
ዝምታውን ጥሶ ተሰማ::

እነሆ! የነበረው እንዳልነበር ሆኗል:: አሁን ኃይለኛው 
የግጭት ድምጽ አላፊ አግዳሚውን ስቦ በዙሪያው እያሰባሰበ 
ነው::የሞቱ፣ክፉኛ የቆሰሉ፣በሞትና ህይወት  መሀል ያሉ 
ከወደቀው ታክሲው ጉያ ተንጋለው ይታያሉ:: እያንዳንዱን 
እውነት  ማየት  ልብ ይሰብራል፣ ያስደነግጣል::

 ቢኒያም  ሩቅ አሳቢው፣ብዙ አላሚው ወጣት:: ሙሉ  

አካሉ ደም  ተለውሶ ራሱን ስቶ ወድቋል:: ሊረዱት የተጠጉት 
ሰዎች ትንፋሽ እንዳለው አውቀዋል::በቻሉት ፍጥነት ነፍሱን 
ለማትረፍ እየጣሩ ነው::ከአዲስ አበባ እየመጣ ነው የተባለ  
አምቡላንስ  በታሰበው ጊዜ ፈጥኖ  አልደረሰም::አሁን ሌላ 
መኪና ደርሶ ተጎጂዎች መነሳት ጀምረዋል::

ቢኒያምን ከወደቀበት አንስተው ወደመኪናው 
ሲያስገቡት ድንገቴ ጩኸት አሰማ::ወዲያው ደግሞ 
ራሱን ስቶ በዝምታ ተዋጠ::እሱ  በሞትና ህይወት መሀል 
ነው::አሁን ቁስለኞችን የያዘው መኪና መዳረሻው ከአንድ 
ሆስፒታል ሆኗል::የአደጋውን ዜና የሰሙ፣ የዘመዶቻቸውን 
ሞት የተረዱ፣ከስፍራው ናቸው::  ግቢው  በለቅሶና  ከባድ  
ድንጋጤ ተውጧል::

     ‹‹እግሬን ! እግሬን››
ከሆስፒታሉ የደረሰው ቢኒያም  አሁን  እንደ መንቃት 

ብሏል::ሰውነቱን  እየዳሰሰ፣እየነካካ ስሜቱን ማወቅ እየጣረ 
ነው::እግሩን ለማዘዝ ሲሞክር  ያገኘው እውነት ደግሞ   
አስደንግጦታል::  ‹‹እግሬን !እግሬን›› እያለ ይጮሀል:: ስቃዩ 
የበዛ፣ ህመሙ የከበደ ነው:: እስከ ምሽት አራት  ሰአት 
የቆየው የመጀመሪያ እርዳታ ከአቅም በላይ ሆኖ  ወደሌላ 
ሆስፒታል ሊተላለፍ ግድ ብሏል::

   ከሌላው ሆስፒታል..
ቢኒያም ከሆስፒታሉ ሲደርስ በቂ የሚባሉ  ሀኪሞች  

አልነበሩም::አሁን ለሙያው አዲስ በሆኑና ተለማማጅ 
በሚባሉ ተማሪዎች እጅ ነው::ከእነዚህ መሀል አንደኛው 
የተጎዳውን እግር በፋሻ ደጋግሞ ይጠቀልላል::አሁን ጠብቆ 
የታሰረው እግር የደም ዝውውሩን እያቆመ ነው::ቢኒያም 
በመንቃትና መነሳት መሀል ሆኖ  ዝብርቅርቅ ስሜት 
ከቦታል፣እግሩ ደንዝዟል፣አካሉ ዝሏል::

 ማለዳ   ቤተሰቦቹ ደርሰው መላ አካሉን ዳሰሱት:: አንድ 
እግሩ     ስሜት አልባ ሆኖ ቀዝቅዟል:: ሁሉም በድንጋጤ 
ክው ብለው ለሀኪሞች አሳወቁ:: እውነትም እግሩ ቀዝቅዞ 
ደንዝዟል:: በወቅቱ  ጠብቆ መታሰር፣ አብዝቶ መጠቅለል 
አልነበረበትም:: እንዲያም ሆኖ ማንም ኃላፊነቱን ሊወስድ 
አልደፈረም::ዕለቱን  አፋጣኝ  እርምጃ  ሳይኖር  ያለውሳኔ  
ሰዓታት  ባከኑ:: 

 ቢኒያም  ከቆይታ በኋላ ከአንድ የአጥንት ህክምና 
ሆስፒታል ደረሰ::በስፍራው ያሉ  ሀኪሞች  ልክ እንዳዩት  
ደነገጡ:: የተጎዳው እግር ታስሮ ማደሩ ስህተት ነበር:: ተስፋ 
አልቆረጡም::ፈጥነው ቀጣዩን  ህክምና   ሊሞክሩት ተዘጋጁ:: 
ብዙ ደም የፈሰሰው ቢኒያም ለሳምንት ያህል ራሱን ስቶ ቆየ::

   ፈጣኑ ውሳኔ … 
ሀኪሞቹ የደከሙበት ህክምና  ስኬታማ አልሆነም::የደም 

ዝውውር ያቆመው እግር   ወደ ‹‹ጋንግሪን›› እንዳያመራ  
አስግቷል:: አሁን  ፈጣኑ ውሳኔ ግድ የሚልበት   ነው::ጥቂት  
ከቆየ ቢኒያም  ለሞት  ይደርሳል::ጠንካራው   ወጣት ሀሳቡ 
ከሀኪሞች አልራቀም:: የእግሩን ጉዳት ካየ ወዲህ ራሱን  
አዘጋጅቷል:: በእግሩ መቆረጥ አምኖ በይሁንታ   ወስኗል::

እነሆ! የታሰበው ሁሉ በጊዜው ተፈጸመ::አሁን ቢኒያም 
አንድ እግሩ ተወግዷል::ይህን እውነት እንደዋዛ ማመን ከባድ 
ነው:: በእሱ ዘንድ የነበረው ስሜት ግን  ተቃራኒው ነበር:: 
እሱ አሁን ዛሬ ከሆነው ይልቅ ስለ ወደፊቱ    ያስባል::ህይወት  
ከአካል ጉዳት ጋር   አዲስ ነው::ለዚህ ደግሞ መፍትሄው 
በእጁ ነው::የቀሰመው ትምህርት፣ያለፈበት የስራ መንገድ 
፣የተገበረው የሙያ ልምድ ለአሁኑ እውነታ  አግዞታል::

ቢኒያም ከዚህ ቀድሞ በበጎ ተግባራት አልፏል:: 
በሙያው  ብዙ አካል ጉዳተኞችን ደርሷል፤ የሚያሳቅቁ፣ 
የሚያበረቱ ታሪኮች ብርቁ አይደሉም::የእነሱ ስነልቦና 
ከእሱ  ባዕድ አልነበረም:: ሁሌም ጥንካሬቸው ብርታቱ 
ነው:: እንዲህ መሆኑ ማንም ለአካል ጉዳት ሩቅ እንዳልሆነ 
አስገንዝቦታል::  ይህ እውነት የማንነቱ ጽናት ሆኖ  በራሱ 
ሲቀልድ፣ ሲዝናና ይውላል::አሁን አካሉ እንጂ ውስጡ 
አልተጎዳም:: ‹‹እችላለሁ›› ይሉት ሀቅ ከደሙ ገብቶ 
ትርጉሙን ዘርቷል::

    ህይወት በሌላ መልክ …
   ቢኒያም ከጉዳቱ ማግስት  ቤት ማዘወተር 

ይዟል::የመጀመሪያዎቹ ጊዜያት ብዙ አልከበዱትም::ራሱን 
ለእርምጃ ሲያለማምድ፣ ቁስሉን ሲያስታምም ቆይቷል:: 
ዋል  አደር ሲል ግን ዛሬ  እንደትናንት አልሆነም:: ከድብርት 

የገባበት፣ በዝምታ የተዋጠበት ፣ በትካዜ  አንገት  የደፋበት 
ጊዜ  ተመላለሰ::  

የስራ ባልደረቦቹ መልካም የሚባሉ ናቸው::ከጎኑ 
ሳይርቁ አስታመውታል:: ብዙ የፈጀውን የህክምና  ወጪ 
ተጋርተውታል፣  እክስቱ፣እናት አባቱ  በክፉ  ቀናት 
አልራቁትም:: አከራዮቹ  አልገፉትም::ደም ለግሰው  ህይወት 
የሰጡትም አይረሱም:: ቢኒያም ስራው ላይ እንዲቀጥል 
ማገር ናቸው::  ሁለተኛ ዲግሪውን  እንዲማርም   ብርታት  
ሆነዋል::

አዲሱ አካል ጉዳተኛ በሌሎች የሚያውቃቸው ችግሮች 
ሲፈትኑት ቆይተዋል::   መንገዱ፣ትራንስፖርቱ፣ መውደቅ 
መነሳቱ አልቀረለትም:: በመንገዱ ብዙ ይገጥመዋል:: 
ሁኔታውን  አይተው  ከንፈር የሚመጡለት፣በሀዘኔታ  
ሳንቲም የሚጥሉለት አይጠፉም::ይህ ሁሉ  በጥንካሬ  
አቆመው እንጂ አልጣለውም:: ሁሌም በጎ ላደረጉለት 
ምስጋናው  ከልብ ነው::

ቢኒያም በማህበራዊ  ዘርፍ  የቀጠለው  ትምህርት  
ስኬታማ ሲያደርገው አልዘገየም::በግሉ ፕሮጀክቶች 
ቀርጾ  ንግዱን ሞክሯል::  በተለያዩ  የውጭና የሀገር 
ውስጥ   ተቋማት  በስራ አስኪያጅነት  ሰርቷል:: አሁን ላይ 
በሚሰራበት ዓለም አቀፍ ድርጅት ታላላቅ  ስብሰባዎችን  
ይመራል፣ ሰፊ  ስልጠናዎችን ይሰጣል:: በአማካሪነት  ሙያ 
በእጅጉ  ጎልብቷል:: ከአካል ጉዳት ጋር ላሉ ወገኖችም 
ያለስስት ልምዱን     ያካፍላል::

ከባልንጀሮቹ ጋር የጀመራቸው ሰፋፊ ስራዎች ለሀገርና 
ወገን የሚጠቅሙ ናቸው::ብዙኃንን አሳትፈው ችግሮችን 
ይፈታሉ:: በበጎ አድራጎት ተቋማት ያሳረፈው አሻራ  ዕንባ 
የሚያብሱ ፣መፍትሄ የሚያመነጩ  ሆነዋል::ማህበራዊና 
ኢኮኖሚያዊ ችግሮችን በእርዳታ ሳይሆን በሌሎች 
አማራጮች ለመፍታት ያደረጋቸው ሙከራዎች  በተወሰነ 
ፍጥነት አራምደውታል::

ለአፍታ እረፍት  ይሉትን አያውቀው ወጣቱ ከአካል 
ጉዳቱ ተስማምቶ፣ለሌሎች   አጋርነቱን ሲያሳይ ከልቡ ነው:: 
ቢኒያም መለስ ብሎ ትናንትን ያስታውሳል:: እሱና    አደጋው   
የተገናኙበት ጊዜ   ከዩኒቨርሲቲ  ከወጣ  ሁለት ዓመት በኋላ    
ነው::መስራት  በሚችልበት  አፍላ ዕድሜው  ያጋጠመው   
ችግር  ግን  አሰናክሎት አልቀረም:: ክፉ ደግ ቀናት ከቀናው 
መንገድ አድርሰው ከስኬት ጫፍ አቁመውታል:: 

  ትዳርና ጎጆ…  
ቢኒያም  እጮኛው ከነበረችው ወጣት ጋር የተለየው 

አካል ጉዳት ካጋጠመው  ወዲህ  ነበር::በወቅቱ   ሁኔታው 
ሆድ ቢያስብሰውም  ፈጣሪ ሊክሰው  አልዘገየም:: በድንገት  
ከተግባባት ጓደኛው  ጋር  በአጭር ጊዜ  የመሰረተው ትዳር  
ደስተኛ አድርጎታል፡ ፡ባለቤቱ ለእሱ መልካም   አጋር ፣ ቅን 
አሳቢ  እህትና  ሚስት ናት:: ዛሬ  ላይ  የሁለት ቆንጆ   ሴት 
ልጆች አባት ነው::በጥሩ ቤት  እየኖረ  ዘመናዊ  የሚባል 
መኪና  ያሽከረክራል:: 

ቢኒያም በህይወቱ ያለፈባቸው መንገዶች ሜዳማ 
ብቻ አልነበሩም:: ሻካራማዎቹን፣ ገደላማዎቹን መስመሮች 
ተራምዶባቸዋል::ሁሉም ግን ለዛሬ ማንነቱ መልካም 
ሆነዋል::ከአስተዳደጉ  በጎና ክፉ ትዝታዎች ፣ከወጣትነቱ 
ደግሞ  ህመምና  ደስታዎችን  ዘግኗል::

እሱ  ከህይወቱ  ክፉ አጋጣሚዎች  በህክምና ስህተት  
የደረሰበትን እውነት ፈጽሞ አይዘነጋም:: በግዴለሽነት 
የሚፈጠረው ማንኛውም የህክምና ስህተት፣የስራ 
ላይ ጥንቃቄ ጉድለትና ሌሎችም ክፍተቶች ቢደፈኑ 
ይወዳል::ከጊዜ  በኋላ  ከሚኖር  የአካል ጉዳት ህክምናው   
በዘለለ  የስነልቦና ድጋፍና የአማካሪ ባለሙያዎች ድጋፍ   
በህይወት  ለተረፈው  ሰው  ታላቅ ተስፋ  ይሆናል ሲል 
ያምናል:: 

ቢኒያም ክንደ ብርቱ መንፈሰ ጠንካራ ወጣት ነው:: ዛሬ 
ላይ  ከአካል ጉዳቱ በፊት ያደርጋቸውን የነበሩ ተግባራት 
‹‹ይቅርብኝ›› ሲል  ራሱን አያገልም::   ሁሉንም እንደቻለው  
ያደርጋል፤ ይሞክራል:: ከአጋጣሚው ብዙ ተምሯል::ስለነገ 
ያለው ህልም  ብዙ ነው:: የጀመራቸውን የቴክኖሎጂ  
ውጥኖች ከሌሎች ሙያዎች አቀናጅቶ የማስፋት ዕቅዱ ሰፊ 
ነው:: ዛሬም ይሮጣል፣ይተጋል:: መልከ ቀናው፣ አንደበተ 
መልካሙ፣የእውቀት ቀንዱ ቢኒያም ሰለሞን::

ኃይሉ ሣህለድንግል

ኢትዮጵያ ድህነትን ለመቀነስና በምጣኔ ሀብት 
ልቃ ለመውጣት በምታከናውናቸው ተግባሮች ውስጥ 
ለመሰረተ ልማትና መሰል ግንባታዎች ትኩረት ሰጥታ 
ስትሰራ ቆይታለች:: ለዚህም በየአመቱ ከምትይዘው 
ሀገራዊ በጀት  60 በመቶውን ለካፒታል በጀት 
ትመድባለች:: የቀጣዩ ልማት ወሳኝ መሰረተ ልማት 
መሆናቸው የታመነባቸው የትምህርት፣ የጤና 
፣የመንገድ፣ የንጹህ መጠጥ ውሃ፣ የኤሌክትሪክ ኃይል፣ 
የኢንዱስትሪ፣ የቴሌኮም፣ የኢንቨስትመንት እና  
የመሳሰሉ መሰረተ ልማቶች በስፋት የሚገነባበት ሀገር 
ናት:: 

የሀገሪቱ የኮንስትራክሽን ኢንዱስትሪም እነዚህን 
መሰረተ ልማቶች በመገንባት ሂደት ውስጥ ትኩረት 
ሰጥቶ እየሰራች መሆኑ ይታወቃል:: ዘርፉ በሀገሪቱ 
በመሰረተ ልማት ዘርፍ ለተመዘገቡ ለውጦች ተጠቃሹም 
ነው:: ከግብርና ቀጥሎ ለዜጎች ከፍተኛ መጠን ያለው 
የስራ እድል በመፍጠርም ይታወቃል፤ ከአጠቃላይ 
የሀገር ውስጥ ምርት 23 በመቶውን የሚሸፍነውም 
በዚህ ኢንዱስትሪ የሚገኝ ነው:: 

በአንጻሩ ኢንዱስትሪው በውስብስብ ችግሮች 
የተተበተበ ስለመሆኑ በተለያዩ መድረኮች ላይ ሁሌም 
ይነሳል:: ለብልሹ አሰራር ተጋላጭ መሆኑን ተከትሎ 
የስነምግባር ጉድለትና ሙስና የተንሰራፋበት ፤ 
የፕሮጀክት ማኔጅመንት ችግር በስፋት የሚስተዋልበት፣ 
ፕሮጀክቶች በከፍተኛ ሁኔታ እየተጓተቱ ያለበት፣ 
በግዥና በክፍያ መጓተት በእጅጉ የሚፈተን ወዘተ 
በመባልም ተለይቷል:: 

ችግሮቹን ለመፍታትም የዘርፉ ተዋንያንም 
መንግሥትም የየበኩላቸውን ጥረት ሲያደርጉ 
ቆይተዋል፤ እያደረጉም ይገኛሉ:: በዘርፉ ተግዳሮቶችና 
መውጫዎቻቸው ላይ ጥናቶች እየቀረቡ ውይይት 
ሲደርግባቸው ቆይተዋል:: አንዳንድ የአሰራር ማሻሻዎች 
ተደርገዋል፤ ከእነዚህም መካከል አዲሱ የኮንስትራክሽን 
ኢንዱስትሪ ፖሊሲና  የፕሮጀክት ማኔጅመንት 
ኢንስቲትዩት በአብነት ይጠቀሳሉ:: ይህም ሆኖ ግን 
ከችግሩ ውስብስብነት አኳያ በቀጣይም ብዙ ጥረት 
ማድረግን እንደሚጠይቅ እየተገለጸ ነው::

በቅርቡም የሕዝብ ተወካዮች ምክር ቤት  ከተማና 
መሰረተ ልማት እንዲሁም የትራንስፖርት ጉዳዮች ቋሚ 
ኮሚቴ በኢንዱስትሪው ተግዳሮቶችና መፍትሄዎቻቸው 
ላይ ጥናቶችን በዘርፉ ባለሙያዎች አሰርቶ የሕዝብ 
ተወካዮች ምክር ቤት አባላት፣ የኢንዱስትሪው ተዋንያን 
ተወካዮች በተገኙበት በማቅረብ እንዲመከርባቸው 
አድርጓል::  በመድረኩ አራት ጥናቶች የቀረቡ ሲሆን፣ 
ከጥናቶቹ መካከልም በኢንጂነር ዳዊት ኡርጌቾ ‹‹ 
የስራ ተቋራጮች፣ የአማካሪዎችና ግብአት አቅራቢዎች 
ተግዳሮቶችና መፍትሄዎቻቸው ›› በሚል ርእስ የቀረበው 
ጽሁፍ አንዱ ነው::  

ኢንጂነር ዳዊት የመጀመሪያ ዲግሪያቸውን ከአዲስ 
አበባ ዩኒቨርሲቲ፣ ሁለተኛ ዲግሪያቸውን ደግሞ 
በሀይድሮሎጂና ወተር ሪሶርስ ከቻይና ያገኙ ናቸው:: 
የኢትዮጵያ ኮንሰልቲንግ ኢንጂነርስ ኤንድ አርክቴክስ 
አሶሴሽንን በፕሬዚዳንትነት እያገለገሉ የሚገኙ ሲሆኑ፤ 
የኤልዳ ኢንጂነሪግ ኮንሰልታንት መስራችና ማኔጂንግ 
ዳይሬክተርም ናቸው:: በሙያው  ከ30 አመት በላይ 
ተሞክሮ አላቸው:: 

ኢንጂነር ዳዊት ‹‹ኢንዱስትሪያችን በተለያዩ 
ፈተናዎች ውስጥ ስለመሆኑ እናውቃለን፤ ከዚህ አኳያ 
የኢንዱስትሪው ተሳታፊዎች አካፋና ዶማውን ይዘን ፣ 
ግንባር ላይ ሆነን የዘርፉ  ምልከታችን ምን ይመስላል፤ 
ከዚያ ባሻገር ያለውንስ በምን መንገድ እንጠቁም›› 
የሚለውን በአጭሩ ለማሳየት ብለው ጥናታቸውን 
አቅርበዋል:: 

የኢንዱስትሪው አሁናዊ ሁኔታ በሚገባ 
እንደተጠቆመ ጠቅሰው፣ እኛ በደረስንበት ቦታ 
የተመለከትነውም ልብ ሰባሪ፣ አንገት አስደፊ ሁኔታ 
ነው፤ ይህ ሁኔታ መቀየር አለበት፤ ከዚህ ቅርቃር 
ለመውጣት ከስህተቶቻችን ከተማርን መፍትሄውን 
ራሳችን እንፈጥራለን ብለን እናስባለን:: ስለዚህ 
በኢንዱስትሪው ላይ ተስፋ እንጂ ጨለምተኝነት የለንም 
ሲሉ አስገንዝበዋል:: 

ቻይናዎች ቀውስን በሁለት ከፍለው ይገልጹታል 
ያሉት ኢንጂነሩ፣  አንደኛውን ከአደጋ፣ ሁለተኛውን 
ደግሞ ከመልካም እድል አኳያ ብለው እንደሚመለከቱት 

ይገልጻሉ:: ቀውስ መልካም አጋጣሚ ፈጣሪ መሆኑን 
እንደሚረዱ ነው ያመለከቱት::  ቻይናውያን እኛ አሁን 
ካለንበት አስከፊ ሁኔታ በባሰ ሁኔታ ውስጥ ኖረው 
ያውቃሉ:: ከዚያ ወጥተው ነው አሁን ለደረሱበት ደረጃ 
የበቁት ብለዋል:: 

እኛም ከስህተቶቻችን ከተማርን  ከዚያ ደረጃ 
የማንደርስበት ሁኔታ አይኖርም ብለን እናምናለን ያሉት 
ኢንጂነሩ፣ እኛ ማነን ለሚለው የስራ ተቋራጮች፣ 
አማካሪዎች፣ የግንባታ ግብአት አቅራቢዎች እና 
በስሮቻችን የሚተዳደሩ ባለሙያዎች  ይሳተፋሉ:: 
ከውጪም ባለቤቶች፣ አሰሪዎችና ተቆጣጣሪ አካላት 
አሉ ሲሉ አመልክተዋል:: 

ኢንጂነሩ ‹‹ሁሉም ሰው ይህን ኢንዱስትሪ 
የሚረዳው በጊዜ አላለቀም፤ ከተያዘለት በጀት በላይ 
ሆኗል፤ ጥራቱ አሁንም እየወደቀ ነው ከሚሉት አኳያ 
ነው፤ እነዚህ ሶስቱ የፕሮጀክት ማኔጅመነት አካላት 
ናቸው›› ሲሉ ጠቅሰው፣ የችግሩ መገለጫዎች ናቸው 
እንጂ የችግሩ ጠቋሚዎች ሆነው መታየት አለባቸው 
እንጂ የችግሩ ምንጮች አይደሉም፤ ለእነዚህ ችግሮች 
ቶሎ ደራሽ መፍትሄ እንፈጥራለን ብለን ማሰብ 
የለብንም:: መሰረታዊውን ችግር ፈልገን ተንትነን 
ልንደርስበት ይገባል ብለዋል:: 

በተደጋጋሚ እንደተጠቆመው፤ ዘርፉ ለብልሹ 
አሰራር የተጋለጠ ነው፤ የግዥ ስርአቱ ሊዘምንና ጊዜውን 
የዋጀ ሊሆን ይገባል::  ከዩኒቨርሲቲ የሚመረቀው የሰው 
ሀይል ከ120 ሺ እስከ 150 ሺ ቢደርስም ብዙ ጊዜ 
የሙያ ክህሎት ክፍተት አለበት እንላለን::   ግን ደግሞ 
በኢንተርነሽፕ ጊዜ ፕሮግራሞችን አዘጋጅተን ምቹ 
ሁኔታ ፈጥረንለታል ወይ የሚለውንም በጋራ ማየት 
ይኖርብናል ሲሉ ያብራራሉ:: የዘርፉ ባለሙያዎችም 
ራስ መር በሆነ መንገድ እንዲመሩ ማድረግ ያስፈልጋል፤ 
ይህንንም ከኬንያ እና ከሩዋንዳ ልንማር የምንችል 
ይመስለኛል ሲሉም ጠቁመዋል::

የዘርፉ ዋነኛ ተግዳሮቶች ከሆኑት መካከል  
የፕሮጀክቶች ደካማ አፈጻጸም የሚለው አንዱ 
መስተካከል ያለበት መሆኑን ሲሆን ፣ ሁለተኛው 
የኢንዱስትሪውን ተወዳዳሪነት መጨመር፣ ሶስተኛው 
የባለሙያ ብቃት ጉዳይ፣ አራተኛው ከውጭ የሚገቡ 
የግንባታ እቃዎች ላይ ያለውን ጥገኝነት መቀነስ 
መሆናቸውን ጠቁመዋል:: 

የዘርፉ ቀጥተኛ ባለድርሻዎች የምንባለው እኛ 
ኢንዱስትሪውን እንዴት ነው የምናየው? ትርፍ ማጋበሻ 
ሀርገን ወይስ ሀገር ማልሚያ? ሲሉም ጠይቀው፣ 
ይህን ግልጽ ማድረግ አለብን፤ ለኮንስትራክሽን ዘርፉ 
የሚመድበው በጀት የሀገር ሀብት መፍጠሪያ መሆኑን 
እንረዳለን፤ ስለዚህ ይህ ዘርፍ ከፍተኛ ጥንቃቄ 
ሊደረግለት እንደሚገባ እናውቃለን ሲሉ ይገልጻሉ:: 
የጤና ተቋማትና የመሳሰሉት በኮንስትራክሽን 
ኢንዱስትሪው በማለፍ ነው ህይወት የሚዘራባቸው:: 
ይህ ህይወት የተዘራበት ሀብት መልሶ ገቢ እንዲያመነጭ 
የሚደረግበት ነው:: ስለዚህ እይታችን ከዚያ የመነጨ 
ይሆናል ብለዋል:: 

እሳቸው እንዳብራሩት፤ ኢንዱስትሪው የስራ እድል 
በመፍጠርና ኢኮኖሚውን በማንቀሳቀስ ከፍተኛ ስፍራ 
እንዳለው ይታወቃል፤ የስራ ተቋራጮች ዝቅተኛ በሆነ 
የፕሮጀክት አስተዳደር ብስለት ደረጃ ላይ ይገኛሉ:: 
ከገንዘብና ተቋማዊ አቅም ውስንነት አኳያም እንዲሁ 

የተገደበ ኢንዱስትሪ ነው፤ ብዙ ጊዜ በክፍያ መዘግየት 
ክፍተቶች ሲፈጠሩ ድልድይ የሆነ የፋይናንስ አማራጭ 
ባለመኖሩ በቀላሉ ለአደጋና ለጉዳት ተጋላጭ ነው:: የስነ 
ምግባር ጉድለት በሁሉም የኢንዱስትሪው ተዋንያን ላይ 
ያለና ሊቀረፍ የሚገባው ነው::

ለሀገር በቀል ድርጅቶች ተወዳዳሪነትን የሚያጎለበት 
በቂ ጥበቃና ድጋፍ አለመኖር ይስተዋላል የሚል 
እይታም አለ፤ ይህ በምን ይገለጻል ከተባለም በሌሎች 
ሀገሮች ስራ ሲወጣ የሀገር ውስጥ ተቋራጮች በተቋራጭ 
መረጣ መስፈርት /ኢቫልዌሽን ክራይቴሪያ/ ሰባት ወይም 
አስር በመቶ የማሸነፍ እድል እንዲኖራቸው ይደረጋል:: 
ይህ ግን በኢትዮጵያ የለም፤ ለውጭ ተቋራጮች የውጭ 
ምንዛሪ አቅርቦት ሲደረግ ለሀገር ውስጥ ተቋራጮች 
አይደረግም:: ለግብአት አቅርቦት የሚያስፈልጋቸውን 
30 በመቶ የውጭ ምንዛሪ አግኝተው መስራት ሲገባቸው 
የሚያገኙበት ሁኔታ የለም፤ ይህም ተወዳዳሪ እንዳይሆኑ 
ያግዳቸዋል:: 

የሰው ሀይሉ ምርታማነት  እንዲሁም የክህሎት 
ደረጃ ዝቅተኛ ደረጃ ላይ መገኘትም ሌላው ችግር ነው:: 
ከአማካሪ ውስጣዊ እይታም አኳያ ዝቅተኛ የፕሮጀክት 
አስተዳደር ብስለት ሁሉም ዘንድ ያለ ችግር ነው:: ከእቃ 
አቅራቢዎች ውስጣዊ እይታ አኳያም እንዲሁ የዘርፉ 
ዋና ዋና ተዋናዮች እንደ ባለቤት አለመታየትና መገፋት 
ነገር ይታያል የሚባል ቅሬታም ይሰማል:: 

የአቅርቦት ሰንሰለቱ ዘላቂ እንዲሆን በሚል 
ለሚዘጋጅ እቅድ ዳታ ሲፈልግ በተገኘ መረጃ መሰረትም 
ስራዎች ከወጡና ውለታ ከተገባባቸው በበኋላ እንጂ 
በጨረታ እና በሀሳብ ደረጃ እያሉ እነዚህን አካላት 
የማቅረብ ሁኔታ አይታይም፤ በዚህ በኩል ትልቅ 
እንቅፋት እየተፈጠረ ነው የሚል ቅሬታ ይነሳል:: 

ላለፉት ጥቂት ዓመታት በኛ በኩል የዘርፉን 
ተዋናዮች ቀርቦ በማነጋገርና በማወያየት አዋጆች 
ፖሊሲዎችና የመሳሰሉት ሲወጡ በረቂቅ ሰነድ 
ደረጃ ንቁ ተሳትፎ እንድናደርግና አብረን እንድንሠራ 
እየተደረገ ያለውን ጥረት ሳናደንቅ አናልፍም ሲሉም 
ኢንጂነር ዳዊት ጠቅሰዋል::   

የፋይናንስ ተቋማት አለመኖራቸው፤ 
ለኮንስትራክሽን እቃዎች አንድ ወጥ የሆነ ሀገር አቀፍ 
ስታንዳርድ አለመኖሩ፣ አንዳንዴም ጥራትን ያላሟሉ 
እቃዎች በግንባታ ስራ ውስጥ ሲካተቱ የሚስተዋልበት 
ሁኔታም ሌሎች ችግሮች መሆናቸውን አመልክተዋል::  

እሳቸው እንዳብራሩት፤ የዋና ዋና የዘርፉ ተዋንያን 
ውጫዊ ምልከታ ከተቆጣጣሪና አስፈጻሚዎቹ አኳያ 
ሲታይ ተቋማዊ ውስንነት ይስተዋላል:: በግዥ ፣በሙያ 
ምዝገባና ፈቃድ አሰጣጥ ላይ ወጥነት ያለውና በምርጥ 
ተሞክሮ ላይ የተመሰረተ ደንብና አሰራር አለመከተል፣ 
ምርጥ ተሞክሮን ለመቀበልና ጊዜውን የዋጀ አሰራርን 
ለመቀበል ዳተኛ መሆን፣ ዘርፉ የሚመራባቸው ወጥ 
የህግ ማእቀፎች፣ ስልቶች፣ መመሪያዎች፣ የአሰራር 
ደንቦችና ሂደቶች አለመኖር፣ የቁጥጥር ስራዎችን 
ለመተግበር ያለ የአቅም ውስንነት ይታያሉ:: 

አሰሪና ባለቤቶችን በሚመለከት የፕሮጀክት 
ማስተዳደር ደረጃ፣ የስነ ምግባር ጉድለቱም በሁሉም 
ዘንድ እንደሚስተዋል፣ ደካማ የፋይናንስ አቅምና የክፍያ 
መዘግየት ፣ ጣልቃ ገብነት እንደሚታይም ጠቁመዋል:: 
በኢትዮጵያ መንገዶች አስተዳደር በኩል ወሰን 
የማስከበር ስራው ከአቅም በላይ ሆኖ እንደሚታይም 

ጠቅሰው፣ በመንገድ በኩል አንዳንዴም ከግንባታ 
ክፍያው በላይ የወሰን ማስከበር ከፍያው ከፍተኛ እየሆነ 
ያለበት ሁኔታም ወጪውን እየተፈታተነው ያለበት 
ሁኔታ በትኩረት ሊታይ ይገባዋል ሲሉ አስገንዝበዋል:: 

ወደ ስኬት ለመሄድስ ምን ማድረግ ይገባል ሲሉም 
ጠይቀው፣ ችግር ላይ ቆም ከመቆዘም ይልቅ ከችግራችን 
በመማር ወደፊት ለመሻገር መስራት ያዋጣናል ሲሉም 
ነው ያስታወቁት:: 

አሁን ያለው ደካማ የፕሮጀክት አፈጻጸም እንዴት 
ሊቀረፍ ይችላል? ሲሉም ጠይቀው፣ ይህ ችግር ጊዜ 
ሊሰጠው አይገባም፤ ለሌሎች ወገኖች አሳልፈን 
የምንሰጠውም አይደለም:: በጋራ በመሆን በአስቸኳይ 
መፍትሄ ልንሰጠው የሚገባ ጉዳይ ነው ብለዋል:: ሁለተኛ 
የኢንዱስትውን ተወዳዳሪነት በሀገር ውስጥና በቀጣናው 
የማሳደግ ጉዳይ መሆኑን አመልክተው፣ ይሄ በአዲሱ 
የዘርፉ ፖሊሲ ላይ መቀመጡን ተናግረዋል:: እንዴት 
እናሳካዋለን የሚለው በተወሰነ ደረጃ ሲታይም  ሙያዊ 
ብቃትን ማሳደግ ይገባል የሚለው አንዱ መፍትሄ 
መሆኑን አመላክተዋል:: 

የትኛውንም አፈጻጸም ሂደት ለመተግበር 
የመጀመሪያው ስራ መሆን ያለበት የችግሩን ምንጭ 
መረዳት እንጂ ጊዜ ደራሽ መፍትሄ ይዞ ጣልቃ መግባት 
አይደለም ሲሉም አስገንዝበው፤ ከዚህ አይነቱ አሰራር 
ተቆጥበን ስራችንን መስራት ይኖርብናል ሲሉም 
መክረዋል::  

የግዥ ሂደቱን በተመለከተ ሲያብራሩ፣ ሂደቱ 
አንዳንዴ ስራውን ከምንከውንበት የበለጠ ጊዜ ሲወስድ 
እንደሚታይ ጠቅሰው፣ ይህም ሊፈተሸ የሚገባው የጊዜ 
ሂደት አለ ማለት ነው ብለዋል:: አፈጻጸም የባለድርሻ 
አካላት ድምር ውጤት ነው ያሉት ኢንጂነር ዳዊት፤ 
አፈጻጸማችን ቢወድቅ ሊመጣ የሚችለውን መረዳት 
ያስፈልገናል፤ ስለዚህ የፕሮጀክት ማኔጅመንት ብስለት 
ደረጃችንን ለማሻሻል በትኩረት ልንሰራ ይገባል:: ይህን 
በሚመለከት የፕሮጀክት ማኔጅመንት ኢንስቲትዩት 
በጀመረው ስራ ላይ በጋራ እየሰራን እንገኛለን ብለዋል:: 

የችግሮች መፍቻው መንገድ በእኔ እይታ እስከ 
አሁን ያለን አቀራረብ ሁለንተናዊና በስርአት የሚመራ 
/ ሲስተሚክ / አካሄድን የተከተለ አይደለም ሲሉም 
ጠቅሰው፣ ብዙ ጊዜ ከባህል ጋር ተያይዞ ይሁን 
ከአስተዳደግ  የጦሱን ዶሮ ፍለጋ ላይ ነው የምናተኩረው 
ሲሉ ያስገነዝባሉ:: ማነው ጥፋተኛው  እንላለን እንጂ 
ከዚህ ጥፋት ምን እንማራለን ብለን አንሰራም፤ ከዚህ 
አካሄድ ካልወጣን መፍትሄ አናገኝም ብለዋል:: 

በአቬዬሽን ኢንዱስትሪ ውስጥ አንድ የተለመደ ነገር 
አለ ያሉት ኢንጂነሩ፣ እያንዳንዱ የአውሮፕላን አደጋ 
የሚቀጥለውን የአውሮፕላን ጉዞ ጤናማ ያደርገዋል 
ተብሎ እንደሚታይ አስታውቀው፣ ከችግር የመማርን 
አስፈላጊነት አመልክተዋል::   

ስኬትም ክሸፈትም ያለባቸው ብዙ ፕሮጀክቶችን 
ሰርተናል፤ ላለፉት ሰላሳ አመታት የዳበረ እውቀት 
አግኝተናል:: እነዚህን ፕሮጀክቶች በሚገባ አጥንተን  
ወደ መፍትሄ ፍለጋ ከሄድን መፍትሄው  እጃችን ውስጥ 
ነው፤ ከስኬታችን ከክሽፈታችን መማር ለችግሮቻችን 
ዋናው መፍትሄ ነው፤ ስለዚህ በችግሮች ስረ መሰረት 
ላይ ትንታኔ መስራት ይኖርብናል ብለዋል:: 

የግንባታ ግብአቶችን በሚመለከት በፖሊሲው 
የገቢ ምርት መተካት በግልጽ ተቀምጧል::  ይህንንም 
‹‹የቲንክታንክ ቡድኑ›› የሚያየው ጉዳይ ይሆናል 
ሲሉም ጠቅሰዋል:: ኢንጂነሩ ሲዛር ፔሊ የሚባለው 
የማሌዢያው ፕትሮናስ ህንጻ አርክቴክት ‹‹ኮንስትራክሽን 
በጨለምተኝነት የመቆዘም ሳይሆን የብሩህ ተስፋ ጉዳይ 
ነው፤ የወደፊቱን በልበ ሙሉነት የመጋፈጥ ጉዳይ ነው›› 
ሲል የገለጸውን ጠቅሰው፣ ዘርፉ በችግሮች የተተበተበ 
ቢሆንም ተስፋም  አብሮት እንዳለና የችግሮችን ስር 
መሰረት በመለየት ለመፍታት መረባረብ እንደሚገባም 
አስገነዝበዋል::  

ከመድረኩ በባለሙያዎችና ተሳታፊዎች ከተሰጡት 
አስተያዮች መካከልም ኢንጂነሩ ሀሳብ አጠናክረዋል:: 
ዋናው ነገር የችግሮች መንስኤ መፈለግ  ስራ ላይ የቆየነው 
አሰራር /ሜቶዶሎጂ/ ላይ ጥናትና ምርምር መታከል 
እንዳለበት ተጠቁሟል:: እስካሁኑ ዘዴ በአስተዳደራዊ 
መንገድ፣ በማማከር ፣ በልምድ ላይ የተመሰረተ 
የመፍትሄ መንገድ መሆኑን አስተያየት ሰጪዎች 
ጠቅሰው፣ ይህ መንገድ የሚፈለገውን ያህል ችግር 
እንዳልፈታ ተጠቁሟል::በዚህ አሰራር /ሜቶዶሎጂ/ ላይ 
ምርምርና ጥናት ማማከል እንደሚገባም ተመልክቷል:: 

የኮንስትራክሽን ዘርፉን ተግዳሮቶች - እንደ መልካም አጋጣሚ

በብርሃንና ሰላም ማተሚያ ድርጅት ታተመ

አዲስ ዘመን  ቅዳሜ ሰኔ 1 ቀን 2016 ዓ.ም

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ቅ
ዳ

ሜ
 ጎል አልባው የዋልያዎቹ የዓለም ዋንጫ ማጣሪያ ጉዞ

ቦጋለ አበበ

የ2026 ዓለም ዋንጫ ማጣሪያ የአፍሪካ ዞን የተለያዩ 
ጨዋታዎች በየምድቡ ተከናውነዋል፡፡ በዚህም መሰረት 
ሦስተኛ የማጣሪያ ጨዋታውን ጊኒ ቢሳውን ከሜዳው 
ውጪ በስታዲዮ ናሲዮናል 24 ደሴተምብሮ ስታዲየም 
የገጠመው የኢትዮጵያ ብሔራዊ ቡድን ነጥብ ተጋርቶ 
ወጥቷል።

በምድብ አንድ የተደለደሉት ዋልያዎቹ ከትናንት 
በስቲያ ምሽት ጊኒ ቢሳውን በገጠሙበት ጨዋታው 
በርካታ የግብ አጋጣሚ መፍጠር ቢችሉም ያገኙትን እድል 
በአግባቡ ተጠቅመው ግብ ማስቆጠር ባለመቻላቸው 
ጨዋታውን 0ለ0 አጠናቀዋል። ዋልያዎቹ አቡበከር 
ናስርና ዳዋ ሆጤሳን የመሳሰሉ ጨራሽ አጥቂዎችን በጉዳት 
ምክንያት ማሰለፍ እንዳልቻሉ ይታወቃል። በዚህም 
በሦስቱ የማጣሪያ ጨዋታዎች አንድም ጊዜ ኳስና መረብ 
ማገናኘት ሳይችሉ የዓለም ዋንጫ ማጣሪያ ጉዟቸው 
ቀጥሏል፡፡

ዋልያዎቹ ሦስት የማጣሪያ ጨዋታዎችን አድርገዋል፡
፡ ይህም ሞሮኮ ላይ ከሴራሊዮን ጋር ባደረጉት ጨዋታ 
ዜሮ ለዜሮ መለያየታቸው የሚታወስ ሲሆን፤ በቡርኪናፋሶ 
ደግሞ 3 ለ 0 መሸነፋቸው አይዘነጋም፡፡ በዚህም መሠረት 
ዋሊያዎቹ በሁለት ነጥብ እና በሦስት የግብ ዕዳ አምስተኛ 
ደረጃ ላይ ተቀምጠው ይገኛሉ፡፡

ከወራት እረፍት በኋላም ብሔራዊ ቡድኑ 
ለዓለም ዋንጫ ማጣሪያ ከጊኒ ቢሳው እና ጅቡቲ 

ጋር ለሚያደርጋቸው የምድብ ጨዋታዎች አሠልጣኝ 
ገብረመድህን ኃይሌ በብዛት ለወጣት ተጫዋቾች እድል 
ሰጥተዋል። ያም ሆኖ በሦስቱ የማጣሪያ ጨዋታዎች ከሦስት 
ነጥብ ጋር መገናኘት አልቻሉም። ዋልያዎቹ ምናልባትም 
በዚህ ማጣሪያ የመጀመሪያ ሦስት ነጥብ ማሳካት ካለባቸው 
በመጪው እሁድ የምድቡን ዝቅተኛ ተገማች ቡድን 
ጅቡቲን በገለልተኛ ሜዳ ሞሮኮ ላይ ማሸነፍ ይሆናል።

የዋልያዎቹ የሦስተኛው የማጣሪያ ጨዋታ ተጋጣሚ 
የጊኒ ቢሳው ቡድን ባለፈው 34ኛው የአፍሪካ ዋንጫ ደካማ 
እንቅስቃሴ ቢያሳዩም በዓለም ዋንጫ ማጣሪያ የተሻለ 
ነጥብ በመሰብሰብ ላይ ይገኛሉ። ለዚህም የአፍሪካ ዋንጫ 
ላይ ባሳዩት ደካማ እንቅስቃሴ ምክንያት አሠልጣኝ ከባሲሮ 

ካንዴን በማሰናበት የቀድሞ የፉልሃም አሠልጣኝ ሉዊስ ቦአ 
ሞርቴን ተተኪ አድርገው መሾማቸው አንዱ ምክንያት 
ተደርጎ ተወስዷል።

ጊኒ ቢሳው በሕዳር 2016 ዓ.ም ከጅቡቲ ጋር ያደረገውን 
ጨዋታ 1 ለ 0 አሸንፏል። የማሸነፊያ ግቧንም በሲዊዝ 
ሱፐር ሊግ የሚጫወተው ሰባት ቁጥሩ ማዑሩ ሮደሪገስ 
ማስቆጠሩ አይዘነጋም፡፡ የጊኒ ቢሳው ብሔራዊ ቡድን 
ከቡርኪና ፋሶ ጋር ያደረገውን ጨዋታ ደግሞ በአንድ 
አቻ ውጤት  ያጠናቀቀ ሲሆን፤ ግቧን ያስቆጠረውም 
በፈረንሳዩ ሊዮን የሚጫወተው ማማ ሳምባ ባላዴ ነበር። 
ጊኒ ቢሳው በሦስት ጨዋታዎች አምስት ነጥብ እና አንድ 
ንጹህ ግብ በመያዝ በሁለተኛ ደረጃ ላይ ይገኛል፡፡

ኢትዮጵያ እና ጊኒ ቢሳው የሚገኙበትን ምድብ 
አንድ ግብጽ ከትናንት በስቲያ በሜዳዋ ቡርኪናፋሶን 2ለ1 
ማሸነፏን ተከትሎ በዘጠኝ ነጥብ ትመራለች፡፡ ቡርኪና 
ፋሶ መሸነፏን ተከትሎ በአራት ነጥብና ሁለት ንፁህ ግብ 
ሶስተኛ፣ ሴራሊዮን በግብ ክፍያ በልጣ በአራት ነጥብ 
ትከተላለች። አንድም ግብ ማስቆጠር ያልቻሉት ዋልያዎቹ 
በሁለት ነጥብ አምስተኛ ላይ ይገኛሉ። በስምንት የግብ 
እዳና በዜሮ ነጥብ የመጨረሻውን ደረጃ የያዘችው ደግሞ 
ጅቡቲ ናት።

ሴራሊዮን ነጥቧን አራት ያደረሰችው ከትናንት በስቲያ 
ጅቡቲን 2ለ1 ማሸነፋን ተከትሎ  ነው። ኢትዮጵያ ነገ 
ጅቡቲን ስትገጥም ሴራሊዮን ደግሞ ሰኞ ከሜዳዋ ውጪ 
ቡርኪናፋሶን ትገጥማለች። 

ከዋልያዎቹ ግብ አልባ የዓለም ዋንጫ ማጣሪያ 
ጉዞ ጎን ለጎን ብሔራዊ ቡድኑ ነገ በሜዳው ጅቡቲን 
መግጠም ሲገባው በገለልተኛ ሜዳ ለመጫወት መገደዱ 
ዛሬም አነጋጋሪ ነው፡፡ ኢትዮጵያ አሁንም የካፍና የፊፋን 
ጨዋታዎች ለማስተናገድ መስፈርት የሚያሟላ ስቴድየም 
ማግኘት አልቻለችም፡፡ ከሦስት ዓመት በፊት እድሳቱ 
የተጀመረው የአዲስ አበባ ስታድየም በእነዚህ የዓለም 
ዋንጫ ማጣሪያዎች ብሔራዊ ቡድኑን ከስደት ይታደጋል 
ተብሎ ተስፋ ቢደረግበትም አልተሳካም፡፡ ይህም 
ዋልያዎቹ በገለልተኛ ሜዳ ጨዋታዎችን ማድረጋቸውን 
እንዲቀጥሉና እንደ ሀገርም ለተጨማሪ ወጪ መዳረጉን 
መቼ እንደሚያቆም በብዙ የስፖርት ቤተሰቦች ዘንድ 
እንዳለፉት ዓመታት ሁሉ ጥያቄ ማስነሳቱን ቀጥሏል፡፡ 

ዋልያዎቹ በዓለም ዋንጫ ማጣሪያ የመጀመሪያ ግብና ሦስት ነጥብ ለማሳካት ነገ ሞሮኮ ላይ ጅቡቲን ይገጥማሉ፤

ከፖሊሲ ጥናት ኢንስቲትዩት ጋር በመተባበር በየሳምንቱ የሚታተም

የኢትዮጵያ ፌዴራላዊ ዲሞክራሲያዊ ሪፐብሊክፖሊሲ ጥናት ኢንስቲትዩት

ክፍል 3   
በኢትዮጵያ የቴክኒክና ሙያ መምህራን ብቃት (TVET 

Teachers’ Competency in Ethiopia) በሚል ርዕሰ ጉዳይ 
ተከታታይ ጽህፎችን ወደ አንባቢያን እያደረስን እንገኛለን:: 
ባለፈው የሁለተኛው ክፍል ዕትማችን የኢትዮጵያ 
መንግሥት ለቴክኒክና ሙያ ትምህርትና ስልጠና የሰጠውን 
ትኩረት እና በዘርፉ የተስተዋሉ ተግዳሮቶችን በመጠኑ 
ለመዳሰስ ተሞክሯል:: በዚህ ዕትማችን ደግሞ በቴክኒክና 
ሙያ ትምህርትና ስልጠና የሚያስተምሩ መምህራንን 
ሙያዊ ብቃት በተመለከተ የተስተዋሉ ችግሮችንና 
ክፍተቶችን እንመለከታለን:::

በ2010 ዓ.ም መንግሥት የቴክኒክና ሙያ ትምህርትና 
ሥልጠና መምህራን ወይም አሰልጣኞችን አቅርቦት 
ሥርዓት ለማሻሻል ጥረት አድርጓል። ዓላማውም ብዙ 
ተጨማሪ የቴክኒክና ሙያ ትምህርትና ሥልጠና መምህራን 
(አሰልጣኞችን) ማፍራት ሲሆን፤ ሰልጣኞች ተገቢውን 
ብቃት እንዲይዙ ለማድረግ በማሰብ ጭምር ነው። በዚያው 
ዓመት መንግሥት የቴክኒክና ሙያ ትምህርትና ሥልጠና 
አመራሮችን እና አሰልጣኞችን የሚመለከት የብቃት 
ማዕቀፍ (Qualification framework) ያዘጋጀ ሲሆን 
ይህም የሀገር አቀፍ ብቃታቸውን እና ደረጃቸውን የጠበቀ 
እንዲሆን ለማድረግ የታለመ ነው።

መንግሥት የመምህራንን እና የአመራሮችን ብቃት 
ለማሻሻል ያወጣው የብቃት ማዕቀፍ ቢዘጋጅም በተፈለገው 
ደረጃ ተግባራዊ ባለመሆኑ ምክንያት እስካሁን ችግሮችና 
የብቃት ክፍተቶች ቀጥለዋል። ትኩረት ሊሰጠው የሚገባው 

በኢትዮጵያ የቴክኒክና ሙያ መምህራን ብቃት

እና በመላ ሀገሪቱ ያሉ የቴክኒክና ሙያ ትምህርትና ሥልጠና 
መምህራን ወይም አሰልጣኞች የጥራትና ብቃት ልዩነት እንዳለ 
መረጃዎች ያሳያሉ:: በአጠቃላይ በኢትዮጵያ በቴክኒክና ሙያ 
ትምህርትና ሥልጠና መምህራን (አሰልጣኞች)  የተስተዋሉ 
ዋና ዋና የብቃት ክፍተቶች እንደሚከተለው ቀርበዋል።

መምህራን በሰለጠኑበት ሙያ በቂ ዕውቀትና ክህሎት 
አለመያዝ አብዛኛዎቹ መምህራን (አሰልጣኞች) በሰለጠኑበት 
የሙያ ዘርፍ ደረጃውን የሚመጥን በቂ ዕውቀት እና ክህሎት 

ስለሌላቸው በስልጠና ሂደቱ የሚያልፉ ሰልጣኞች ጥራትና 
ብቃት ላይ ችግር እየፈጠረ ነው። አብዛኞቹ የቴክኒክና ሙያ 
ትምህርትና ሥልጠና መምህራን/አሰልጣኞች/ (በተለይ 
ደረጃ A እና ደረጃ B መምህራን ከዩኒቨርሲቲ ምሩቃን 
መካከል በቀጥታ የተቀጠሩ በመሆናቸው) የተግባር ክህሎት 
(practical skills) ላይ ደረጃውን የጠበቀ በቂ አቅም 
እንደሌላቸው መረጃዎች ያሳያሉ። በሙያ ደረጃ የቴክኒክና 
ሙያ ትምህርትና ሥልጠና የመስጠት ብቃት የሌላቸው ከሆነ 
ደግሞ ከወቅቱ ገበያ ጋር የተጣጣመ እና የሚፈለገውን ለውጥ 
ማምጣት የሚችል የሰው ኃይል ማፍራት አይችሉም። ይህም 
እንደ ሀገር የሚኖረው አሉታዊ ተጽዕኖ የሚታወቅ ነው::

የቴክኒክና ሙያ ትምህርትና ሥልጠና አሰልጣኞች 
በአብዛኛው የሚመለመሉት ከቴክኒክና ሙያ ትምህርትና 
ሥልጠና ምሩቃን እንዲሁም ከዩኒቨርሲቲዎች በመሆኑ 
የኢንዱስትሪ ልምድ የላቸውም። መንግሥት የቴክኒክና ሙያ 
መምህራን በቂ የኢንዱስትሪ ልምድና ክህሎት እንዲኖራቸው 
እንዲሁም ኢንዱስትሪውን እንዲያግዙ የመምህር-ኢንዱስትሪ 
ትስስር እና የኢንዱስትሪ የኤክስቴንሽን አገልግሎት 
ፕሮግራሞችን አዘጋጅቶ ለመተግበር ጥረት ቢያደርግም 
ፕሮግራሞቹ የአፈፃፀም ችግሮች ያጋጠማቸው ሲሆን፤ 
ውጤታማ ናቸው ለማለት አያስደፍርም። በዚህም የተነሳ 
በዚህ ረገድ የተፈለገውን ለውጥ ሙሉ ለሙሉ ማስመዝገብ 
አልተቻለም:: 

ፕሮግራሞቹ ያልተሳኩበት ምክንያቶች ብዙ ናቸው:: 
ለምሳሌ የግሉ ዘርፍ ለአሰልጣኞች እና ለሰልጣቾች በቂ ትኩረት 
ያለመስጠት፣ የአመራር ቁርጠኝነት ማነስ፣ የኢንዱስትሪዎች 

አማረ ማተቡ (ዶ/ር)

ቁጥር ማነስ፣ ወዘተ ናቸው (ACET፣ 2022፣ MOE፣ 
2010)። ጊዜ ያለፈበት የትምህርት ዕቅድ፣ አቅርቦትና 
ግምገማ ሥርዓት፣ ቴክኒክና ሙያ መምህራን ተገቢውን 
የማስተማሪያ እቅድ ለመንደፍ እና ተግባራዊ ለማድረግ 
በገበያ ላይ የሚገኙ አዳዲስ የቴክኖሎጂ ምንጮችን እና 
ተስማሚ የማስተማሪያ መሳሪያዎችን መርጠው የመጠቀም 
አቅማቸውን ማሳደግ ይኖርባቸዋል።

 በተጨማሪም በተደራጀና ተገቢ የሆኑ ስልቶችን 
በመጠቀም የሰልጣኝ ብቃት ግምገማ ዘዴዎችን ማዘጋጀትና 
እና አፈፃፀሙን በትክክል መከታተል ይጠይቃል። 
በሀገራችን የቴክኒክና ሙያ መምህራንን የትምህርት ዕቅድ፣ 
አቅርቦትና ግምገማ ሥርዓቱን ስንመለከት በአብዛኛው 
ያልዘመነ ወይም የወረቀት ሥራ የበዛበትና ኋላቀር ዜዴን 
እንደሚጠቀሙ መረጃዎች ያሳያሉ:: እንዲያውም ጥቂት 
የማይባሉ መምህራን የማስተማሪያ ዕቅድ (Lesson 
plan) ለማዘጋጀት ብዙ ጊዜ የሚወስድና አድካሚ ሥራ 
እንደሆነባቸው ገልፀዋል:: በአጠቃላይ በኢትዮጵያ ያሉ 
የቴክኒክና ሙያ ትምህርትና ሥልጠና መምህራን የትምህርት 
ዕቅድ፣ አቅርቦትና ግምገማ የአሰራር ሥርዓት ውስጥ ሰፊ 
ጉድለቶች እንዳሉበት መረጃዎች ይጠቁማሉ:: በአጠቃላይ 
ሲታይ በቴክኒክና ሙያ ትምህርትና ስልጠና የሚያስተምሩ 
መምህራንን ሙያዊ ብቃት በተመለከተ የተስተዋሉ 
ችግሮችንና ክፍተቶችን በጥቂቱ ከላይ የተገለፁት ናቸው:: 
በሚቀጥለው ዕትም በቴክኒክና ሙያ መምህራን የተስተዋሉ 
ችግሮች ምንድን ናቸው፤ በሚለው ላይ ጥናታዊ ጽሁፎችን 
መሰረት በማድረግ የተዘረዘሩ ጉዳዮች የምንዳስስ ይሆናል:: 

